
ሕማም መላግቦ - ሕማም መላግቦ - 
osteoarthritisosteoarthritis

ምቁራጽ ወተሃደራዊ ሓገዝ ምቁራጽ ወተሃደራዊ ሓገዝ “ዝተዋህበና “ዝተዋህበና 
ሽልማት...ሽልማት...

ዕቃበ ዕቃበ 
ብረት ብረት 

መስርዕ መስርዕ 
ሰሜንን ሰሜንን 

ምልክታምልክታ

ደ/ቀ/ባሕሪ - ኣብ ብቕዓት ትምህርቲ 
ዘተኰረ ዘተ ተኻዪዱ

ጨንፈር ምኒስትሪ ትምህርቲ 
ዞባ ደ/ቀ/ባሕሪ፡ “ብሉጽ ስነ-
ምምህርናን ምሕደራን ንብቑዕ 
ቁመና ትምህርቲ” ብዝብል 
ኣርእስቲ፡ ኣብ ምርግጋጽ ብቕዓት 
ትምህርቲ ዘተኰረ ዘተ፡ ብ3 
ሕዳር ኣብ ከተማ ዓሰብ ወዲቡ።

ኣብ’ቲ ሓለፍቲ ኣሃዱታት፡ 
ሱፐርቫይዘራት፡ ሓለፍቲ ኣብያተ-
ትምህርቲ ኣብ ን/ዞባታትን ርእሳነ-
መምህራንን ዝተሳተፍዎ ዘተ፡ 
ሓላፊ ናይ’ቲ ጨንፈር መምህር 
ፍስሃየ ኪዳነ ኣብ ዝሃቦ ቃል፡ 
ኣገባብ ኣመሃህራ ንብቕዓት 
ትምህርቲ ካብ ዝውስኑ ቀንዲ 
ረቛሕታት ከምዝዀነ 
ብምጥቃስ፡ ነብሰ 
ግምገማ ምግባር ኣገዳሲ 
ከምዝዀነ ገሊጹ።

መምህር ፍስሃየ 
ወሲኹ፡ ኣብ ኣሕደርትን 
ሓውሲ ኣሕደርትን 
ኣ ብ ያ ተ - ትም ህ ር ቲ 
ናይ ዝመሃሩ ተመሃሮ 
ውጽኢት፡ ካብ’ቲ ናይ 
ካልኦት ክብ ክብል 
ትጽቢት ከምዝግበር 
ብምሕባር፡ ነዚ ኣብ 

ግምት ዘእተወ ምሕደራ ኣብ’ተን 
ኣብያተ-ትምህርቲ ምትእትታው 
ከምዘድሊ ኣገንዚቡ።

ኣብ ምምህርናን ምሕደራን ናይ 
ዝነጥፉ ኣባላት ብቕዓት ንምዕባይ፡ 
በብደረጃኡ ይስራሕ ከምዘሎ 

ዝገለጸ መምህር ፍስሃየ፡ 
ብዝግባእ ክጥቀሙሉን 
ነፍሶም ኣብ ምምዕባል 
ኣተኲሮም ክሰርሑን 
ኣዘኻኺሩ።
ኣብ’ቲ ኣጋጣሚ፡ 

ሓለፍቲ ኣብያተ-
ትምህርቲ ኣብ ን/
ዞባታትን ኣሃዱታትን፡ 

ንዘሎ ናይ ስራሕ ዝምድናን 
ርክብን፣ ከምኡ’ውን ሎሚ 
ዓመት ኣብ ኣጀማምራ ዝተራእየ 
ምድንጓያትን ንምፍትሑ ዝተወስደ 
ስጉምቲታትን ዝምልከት ሓሳባት 
ኣቕሪቦም።

ፕረዚደንት ኢሳይያስ፡ ንፍሉይ ልኡኽ ህዝባዊት ሪፓብሊክ ቻይና  ኣብ ቀርኒ ኣፍሪቃ ተቐቢሉ ኣዘራሪቡ
ፕረዚደንት ኢሳይያስ ኣፈወርቂ፡ 

ትማሊ 5 ሕዳር ኣብ ሰዓታት 
ምሸት፡ ንፍሉይ ልኡኽ ህዝባዊት 
ሪፓብሊክ ቻይና ኣብ ቀርኒ 
ኣፍሪቃ ሚስተር ሁ ቻንግቹን 
(Hu Changchun) ኣብ ኣዳራሽ 
ደንደን ተቐቢሉ ኣዘራሪቡ።

ኣብ’ቲ ኣብ ክልተኣዊ 
ዝምድናን ህሉው ኩነታት ዞባናን 

ዘተኰረ ርክብ፡ ፍሉይ ልኡኽ 
ህዝባዊት ሪፓብሊክ ቻይና፡ ሃገሩ 
ልኡላውነትን ግዝኣታዊ ሓድነትን 
ኤርትራ ክኽበር ኣለዎ ኢላ 
ከምእትኣምን ገሊጹ።

ኣብ’ቲ ርክብ፡ ሚኒስተር ጉዳያት 
ወጻኢ ኣቶ ዑስማን ሳልሕ 
ተረኺቡ ነይሩ።

ማእከል -  ባህላዊ ንጥፈታት 
ውጽኢታዊ ለውጢ የመዝግብ

ኣብ ዞባ ማእከል፡ ኣብ 2026 ዝተኻየደ 
ባህላዊ ንጥፈታትን ውድድራትን፡ 
ሓያል ጻዕርን ናይ ውድድር መንፈስን 
ዝተራእየሉን ዝምስገን ለውጢ 
ዝተንጸባረቐሉን ከምዝነበረ ተገሊጹ።
ዋና ኣካያዲ ስራሕ ምምሕዳር ዞባ 

ማእከል ኣቶ ዘርኢት ተወልደብርሃን 
ነዚ ዝገለጸ፡ ብ4 ሕዳር ብመማዪት 
ውድድራት ኮሚተታት ትልሂት፡ 
ካርኒቫል፡ ዝኽሪ ወርቃዊ እዮቤልዩ 
ምምስራት ቤት-ትምህርቲ ሰውራን ኣብ 
ዝተኻየደ ገምጋም’ዩ።
ዝበዝሓ ንኡሳን ዞባታት፡ ነቲ ውድድር 

ብዝግባእ ተረዲአን ሓያል ውዳበን 
ጻዕርን ከምዘካየዳ ዝሓበረ ኣቶ ዘርኢት፡ 
ንዓወት ናይ’ቲ ንጥፈታት ኣበርክቶ 
ንዝገበሩ ኣካላትን ውልቀ-ሰባትን ምስጋና 
ብምቕራብ፡ ንዝተራእየ ብልጫታት 
ብምዕቃብ፡ ኣብ 2027 ብዝሓየለ 

ኣወዳድባ ክስራሓሉ ኣዘኻኺሩ።

ኮሚተታት ኣብ ዘቕረብኦ ጸብጻባት፡ 
እቲ 16 ንኡሳን ዞባታት ዝተሳተፍኦ 
ባህላዊ ንጥፈታት፡ ሳላ ውፉይ ተሳትፎን 
ኣበርክቶን ዝምልከቶም ኣካላትን ህዝብን 
ውጽኢታዊ ከምዝነበረ ገሊጸን።
ተሳተፍቲ ኣብ ዝቐረበ ጸብጻባት 

ምርኩስ ብምግባር፡ ንተራን ኣበርክቶን 
መንእሰያት ድሕሪ ምምስጋን፡ ኣብ 
መጻኢ ዝሓሸ ዕድላት ክረሓወሎም 
ተላብዮም።
ዋና ዳይረክተር ክፍሊ ባህልን 

ስፖርትን ኣቶ ኣስመሮም ጸጋብርሃን 
ኣብ ዝሃቦ መዛዘሚ ቃል፡ ባህሊ መግለጺ 
መንነት፣ መንእሰያት ድማ ቀለስቲ 
ኩሎም ሃገራውያን መደባት ምዃኖም 
ብምሕባር፡ ኣብ መጻኢ እቲ ተሳትፎ 
ብመጠንን ዓይነትን ክውስኽ ተላብዩ።

እምኒ-ሓይሊ - ትግባረ ንኡስ ርቡሕ 
ቃጽዖ ሕርሻ ንምስፋሕ ተዘትዩ

ኣብ ንኡስ ዞባ እምኒ-ሓይሊ፡ ትግባረ 
ንኡስ ርቡሕ ቃጽዖ ሕርሻ ንምስፋሕ 
ዝዓለመ ዘተ፡ ብ31 ጥቅምቲ ኣብ 
ኩዶብዑር ተኻዪዱ።

እቲ ብክኢላታት ሕርሻ ዝተወደበ 
ተመኩሮ ናይ ምልውዋጥ መደብ፡ 
ረብሓታት መደባት ንኡስ ርቡሕ ቃጽዖ 
ሕርሻን ኣብ ምዕባይ እቶታውነት ዘለዎ 
ኣስተዋጽኦን ብምግምጋም፡ ኩሎም 
ሓረስቶት ኣብ ትግባረኡ ብምልኣት 
ንኽሳተፉ ዝዓለመ ከምዝኾነ፡ ክኢላ 
ልምዓት መስኖ ኣቶ ወልደማርያም ንጉሰ 
ሓቢሩ።
ብርክት ዝበሉ ሓረስቶት ብምኽሪ 

ሞያውያን ተመሪሖም ዘካየድዎ ጻዕሪ 
ዝምስገን ውጽኢት ከምዝረኸቡሉ 
ብምጥቃስ፡ ሓረስቶት ጻዕሮምን ድኻሞምን 
ዘዕግብ ፍርያት ምእንቲ ክረኽቡሉ፡ ስነ-

ፍልጠታዊ ኣገባብ ተኸቲሎም ክዓዩ 
ኣዘኻኺሩ።

ኣብ ምምሕዳር ከባቢ ኩዶብዑር 
ኣወሃሃዲ ንኡስ ርብሕ ቃጽዖ ሕርሻ ኣቶ 
መሓመድ ሓጎስ ብወገኑ፡ ኣብ’ቲ ንኡስ 
ዞባ ኣብ ምቅይያር ኣዝርእቲ ጽቡቕ 
ልምዲ ተጠርዩ ምህላዉ ብምሕባር፡ 
ሓረስቶት ተጠቃምነት ምሩጻት ኣዝርእቲ፡ 
ብመስመር ምዝራእ፡ ከምኡ’ውን ምዕቃብ 
ማይን ሓመድን ከዘውትሩ ተላብዩ።

ኣብ ዓዲ-ሕይስ፡ ናይ ሕርሻ መሬቱ 
ብዝግባእ ብምድልዳል ርቡሕ ውጽኢት 
ከምዝረኽበ ዝመስከረ ሓረስታይ ሳህለ 
በርሀ ድማ፡ ምዕቃብ ሓመድን ማይን ኣብ 
ምውሓስ ሕርሻዊ ልምዓት መሰረታዊ 
ከምዝኾነ ብምግላጽ፡ ኩሎም ሓረስቶት 
ቀዳምነት ሂቦም ክሰርሑሉ ኣተሓሳሲቡ።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ሕማም መላግቦ - osteoarthritisኣብ መላግቦ ዝኽሰት ቃንዛ፡ ሕበጥን 
ምድራቕ ዝመለለይኡ ሕማም - 
‘ኦስተዮኣርትራይቲስ’ (osteoarthritis) 
ይበሃል። እዚ ልሙድ ዝኾነ ሕዱር ሕማም 
እዩ። እዚ ሕማም’ዚ እናበኣሰ ዝኸይድ 
ነድሪ ወይ ሕማም መላግቦ (degenerative 
arthritis) ተባሂሉ’ውን ይጽዋዕ እዩ። 
  መላግቦ ንኽልተ ኣዕጽምቲ ዘራኽብ 

ክፍሊ ኣካላት እዩ። ቆርጠጠመ (cartilage) 
ድማ ንጫፋት ናይ ኣዕጽምቲ ሸፊኑ ዝርከብ 
መከላኸሊ ቲሹ እዩ። ሕማም መላግቦ ዘለዎ 
ሰብ፡ እዞም ቲሹታት ቆርጠጠመ ዝተሰብሩ 
ወይ ዝነቕዑ እዮም። ከም ሳዕቤኑ፡ እቶም 
ኣዕጽምቲ ምስቲ መላግቦ ብቐጥታ ስለ 
ዝራኸቡ፡ ምፍሕፋሕ ይፍጠር። ቃንዛ፡ 
ምድራቕን ካልእን ዝኣመሰሉ ምልክታት 
ይርአ። 
  ሕማም መላግቦ፡ ኣብ ዝኾነ ክፍሊ 

ሰብነትና ኣብ ዝርከብ መላግቦ ከጋጥም 
ይኽእል። እቲ ብብዝሒ በዚ ሕማም’ዚ 
ዝጥቃዕ ክፍሊ ሰብነት - ኣእዳው፡ ኣጻብዕቲ፡ 
መንኩብ፡ ብፍላይ ኣብ ከባቢ ክሳድ ወይ 
ታሕትዋይ ሸነኽ ኣብ ዝርከብ ዓንዲ ሕቖ፡ 
ምሕኵልቲን ብርክን የጠቓልል። 
  ሕማም መላግቦ፡ ሳሕቲ ኣብ ኣባጽሕ 

ዝርአ’ኳ እንተኾነ፡ ብዙሕ ግዜ ዕድመ ኣብ 
ዝደፍኡ ሰባት እዩ ዘጋጥም። ዝለዓለ ጠንቂ 
ስንክልና ተባሂሉ ድማ ይጥቀስ።
ስታስቲክስ
• ጸብጻባት ከም ዘመልክትዎ ሕማም 

መላግቦ ንልዕሊ 600 ሚልዮን ህዝቢ ዓለም 
ግዳይ ገይሩ ይርከብ። ኣብ ዝመጽእ 2050 
ናብ 1 ቢልዮን ክዓቢ ከም ዝኽእል ድማ 
ግምታት ይወሃብ። 
• ብሕማም መላግቦ ዝያዳ ደቂ ኣንስትዮ 

ክጥቅዓ እንከለዋ፡ ብደረጃ ዓለም ካብ ዝርአ 
ቁጽሪ እተን 60% ግዳይ ናይዚ ሕማም’ዚ 
ዝኾና ደቂ ኣንስትዮ እየን። 
• ኣስታት 73 ሚእታዊት ግዳያት ሕማም 

መላግቦ ካብ 55 ዓመት ዝዕድመኦም 
ንላዕሊ እዮም። 

• ብርኪ እቲ ዝያዳ ብሕማም መላግቦ 
ዝትንከፍ ክፍሊ ሰብነት እዩ። ካብ 600 
ሚልዮን ግዳያት እቶም ልዕሊ ፍርቂ ኣብ 
ብርኪ ዘጋጥሞም ጸገም መላግቦ ኮይኖም 
ይጥቀሱ። 

ምልክታት ምልክታት 
  ቃንዛ መላግቦ፡ ምድራቕ መላግቦ፡ 

ምጉዳል ተዓጻጻፍነትን ናይ ምንቅስቓስ 
ብቕዓትን፡ ምቅጻል/ምንዳር፡ እቲ መላግቦ 
ኣብ ዝንቀሳቐሰሉ እዋን ዓቐቕ ዝብል 
ድምጺ ምስማዕ፡ ምዅርኳር ዓጽሚ፡ 
ተወሳኺ ዕንኳር ኣብ ዓጽሚ፡ ወዘተ እቶም 
ኣዝዮም ልሙዳት ምልክታት ቃንዛ መላግቦ 
እዮም። 
  ሕማም ቃንዛ መላግቦ እናበኣሰ ምስ 

ዝኸይድ፡ እቲ ምስኡ ዝርአ ቃንዛን 
ምልክታትን ከቢድ ይኸውን። ምስ ግዜ 
ኣብቲ መላግቦን ከባቢኡን ሕበጥ ይፈጥር። 
እቲ ሕበጥ ንኽትንቀሳቐስ ኣብ ዘይትኽለሉ 
ደረጃ የብጽሕ።

መርመራመርመራ
  ቃንዛ መላግቦ፡ ዘገም እናበለ ዝምዕብል 

ሕማም እዩ። ምልክታቱ ክሳብ ዝንጽር፡ 
ከምኡ’ውን ቃንዛ ክፈጥር ክሳብ ዝጅምር፡ 
ክተተልዮን መርመራ ክትገብረሉን 
ከቢድ እዩ። ብሓደጋ፡ ብመንቃዕቲ ወይ 
ብመስበርቲ ዘጋጥም ሕማም መላግቦ፡ 
ብ‘ኤክስረይ’ ክተለልዮ ስለ ዝከኣል፡ ብኣግኡ 
ንምፍዋሱ ኣየሸግርን። 
  ከም ተወሳኺ፡ ሓኪም ‘ኤም.ኣር.ኣይ.’ 

(MRI) ብምግባር ነቲ ሕማም ከነጽሮ 
ይኽእል። እዚ መርመራ’ዚ ናይ ሬድዮ 
ማዕበልን ማግኔታዊን ተጠቒሙ፡ ስእሊ ናይ 
ውሽጣዊ ኣሰራርዓ ዓጽምን ቲሹታትን 
ክህበና ስለ ዝኽእል፡ ነቲ ጸገም ንምልላዩ 
ዝበለጸ ይገብሮ። 
  መርመራ ደም እቲ ካልእ መመርመሪ 

ኣማራጺ ቃንዛ መላግቦ እዩ። ኣብ ፈሳሲ 
መላግቦ መርመራ ብምግባር ነቲ ሕማም 

ንምልላይ ዘኽእል መንገዲ’ውን ኣሎ። እዚ 
ዓይነት መርመራ’ዚ፡ እቲ ቃንዛ ብሰንኪ 
ረኽሲ ወይ ሪሕ (gout) ዝሰዓበ ምዃኑ 
ንምጽንዑ ይሕግዝ።

ፍወሳፍወሳ
  ፍወሳ ቃንዛ መላግቦ ነቲ ምልክታቱ 

ብምልላይ እዩ ዝካየድ። ዓይነት ናይቲ 
ዝወሃብ ፍወሳ ኣብ ቦታን ክብደትን ናይቲ 
ምልክት ይምርኮስ። 
  ቃንዛ ዘህድኡ መድሃኒታት (over-

the-counter medications)፡ ናይ ኣነባብራ 
ለውጢ ምግባር፡ ኣድህቦ ኣብ ኣመጋግባን 
ካልኦት ዜቤታዊ ፍወሳን ነቲ ቃንዛ፡ 
ምድራቕን ሕበጥን መላግቦ ኣብ ምጉዳል 
ልዑል ግደ ኣለዎ። 
ተፈጥሮኣዊ ፍወሳ ንሕማም መላግቦ
  ክብደት ሰብነት ምቍጽጻር፦ ልዕሊ 

ንቡር ክብደት ሰብነት ምውናን ኣብቶም 
መላግቦ ኣዕጽምቲ ተጽዕኖ ስለ ዝፈጥር 
ቃንዛ ክገብረልና ንቡር እዩ። ስለዚ፡ ክብደት 
ሰብነትካ ምቍጽጻር፡ ነቲ ዝፍጠር ጸቕጢ 
ኣብ ምጉዳል ልዑል ተራ ስለ ዘለዎ ብቃንዛ 
መላግቦ ክንሳቐ ዘለና ተኽእሎ ዝተሓተ 
ይገብሮ። ምጡን ክብደት ሰብነት ምውናን፡ 
ብሕማም ሽኮርን ካልኦት ሕማማት ልብን 
ንከይንጥቃዕ’ውን ይከላኸለልና እዩ። 
  እኹል ድቃስ፦እኹል ድቃስ፦ እኹል ድቃስን 

ዕረፍትን ምርካብ ኣብ ጭዋዳታትናን 
መላግቦ ኣዕጽምትናን ከጋጥም ንዝኽእል 
ሕበጥን ምቅጻልን የጒድሎ። ንነብስና 
ንሓሊ እንተዄንና፡ ልዕሊ ዓቐን ክነህልኻ 
የብልናን። ዕኹል ዕረፍቲ ክትረክብ ዕድል 
ክንህባ ይግባኣና። 
  ፍወሳ ብዝሑልን ውዑይን (Heat 

and cold therapy):- ነቲ ዝተሃስየ ክፍሊ 
ኣካላት፡ ብውዑይ ወይ ብዝሑል ነገራት 
ብምድራዝ ወይ ብምጽቃጥ፡ ቃንዛን 
ምድራቕን ጭዋዳ ክፍወስ ይከኣል እዩ። 
ነዚ ፍወሳ’ዚ ን15 ወይ 20 ደቓይቕ 
መዓልታዊ ክነካይዶ ንምከር።

ፍወሳ ብውዑይ ፍወሳ ብውዑይ 
  ምቖት ንዝደረቐ መላግቦ ናይ ምልስላስን 

ምፍዋስን ባህሪ እዩ ዘለዎ። ነቲ መላግቦ 
ብውዑይ ነገር ምድራዝ፡ ነቲ ኣብቲ ከባቢኡ 
ዝርከብ ሻምብቆታት ደም ከም ዝምጠጥን 
ዝሰፍሕን ይገብሮ። እዚ ድማ ናብቲ ከባቢ 
ብብዝሒ ደምን ኦክስጅንን ንኽውሕዝ 
ይሕግዝ። 
• ውዑይ ማይ ዝመልአ ጥርሙዝ 

ምጥቃም ይከኣል።
• ብውዑይ ማይ  ነቲ ከባቢ ወይ መላእ 

ሰብነትና ምሕጻብ ይከኣል። 
  ከምኡ’ውን ብሕክምና ዝተደገፈ 

ብኤለክትሪካዊ መሳርሒ ናይ ምጽላው 
ፍወሳ ክንገብር ይከኣል እዩ።

ፍወሳ ብዝሑል ፍወሳ ብዝሑል 

  ብዝሑል ነገር ምድራዝ፡ ኣብ መላግቦ 
ክርአ ዝኽእል ሕበጥን ምቅጻልን ኣብ 
ምእላይ ልዑል ግደ እዩ ዘለዎ። እዚ ዓይነት 
ፍወሳ’ዚ፡ ኣብ ፕላስቲክ ወይ ብጡጥ 
ኣብ ዝተሰርሐ ጨርቂ በረድ ብምምላእ 
እናደረዝካ ክካየድ ይከኣል። 
• ነቲ በረድ ቀጥታ ምስ ቆርበትና 

ምልጋብ ተመራጺ ኣይኮነን።
• ነቲ ፍወሳ ደጋጊምና ምስ እነካይዶ 

ኢና ውጽኢቱ ክንዕዘብ ንኽእል። 

ክብደት ሰብነት ምቁጽጻርክብደት ሰብነት ምቁጽጻር
  ክብደት ሰብነት ምቁጽጻር ሓደ ካብቶም 

ዝበለጹ ኣገባብ ፍወሳ ንሕማም መላግቦ እዩ። 
ምጡን ክብደት ሰብነት ምህላው ኣብ ልዕሊ 
መላግቦ ክወርድ ዝኽእል ልዑል ክብደትን 
ተጽዕኖን ንምእላይ ሓጋዚ እዩ። በንጻሩ ከሳዕ 
ምዃን ኣብ ልዕሊ መላግቦ ልዑል ክብደት 
ከም ዝጸዓን ብምግባር ንዝተፈላለዩ ሕማማት 
መላግቦ ክንቃላዕ ይገብር። 
  ኣመጋግባ ብምቁጽጻርን ምውስዋስ 

ኣካላት ብምክያድን ክብደት ሰብነትና 
ክንቆጻጸር ይከኣል እዩ። 
  ምውስዋስ ኣካላት:- ምውስዋስ ኣካላት 

ኣብ ከባቢ መላግቦና ንዘለዉ ጭዋዳታት 
ኣብ ምትርናዕ ልዑል ግደ እዩ ዘለዎ። 
በዚ ድማ ኣብ ክንዲ ዝደረቐ፡ ተሪርን 
ተዓጻጻፍን ጭዋዳ ክህልወና ስለ ዘኽእል፡ 
ቃንዛ መላግቦ ክስመዓና ኣይክእልን። 
መዓልታዊ ካብ 20 ክሳብ 30 ደቓይቕ 
ዝጸንሕ ምውስዋስ ኣካላት ከነካይድ መደብ 
ይሃልወና። ንገብሮ ምውስዋስ ኣካላት፡ ከም 
ብእግሪ ምጉዓዝን ምሕንባስን ዝኣመሰሉ፡ 
ብዙሕ ጻዕሪ ዘይሓትቱ ፍኹስ ዝበሉ ክኾኑ 
ይምረጽ። ‘ታይ ቺን’ (Tai chi) ከምኡ’ውን 
‘ዮጋ’ (yoga) ዝኣመሰሉ ምውስዋስ ኣካላት 
ንተዓጻጻፍነት ጭዋዳ ብምሕያል ክህልወና 
ዝኽእል ቃንዛ መላግቦ ከህድኣልና ይኽእል።  
  ንገብሮ ምውስዋስ ኣካላት ብዙሕ 

ጻዕሪ ዝሓትት ክኸውን ከም ዘይብሉ እዩ 
ዝምከር።
ብዙሕ ሃልኪ ዘይሓትት ምውስዋስ ኣካላት 

ክበሃል እንከሎ ከመይ ዝበለ እዩ፧
• ምሕንባስ፡
•ኣብ ሰጣሕ ጎልጎል ብሽክለታ ምዝዋር፡
• ብእግሪ ምጉዓዝ፡
• ኤሮቢክስ ወዘተ።

ጥዕና ዘለዎ ኣመጋግባጥዕና ዘለዎ ኣመጋግባ
  ጥዕናና ክንሕሉ እንተዄንና ጥዕና 

ዘለዎ ኣመጋግባ ክንክተል ንምከር። 
ሕማም መላግቦ ዘለዎም ሰባት ብፍላይ 
ኣብ ኣመጋግባኦም ልዑል ተገዳስነት 
ክገብሩ እዩ ዘለዎም።
ሕማም መላግቦ ዘለዎ ሰብ ክምገቦ 

ዘለዎ፦
• ዓሳ፡
• ፉልን ጥረታትን፡

• ፍረታትን ኣሕምልትን፡
• ዘይቲ ኣውሊዕ፡
ክወስዶም ዘይብሉ መግብታት 
• ሽኮር፡
• ስብሒን ቅብኣትን፡
• ዝተጻረየ ማለት ገፈል ዘይብሉ 

ካርቦሃይድሬትስ ከም ፊኖ፡
• መመቀሪ መግቢ ከም ጨውን ሽኮራዊ 

ነገራትን፡
• ኣልኮላዊ መስተን ሽጋራን 

እንተዘይወሰደ ይምረጽ።

ጠንቂ ሕማም መላግቦጠንቂ ሕማም መላግቦ
  ሕማም መላግቦ - ኣብ መላግቦ 

ብዝወርድ ዕንወት እዩ ዝስዕብ። እቲ 
ዕንወት ናይ ነዊሕ ዓመታት እኩብ 
ጽልዋ ክኸውን ይኽእል። ስለዚ እዩ ድማ፡ 
ዕድመ ጠንቂ ዕንወት መላግቦ ብምዃን 
ንሕማም መላግቦ ዘቃልዓና። ዕድመ 
እናወሰኽና ብዝኸድና፡ ብኡ መንጽር 
ኣብ መላግቦታትና ዝወርድ ጸቕጥን 
መጉዳእትን እናዛየደ ይኸይድ። 
  ካልኦት ጠንቅታት ሕማም መላግቦ፦ 

ቅድሚ ገለ ዓመታት ኣጋጢሙና 
ዝነበረ መጉዳእቲ፡ ምንቃዕ ወይ ምስባር 
ቆርጠጠመ፡ ምዝንባል መላግቦ፡  ወዘተ፡ 
ከምኡ’ውን ምጉርባጥ መላግቦ፡ ምኽሳዕ፡ 
ልዕሊ ንቡር ክብደት ሰብነትን ዘይስሩዕ 
ቁመናን ምጥቃስ ይከኣል። 

ተኽእሎታት ንሕማም መላግቦተኽእሎታት ንሕማም መላግቦ
  ሕማም መላግቦ ከነማዕብል ዝገብሩ 

ተኽእሎታት ኣለዉ። 
•	 ሕማም መላግቦ ካብ ዘለዎም 

ስድራቤት ምውላድ - ብፍላይ ወለዲ ወይ 
ዓጽመ ስጋ፡
• ጾታ - ደቂ ኣንስትዮ ዝያዳ ደቂ 

ተባዕትዮ በዚ ሕማም እዚ ይጥቅዓ፡
• ልዕሊ 50 ዓመት ዕድመ ምዃን፡
• ኣብ ብትከተ-ጽግያ (menopause) 

ምእታው፡
•	 ምምብርካኽ፡ ምሕኳር ወይ 

ምስፍሳፍ ኣብ ዝበዝሖ ከቢድ ናይ ጉልበት 
ስራሕ ምውፋር፡
• መጉዳእቲ ኣጋጢሙካ ምንባር፡
• ከሳዕ ወይ ልዕሊ ንቡር ክብደት ሰብነት 

ዘለካ ምዃን፡
• ድኹም ኣቃውማ ምውናን፡
•	 ግዳይ ከም ሽኮርን ነድሪ 

መላግቦን ዝኣመሰሉ ዝተፈላለዩ ሕማም 
ምዃን።
  ኣብ ሓደ ክፍሊ ሰብነት ጥራይ ዝነበረ 

ሕማም መላግቦ፡ ናብ ካልእ ክፍልታት 
ክልሕም ዘሎ ተኽእሎ’ውን ዝለዓለ እዩ። 

ሓልክታትሓልክታት
  ንሕማም መላግቦ ሓዊስካ ዝፍጠር ነድሪ 

መላግቦ፡ ብዙሕ ኣካላዊ ሓልክታት እዩ 
ዘለዎ። ብግቡእ ክትንቀሳቐስ ዘይምኽኣል 
ሓደ ካብቶም ዝዓበዩ ሓልክታት ናይቲ 
ሕማም እዩ። 
  ብዘይካዚ፡ እቲ ሕማም - ስእነት 

ድቃስ፡ ብዙሕ ክትንቀሳቐስ ብዘይምኽኣል 
ዝስዕብ ምውሳኽ ክብደት ሰብነት፡ ምህማነ 
ኣዕጽምቲ፡ ምድኻም መላግቦ ዓጽሚ፡ 
መንቃዕቲ፡ መድመይቲ ኣብ ከባቢ መላግቦ 
ወዘተ ከስዕብ ይኽእል። 
  ኣብ ስምዒት ዝፈጥሮ ሓልክታት’ውን 

ብዙሕ እዩ። ዕለታዊ ንጥፈታት ብግቡእ 
ክተከናውን ብዘይ ምኽኣል ዝፍጥር ወጥሪ፡ 
ጭንቀት/ ሻቕሎት፡ ቃዝኖት ወዘተ ከም 
ኣብነት ክጥቀስ ይከኣል። 

ትንታነ ዜናትንታነ ዜናትንታነ ዜናትንታነ ዜና
ሚርያም ኣብርሃምሚርያም ኣብርሃም

ምቁራጽ ወተሃደራዊ ሓገዝ ኣመሪካ ንእስራኤልን ሳዕቤናቱንኣብዚ ዝሓለፈ ቅንያት፡ ኣብ መንጎ 
ፕረዚደንት ሕቡራት መንግስታት 
ኣመሪካ ዶናልድ ትራምፕን ቀዳማይ 
ምኒስተር እስራኤል ቤንያሚን 
ናታንያሁን ብዝተበጽሐ ስምምዕ 
መሰረት፡ ኣመሪካ ካብ መወዳእታ 
ናይዛ ሒዝናያ ዘለና ዓመት ጀሚራ፡ 
ንእስራኤል ክትምጥዎ ዝጸንሐት 
ወተሃደራዊ ሓገዛት ደው ከተብሎ 
ምዃና እዩ ዝግለጽ ዘሎ። 
  ከም ዝፍለጥ፡ ኣብ’ዘን ዝሓለፋ 

ሒደት ዓመታት፡ ኣመሪካ ንእስራኤል 
እልቢ ዘይብሉ ወተሃደራዊ ዕጥቅታት 
ብመልክዕ ሓገዝ ክትህባ ጸኒሓ እያ። 
ኣብ’ዘን ዝሓለፋ ሰለስተ ዓመታት 
ጥራሕ፡ ኣመሪካ ልዕሊ 21.7 ቢልዮን 
ዶላር ዝግመት ወተሃደራዊ ዕጥቅታት 
ብመልክዕ ሓገዝ ንእስራኤል 
ሂባታ ኣላ። ብዘይካ’ዚ፡ ፕረዚደንት 
ዶናልድ ትራምፕ ኣብ ፈለማ 2025 
ንኻልኣይ ግዜኡ ናብ ስልጣን ምስ 
ደየበ፡ ብገምጋም ዓመታዊ ልዕሊ 4 
ቢልዮን ዶላር ዝግመት ወተሃደራዊ 
ዕጥቅታት ንእስራኤል ክህባ እዩ ምስ 
ቀዳማይ ምኒስተር ቤንያሚን ናታንያሁ 
ተሰማሚዑ። ሕጂ ግን ፕረዚደንት 
ዶናልድ ትራምፕ፡ “እስራኤል ናይ 
ኣመሪካ ሓገዝ ኣየድልያን እዩ፣ ኣብ 
ዝደለየቶ እዋን ግን ካብ ኣመሪካ ዝኾነ 
ዓይነት ወተሃደራዊ ዕጥቂ ክትሽምት 
ትኽእል እያ፡” ክብል እዩ ተሰሚዑ። 
በዚ ከኣ፡ እቲ ኣመሪካ ክሳብ 2028 
ንእስራኤል ዓመታዊ ክትምጥወላ 
ዝተሰማምዐትሉ ናይ ኣስታት 4 ቢልዮን 
ዶላር ወተሃደራዊ ሓገዝ ኣብ ሓደጋ 
ወዲቑ ይርከብ ኣሎ።

 ኣመሪካ፡ ንእስራኤል ብዘይካ’ቲ 
እትምጥወላ ወተሃደራዊ ደገፍ፡ 
ብሞራል’ውን ጎድኒ ጎድና እያ 
ክትጐዓዝ ጸኒሓ። ንቀዳማይ ምኒስተር 
ቤንያሚን ናታንያሁን ምኒስተር 
ምክልኻል ነበር ዮኣቭ ጋላንትን ብገበን 
ኲናት ንዝኸሰሱን ክእሰሩ ትእዛዝ 
ንዘመሓላለፉን ኣባላት ኣህጉራዊ ቤት 
ፍርዲ’ውን ከም ዝዓገተቶም ዝፍለጥ 
እዩ። ብተወሳኺ፡ ኣብ ቓዛ ቁጽሪ 
ብመጥቃዕቲ እስራኤል ዝቕተሉ 
ፍልስጤማውያን ካብ መዓልቲ ናብ 
መዓልቲ እናወሰኽ ኣብ ዝመጻሉ ዝነበረ 
እዋን፡ ዝተፈላለያ ሃገራትን ዓበይቲ 

ኣህጉራውያን ትካላትን፡ “እስራኤል 
ኣብቲ ወሽመጥ ህልቂት ትፍጽም ኣላ፡” 
ክብላ እኳ እንተ ከሰሳ፡ ኣመሪካ ግን ነቲ 
ክሲ ብትሪ ክትነጽጎን ክትኩንኖን እያ 
ተሰሚዓ። እዚ ኩሉ ዝተገልጸ እምበኣር፡ 
ኣመሪካ ብዘይካ’ቲ ንእስራኤል እትህባ 
ዝነበረት ወተሃደራዊ ሓገዛት፡ ጎድኒ 
ጎድኑ’ውን ከምዚ ዝኣመሰለ ሞራላዊ 
ሓገዝ ትምጥወላ ከም ዝነበረት ዘርኢ 
እዩ። በዚ ከኣ፡ መራሕቲ እስራኤል 
ብተደጋጋሚ እዋን ነታ ቀንዲ 
መሻርኽቲ ሃገሮም ምዃና ዝንገረላ 
ኣመሪካ ከመስግኑ ጸኒሖም እዮም።  
  ኲናት ቓዛ ኣብ ጥቅምቲ 2023 ካብ 

ዝጅምር ንደሓር፡ ሕቡራት መንግስታት 
ኣመሪካ ቀንዲ ተሓባባሪት እስራኤል 
ብምዃን እያ ዕድመ ናይቲ ደማዊ 
ግጭት ከተናውሖ ጸኒሓ - ብመሰረት 
ጸብጻባት። በዚ ከኣ፡ እስራኤል ነቲ ኣብ 
ወሽመጥ ቓዛ ከተካይዶ ዝጸንሐት 
መጠነ ሰፊሕ ወተሃደራዊ ወፍሪ 
ብዘይ ዝኾነ ቅልውላው ኣብ ምዕራፉ 
ንኸተብጽሖ ኣመሪካ ጸግዒ ከም ዝኾነታ 
እዮም እቶም ጸብጻባት ወሲኾም 
ዝሕብሩ። ኣብ ዝሓለፈ ዓመት፡ ግጭት 
ቓዛ እናሓየለ ኣብ ዝመጻሉ ዝነበረ 
እዋን፡ ሕቡራት መንግስታት ኣመሪካ፡ 
ኣብ ባይቶ ጸጥታ ሕቡራት ሃገራት 
ንዝቐረበ እማመ ምቁራጽ ተዅሲ 
እስራኤልን ምንቅስቓስ ሓማስን፡ ናይ 
ቀውፊ መሰላ ተጠቒማ ከም ዝዓገተቶ 
ዝዝከር እዩ። በዚ ከኣ፡ እስራኤል ኣብቲ 

ወሽመጥ ልዕሊ 75 ሽሕ ሰላማውያን 
ፍልስጤማውያን ክትቀትል ክኢላ እያ።
  ብመሰረት ዝተፈላለዩ ጸብጻባት፡ 

ኣብዚ እዋን ብዘይካ ኣመሪካ፡ ካልኦት 
ሓያሎ ንእስራኤል ሓገዝ ክምጥዋላ 
ዝጸንሓ ምዕራባውያን ሃገራት እውን፡ 
እናተዳኸማ ይመጻ ምህላወን እዩ 
ዝሕበር ዘሎ። ኣመሪካ፡ ንእስራኤል 
ክትህቦ ዝጸንሐት ወተሃደራዊ ሓገዝ 
ደው ምስ እተብል ድማ፡ ብርግጽ 
እተን ዝተረፋ ሃገራት ምዕራብ’ውን 
ንእስራኤል ክህባኦ ዝጸንሓ ሓገዛት 
ደው ከም ዘብላኦ እዮም ክኢላታት 
ናይቲ ዓውዲ ዘመልክቱ ዘለዉ። ዋላ 
እታ ንእስራኤል ብእትህቦ መጠን ሓገዝ 
ድሕሪ ኣመሪካ ኣብ ካልኣይ ደረጃ 
እትስራዕ ጀርመን’ውን እንተ ኾነት፡ 
ኣመሪካ ሓገዛታ ደው ምስ እተብል፡ 
ንሳ’ውን ምስ እስራኤል ማዕረ ማዕረ 
ክትጐዓዝ ከም ዘይትኽእል እዮም 
እቶም ክኢላታት ዘረድኡ። ኣብ’ዘን 
ዝሓለፋ ክልተ ዓመታት፡ ጀርመን 
ንእስራኤል ብቢልዮናት ዩሮ ዝግመት 
ወተሃደራዊ ዕጥቅታት ብመልክዕ ሓገዝ 
ከም ዝሃበታ እዮም ጸብጻባት ዝጠቕሱ።
  ብመሰረት ተንተንቲ ፖለቲካ 

ማእከላይ ምብራቕ፡  እስራኤል 
ኣብ ወሽመጥ ቓዛ፡ ሊባኖስ ይኹን 
ኢራን ንእተካይዶ ወተሃደራዊ 
ስርሒታት፡ ብዘይ ሓገዝ ኣመሪካ 
ንበይና ክትቅጽሎ ኣይትኽእልን እያ። 
ክትሰርዖም ዝጸንሐት ቀዳምነታት’ውን 

ክትልውጦም ክትግደድ እያ። 
ከምኡ’ውን ንእትትኩሳ ሓንቲ ጥይቲ 
ትኹን ቦምባ ክትበቃ ክትጅምር 
ምዃናን፡ ካብቲ ንሕማቕ ግዜ ተባሂሉ 
ዝተኸዘነ ኣጽዋር ተጉድሎ ምህላዋ’ውን 
ክስወጣ ከም ዝኽእልን እዩ ዝግለጽ። 
ብዘይካ’ዚ፡ ኣመሪካ፡ እስራኤል ልኡላዊ 
ግዝኣታ ንምሕላው እትጥቀመሎም ዘላ 
ዝተራቐቑ ሳተላይታ’ውን ከብቅዑ ከም 
ዝኽእሉ እዩ ዝንገር። በዚ ከኣ፡ ዝኾነ 
ባዕዳዊ  ጸላኢ ንግዝኣታ ብቐሊሉ 
ክዕዘቦ ከም ዝኽእል ይግለጽ። ኣብ 
ርእሲ’ዚ፡ ብ ኣይሮን ዶምን ኣረውን 
ዝፍለጡ ብኣመሪካ ዝወሃቡ ዝተራቐቑ 
መከላኸሊ ኣየር ዘይትረኽቦም 
ብምዃና’ውን፡ ንመጥቃዕቲ ዝተቓልዐት 
ሃገር ክትከውን ከም እትኽእል እዮም 
ጸብጻባት ዘመልክቱ።

 ከምቲ ኣብ ላዕሊ ዝተገልጸ፡ ምቁራጽ 
ወተሃደራዊ ሓገዛት ኣመሪካ፡ እስራኤል 
ካብ ካልኦት ሃገራት ክትረኽቦ 
ንዝጸንሐት ተመሳሳሊ ሓገዛት’ውን 
ማዕጾ ዝዓጹ ክኸውን ይኽእል እዩ። 
ኣባላት ኪዳን ሰሜን ኣትላንቲክ (ኔቶ) 
ዝኾና ሃገራት ኤውሮጳ፡ ብሰንኪ ኲናት 
ዩክሬን ኣብ መኽዘናተን ሕጽረት 
ኣጽዋር ገጢሙወን ብምህላዉ፡ 
ንእስራኤል ዝምጥዋኦ ሓገዛት ክቕጽላኦ 
ከም ዘይክእላ’ዩ ዝግለጽ ዘሎ። ዋላ 
እንተ ቀጸላኦ’ውን፡ ነቲ ዝልእካላ ኣጽዋር 
ዋጋ ክሓታሉ ከም ዝኽእላ ይሕበር። 
እዚ ማለት፡ በቲ ዘሎ ዕዳጋ ተሚነን 
ንእስራኤል ኣጽዋር ክሸጣላ እየን። 
ይኹን’ምበር፡ እስራኤል ካብ ዝኾነት 
መሻርኽቲ ሓገዝ ኣብ ዘይትረኽበሉ 
ህሞት፡ በቲ ዘሎ ኣህጉራዊ ዕዳጋ 
መሰረት ኣጽዋር ክትዕድግ ክትጽገም 
ምዃና ግምታት ኣሎ - ብመሰረት 
ጸብጻባት።

  ብተወሳኺ፡ ኩለን ንእስራኤል ሓገዝ 
ክምጥዋላ ዝጸንሓ ምዕራባውያን ሃገራት 
ሓገዘን ደው ምስ ዘብላኦ፡ ማእከላይ 
ባንክን ሚኒስትሪ ምክልኻልን እስራኤል፡ 
ኲናት ንምክያድ ዝኣክል ገንዘብ ይኹን 
ኣጽዋር ከም ዘይብሎም ብቕልጡፍ 
ክግንዘቡ ክጅምሩ ምዃኖም፡ ክኢላታት 
ናይቲ ዓውዲ የመልክቱ። በዚ ከኣ፡ 
እስራኤል ናብ ዝኾነ ኲናት ምስ 

እትኣቱ፡  ከቢድ ቁጠባውን ፖለቲካውን 
ነውጽታት ከጋጥማ ከም ዝኽእል፡ እቶም 
ክኢላታት ወሲኾም የረድኡ።
  እስራኤል፡ ኣብዚ እዋን ብቀይዲ 

በተኽ ተግባራታ ዓለምለኻዊ ሕጊ 
ዘይምልከታ ሃገር ኮይና ከም ዘላ 
እዮም ብዙሓት ክኢላታት ፖለቲካ 
ዝሕብሩ ዘለዉ። ካብ ምዕራባውያን 
ሃገራት ክምጠወላ ዝጸንሐ ደገፍን 
ተሓላቕነትን’ውን ኣብዚ እዋን እናነከየ 
ይመጽእ ከም ዘሎ’ዩ ዝግለጽ።

እስራኤል፡ ኣብ ወሽመጥ ቓዛ 
ብዘካየደቶ ኣልማሚ ደብዳባት፡ 
10ታት ኣሽሓት ህጻናትን ነብሰ ጾራት 
ኣደታትን ግደ ሞትን ስንክልናን 
ኮይኖም እዮም። ብዘይካ’ዚ፡ ካልኦት 
ብሚልዮናት ዝቑጸሩ ነበርቲ ቓዛ’ውን 
ብሰንኪ ሕጽረት መሰረታውያን 
ሃለኽቲ ነገራት ንዓጸቦን ተመሓላለፍቲ 
ሕማማትን ተቓሊዖም እዮም። 
ብተወሳኺ፡ ዳርጋ ኩሎም ነበርቲ ናይቲ 
ወሽመጥ ተጸበይቲ ህጹጽ ረድኤት 
ክኾኑ ተገዲዶም እዮም። እስራኤል 
ግን ንኣውያት ፍልስጤማውያንን 
ተደጋጋሚ ኩነኔ ማሕበረሰብ ዓለምን 
ጸማም እዝኒ ብምሃብ፡ ንመጥቃዕትታታ 
መሊሳ ከተጻዕጽዖ እያ ተራእያ። 
እስራኤል ብዘይካ’ዚ፡ ነቲ ካብ ወሽመጥ 
ቓዛ ናብ ግብጺ ዘመሓላልፍ መስመር 
ራፋሕ ብምዕጻው፡ ነቲ ቅልውላው 
ዝያዳ ኣብኢሳቶ እያ። በዚ ምኽንያት 
እዩ ከኣ ቀዳማይ ምኒስተር ቤንያሚን 
ናታንያሁ ብማሕበረሰብ ዓለም ክንጸግን 
ከም ናይ ኲናት ገበነኛ ክጽላእን 
ዝተራእየ።

 ሰዓት	    መደብ	

10፡15	 ብሚኒስትሪ ትምህርቲ    	
       ዝዳሎ ኣካዳማያዊ  	
       መደብ
11፡45	 ደርፊ
12፡00	 ሃገራዊመዝሙር
12፡02	 ዕላል ተመክሮ
12፡30	 ዜና(ትግርኛ)
12፡50	 ዜና ስፖርት
12፡55	 መደብ ማህደር
13፡30	 ዜና(ዓረብ)
13፡45	 ሄሎ ደባይዋ
14፡45	 ጩራ ጥዕና
15፡30	 ብሚኒስትሪ ትምህርቲ 	
       ዝዳሎ  ኣካዳማያዊ    	
       መደብ
17፡00	 ዜና(ትግርኛ)
17፡15	 ደርፊ
17፡30	 ዜና(ዓረብ)
17፡45	 ሞዛይክ
19፡20	 እትመት
18፡30	 ዜና ትግረ
19፡00	 ገለብ ደሓን  
21፡00	 ዜና (ትግርኛ)
21፡25	 ማህደር ሓቂ  3ይ
22፡00	 ዜና(ዓረብ)
22፡10	 ሕዋራት  2ይ
22፡30	 ዜና(እንግሊዝ)
23፡00	 እንዳ ዝማም

ሎሚ ኣብ ERI-TV

“ዝተዋህበና ሽልማት፡ ሞራልናን ዓቕምናን ከነዛይድ ዝሕግዘና’ዩ” ተሸለምቲ ተማሃሮ
ዮሴፍ ሃይለማርያም

ስእሊ፦ ዮውሃንስ መብራህቱ

ማእከላይ ደረጃ ቤት ትምህርቲ ዋርሳይ፡ 
ኣብ ዓመተ ትምህርቲ 2025-2026 ኣብ 
ዝተኻየደ ሃገራዊ መርመራ 8ይ ክፍሊ፡ 
ልዕሊ 90% ነጥቢ ንዘምጽኡ ተማሃሮኡ፡ 
ሽልማት ብምሃብ ኣተባቢዑ። ኣብ’ቲ ብስነ-
ጥበባዊ ምርኢት ተማሃሮ ተሰንዩ ብቐዳም 
31 ጥቅምቲ ኣብ ቀጽሪ ናይ’ቲ ቤት 
ትምህርቲ ዝተኻየደ ስነ-ስርዓት ምዕዳል 
ሽልማት፡ ኣመሓዳሪ ን/ዞ/ ማይተመናይ 
ኣቶ ሰለሙን ሃይለ፡ ጸሓፊት ህግደፍ ን/ዞ/ 
ማይተመናይ ወ/ሮ ጽጌረዳ ተወልደን 
ካልኦት ሓለፍቲ ናይ’ቲ ንኡስ ዞባን 
ተረኺቦምን ንብሉጻት ተማሃሮ ሽልማት 
ዓዲሎምን። 
ድሕሪ’ቲ ብዝኽረ ሰማእታት ዝጀመረ 

ስነ-ስርዓት ምዕዳል ሽልማት፡ ዳይረክተር 
ማእከላይ ደረጃ ቤት ትምህርቲ ዋርሳይ 
መም/ ሙሴ ብርሃነ’ዩ ሓጺር ቃል 
ኣስሚዑ። መም/ ሙሴ፡ ንዕዉታት 
ተማሃሮን ወለድን፡ ከምኡ’ውን ዕዱማት 
ኣጋይሽን፡ እንቋዕ ኣሓጎሰኩምን 
ውጽኢት ዘይሕለል ጻዕርኹምን ጽኑዕ 
ምክትታልኩምን ክትሓፍሱ ኣብቃዓኩምን 
ድሕሪ ምባል፡ ኣብ ሃገራዊ መርመራ 8ይ 

ክፍሊ ካብ ዝተፈተኑ 352 ተማሃሮ፡ እቶም 
315 (89.8%) ናብ ታሽዓይ ክፍሊ ከም 
ዝሓለፉ ሓቢሩ። ካብ’ቶም ዝሓለፉ፡ እቶም 
44 ተማሃሮ ልዕሊ 90% ነጥቢ ከመዝግቡ 
ከለዉ፡ ካብኣቶም እተን 28 ደቂ ኣንስትዮ 
ምዃነን ድማ ኣረዲኡ። 

መም/ ሙሴ ኣስዒቡ፡ ንኹሎም 
ብሉጽ ነጥቢ ንዘመዝገቡ ተማሃሮኦም 
መዳልያን ወረቐት ምስክርን ክሽልምዎም 
ምዃኖም ጠቒሱ፡ ብፍላይ ነታ 98.8% 
ነጥቢ ዘምጽአት ሓንቲ ተማሃሪትን፡ 
ነተን 98.4% ዘምጽኣ ሰለስተ ተማሃሮን 
ድማ፡ ብቤትሮ ብፍሉይ ቅርጺ ዝተሰርሐ 
ሽልማት ከም ዝዕደል ሓቢሩ። እዚ ሳላ 
ፍረ ጻዕሪን ምውህሃድን ተማሃሮ፡ ወለድን 
መማህራንን ተመዝጊቡ ዘሎ ብሉጽ 
ውጽኢት ቤት ትምህርቶም፡ ዝቕጽል 
ዓመት ልዕሊኡ መጠን ብቕዓት ክምዝገብ 
ከምዝከኣል ዝእምት ምዃኑ ብምግላጽ 
ከኣ፡ ብሕጂ’ውን ጻዕሪ ቤት ትምህርቲ፡ 
ተማሃሮን ወለድን ክሕይል ኣዘኻኺሩ። 
ንተሸለምቲ ተማሃሮ’ውን፡ ኣብ ናይ 

ተማ. ናኦሚ ምስ ወለዳ

ተማ. ሰናይ ምስ ወላዲቱ

ተማ. ኤልያና ምስ ወላዲታ

መም/ ሙሴ ብርሃነ

ተማ. ሩፍታ ምስ ወላዲታ

ተማ. ሆሴእ ምስ ወላዲኡ

ተማ. ኣራም ስምኦን

2ይ ደረጃ ትምህርቶም፡ ብዲሲፕሊንን 
ሃገራውነትን እናተሃንጹ፡ ብቕዓቶም 
ዓቂቦም ክቕጽሉ’ሞ፡ ንሃገሮምን ህዝቦምን 
እጃሞም ከበርክቱ መም/ ሙሴ ተላብዩ። 
ኣብ መወዳእታ ዳይረክተር ማእከላይ 
ቤት ትምህርቲ ዋርሳይ መም/ ሙሴ 
ብርሃነ፡ ዓመት መጽአ፡ ንብሉጻት ተማሃሮ 
ብወጻኢታቱ መዳልያታት ንዘዳልወሎም፣ 
ሎሚ ዓመት’ውን ን44 ተማሃሮ 

ማዳልያታትን ነቶም 4 
ብሉጻት ድማ ብቤትሮ 
ዝተቐርጸ ፍሉይ ሽልማትን 
ንዘዳለወሎም ኣቶ ዳዊት 
ጸሃየ ምስጋናኡ ኣቕሪቡ።
ቀጺልና ንገለ ካብ ተሸለምቲ 

ተማሃሮን ወለዶምን 
ኣዘራሪብና ነይርና። ፈለማ 
98.4% ኣምጺኣ ብቤትሮ 
ብፍሉይ ዝተቐርጸን 
መዳልያን ወረቐት ምስክርን 
ዝዓተረት ሃብረም ተማሃሪት 
ናኦሚ ተስፋልደት ኢና 
ተወኪስናያ። ተማሃሪት 
ናኦሚ፡ ነዚ ዓወት ከተምጽእ 
ዝበቕዐት፡ ሻሙናይ ክፍሊ 

ከይጀመረት ከላ፡ ናይ 6ይን 7ይን ክፍሊ 
ኣብ ግዜ ክረምቲ ኣቐዲማ ስለ ዘጽንዓቶ፣ 
ናይ 8ይ ክፍሊ ድማ ኣብ ክፍሊ ጽቡቕ 
ገይራ ሳላ ዝተኸታተለት ምዃና ትሕብር። 
ወለዳ’ውን ኣብ ግዜ መጽናዕታን 
ትምህርታን፡ ብፍቕርን ሓልዮትን 

ጠሚቶም ብኹሉ ስለ ዝደገፉዋ፡ 
ዓወታ ንዓታቶም ከም እተወፍዮ 
ሓቢራትና። 
ወላዲኣ ኣቶ ተስፋልደት መሓሪ፡ 

ብውጽኢት ናኦሚ ጓሉ ዝለዓለ 
ሓጎስን ዕግበትን ከም ዝተሰምዖ 
ብምግላጽ፡ ጓሉ ሓንቲ ካብ’ቶም 
ዝለዓለ ነጥቢ ዘምጽኡ ኣርባዕተ 
ተማሃሮ ተሰሪዓ ነዚ ሽልማትን 
ምትብባዕን ክትወስድ ምብቅዓ፡ ኣብ 
ቀጻሊ ዓወታ ሓያል ሞራልን ተስፋን 
ከም ዝኾና ሓቢሩ። ቤት ትምህርቲ 
ንዝገበሮ ሞራልን ምትብባዕን ድማ 

ኣድናቖቱ ገሊጹ። ወላዲታ ወ/ሮ ኣልማዝ 
ጸጋይ ብግደኣ፡ ናኦሚ ጓላ ልዑል ተውህቦ 
ናይ ትምህርቲ ዘለዋ፡ ብጠባያ፡ ስነ-ስርዓታን 
ኣቓልቦኣን ድማ ሓያል ቈልዓ ምዃና 
ጠቒሳ፡ ዝለዓለ ነጥቢ ኣምጺኣ ፍረ-ጻዕራ 
ክትሓፍስን ነዚ ሽልማት ክትዓትርን 
ምኽኣላ ሓጎሶም ወሰን ከም ዘይብሉ 
ገሊጻ። ዝተዋህባ ሽልማት ሞራል ዘስንቓ፡ 
ኣብ ዝቕጽል ትምህርታ’ውን ዝለዓለ 
ነጥቢ ኣምጺኣ ትምህርታ ክትዛዝም ከም 
ዝሕግዛ ብምግላጽ፡ ንኹሎም መማህራና 
ኣመስጊና። 
ተማሃሪት ሩፍታ ተኽለ 98.4% 

ኣምጺኣ፡ ብቤትሮ ብፍሉይ ዝተቐርጸ፡ 
ከምኡ’ውን መዳልያን ወረቐት ምስክርን 
ዝተሸለመት’ያ። እዚ ሽልማት፡ ኣብ ቀጻሊ፡ 

ካብ’ቲ ዝነበረቶ ዝያዳ ነፊዓን ሞራል 
ገይራን ዝበለጸ ውጽኢት ከተመዝግብ 
ከም ዝድርኻ ከኣ ገሊጻትልና። ተራ 
ወለዳን ዓበይቲ ኣሕዋታን ኣዝዩ ዕዙዝ 
ምዃኑ ዝጠቐሰት ተማሃሪት ሩፍታ፡ እዚ 
ዓወት ንወለዳ ከም ተወፍዮ ሓቢራትና። 
ንሩፍታ ወላዲታ ወ/ሮ ሓዳስ ጎይትኦም 
ብወገና፡ ሩፍታ ጓላ፡ ብኹሉ ንፍዕትን 
መስተውዓሊትን ኮይና ብዝለዓለ ነጥቢ 
ክትሽለም፡ ከምኡ ድማ ኣሰር ሰለስተ 
ዓበይቲ ኣሕዋታ ክትስዕብን ምብቅዓ 
ልዑል ሓጎስ ከም ዝተሰምዓ ገሊጻ፣ ንቤት 

ትምህርቲ’ውን ስለ’ቲ ዝገበሮ ሽልማትን 
ምትብባዕን ኣመስጊና።    
ተማሃሪት ዮካቤድ ምስግና 96% 

ኣምጺኣ መዳልያን ወረቐት ምስክርን 
ዝተሸለመት’ያ። ተማሃሪት ዮካቤድ፡ ነዚ 
ዓወት ብሳላ ውልቃዊ ጻዕራ፡ ዘይሕለል 
ደገፍን ምትብባዕን ወለዳን፡ ከምኡ’ውን 
ሞራልን ምክትታልን መማህራና 
ዝተጐናጸፈቶ ምዃኑ ገሊጻ። ተማሃሪት 
ዮካቤድ፡ ኣብ ኣጸናንዓ እትጥቀመሉ 
ሜላ፡ ፈለማ ኣብ ክፍሊ ብጽሞና 
ከም እትከታተል፡ ገዛ ምስ ከደት’ውን 
ጽቡቕ ገይራ ከም እትደግሞ፡ ዘድልያ 
መጽናዕትን ምጽፋፍን ገይራ ንትምህርታ 

ከም እትብገስ’ያ ሓቢራትና። ብዘይካ’ዚ፡ 
ተማሃሪት ዮካቤድ፡ ኣብ 2025 ብዞባ 
ማእከል ደረጃ ኣብ ዝተኻየደ መደብ 
ክትዕ (debating) ቀዳመይቲ ወጺኣ፡ 
ስማን ስም ቤት ትምህርታን ዘጸውዐት 
ሃብሮም’ያ።
ተማሃራይ ኣራም ስምኦን 94% 

ኣምጺኡ መዳልያን ወረቐት ምስክርን 
ዝተዓደለ ኮይኑ፡ እዚ ሽልማት፡ ንዕኡ ሓጎስ፡ 
ንወለዱን ቤት ትምህርቱን ድማ ኩርዓት 
ስለ ዝፈጠረሎም፡ ሞራሉን ስምዒቱን ሓፍ 
ከም ዝበለ ሓቢሩ። ተጐናጺፍዎ ዘሎ 
ዓወት፡ ብመደብ ተመሪሑ ስለ ዘጽንዐ፣ 
ኣብ ክፍሊ ብዕቱብ ስለ ዝተኸታተለ፣ ኣብ 
ጀነራል ቅድሚ ናብ ፈተና ምእታዉ 
ንኹሉ ዓይነት ትምህርቲ ኣቐዲሙ 
ስለ ዘጽንዖን ዝደጋገሞን ምዃኑ’ውን 
ገሊጹ። ኣብ’ዚ ደረጃ 
ንዘብጽሑዎ ወለዱ 
ብምምስጋን ከኣ፡ እዚ 
ዓወት ንኣታቶም ከም 
ዘወፍዮ ይሕብር። 
ተማሃራይ ኣራሚ፡ ኣብ 
2025 ብደረጃ ዞባ 
ማእከል ኣብ ዝተኻየደ 
መደብ ክትዕ (debating) 
ተሳቲፉ’ውን ቀዳማይ 
ብምውጻእ፡ ስሙን ስም 
ቤት ትምህርቱን ዘጸውዐ 
ሃብሮም’ዩ። 
ተማሃራይ ሆሴእ ዮናስ 96.8% 

ብምምጻእ፡ መዳልያን ወረቐት ምስክርን 
ዝተሸለመ’ዩ። ተማሃራይ ሆሴእ፡ ነዚ ዓወት 
ክጐናጸፍ ዝበቕዐ፡ ንግዜኡ ብጽቡቕ ስለ 
ዝተጠቕመሉ፡ ኣብ ክፍሊ ብጽሞና ስለ 
ዝከታተል፡ ኣብ ገዛ’ውን ብመደብ ስለ 
ዘጽንዕ ምዃኑ ይሕብር። ወለዱ’ውን፡ ካብ 
ቀዳማይ ክፍሊ ክሳብ ሕጂ ካብ እግሩ 
ከይተፈልዩ፡ ዘድሊ ናውቲ ትምህርቲ 
እናቐረቡን ዘይተረድኦ እናሓገዙን ስለ 
ዘተባብዕዎ፡ እዚ ዓወት ንዓታቶም ከም 
ዘወፍዮ ገሊጹ። ወላዲኡ ኣቶ 
ዮናስ ሚኪኤል ብግደኡ፡ 
ሆሴእ ወዱ ካብ ንእስነቱ 
ትኩርን ልዑል ተገዳስነት ኣብ 
ትምህርቲ ዝነበሮን ምዃኑ 
ጠቒሱ፡ ብውልቃዊ ጻዕሩን 
ጻዕሪ ናይ ወለዱን መምህራኑን 
ተሓጊዙ፡ ኣብ’ዚ ዓወት ክበጽሕ 
ምኽኣሉ፡ ሕጉስን ዕጉብን ከም 
ዝኾነ ገሊጹ። ቤት ትምህርቲ 
ንዝገበረሎም ምትብባዕ ድማ 
ኣመስጊኑ።
ተማሃሪት ኤልያና ሰመረ 

92% ኣምጺኣ፡ መዳልያን ወረቐት 
ምስክርን ዝዓተረት’ያ። ተማሃሪት ኤልያና፡ 
ኣብ መጽናዕታ ንኹሉ ብመደብ 
ተጽንዖ ከም ዝነበረት፣ ኣብ’ቲ ሓገዝ 
ዘድልያ ድማ ንወለዳን መማህራናን 
ትሓትትን ምስ መሓዙታ ብምዃን 
ተጽንዕን ምንባራ ብምግላጽ፡ ኣብ’ዚ 
ዓወት ንኽትበጽሕ ንዝደገፉዋ ወለዳን 
መማህራናን ኣመስጊና። ሽልማት ሂቡ 
ንዘተባብዖም ቤት ትምህርቶም’ውን 
ኣመስጊና። ወላዲታ ወ/ሮ ራህዋ 
ሓይልኣብ ብወገና፡ ከም ወላዲት 
ዘድልያ እናቐረበትን ሞራል እናሃበትን 
ንኤልያና ጓላ ትከታተላ’ኳ እንተ ነበረት፡ 
እቲ ዝበዝሐ ግን፡ ብውልቃዊ ጻዕራ 
ዝተጐናጸፈቶ ዓወት ምዃኑ ተረድእ። 
ፍረ-ጻማ ጓላ ክትርኢ ምብቅዓ ሕጉስቲ 
ምዃና ብምሕባር ድማ፡ ኣሰር ናይ’ቲ 
ምሉእ ነጥቢ ኣምጺኡ ኮለጅ ዝተጸንበረ 
ዓቢ ሓዋ ስዒባ፡ ዝለዓለ ደረጃ ትምህርታ 
ንኽትዛዝም፡ ደገፋን ሓልዮታን ከም 

ተዛይደላ ገሊጻ። 
ተማሃራይ ሰናይ ኤርምያስ፡ 90% 

ኣምጺኡ መዳልያን ወረቐት ምስክርን 
ዝተዓደለ’ዩ። ተማሃራይ ሰናይ፡ ብጻዕሩ፡ 
ምትብባዕን ምክትታልን ወለዱን፡ ሓገዝ 

መማህራኑን ነዚ ዓወት ክበጽሕ ከም 
ዘኽኣለ ብምሕባር፡ እዚ ሽልማት ፍሉይ 
ሞራልን ሓጎስን ከም ዝፈጠረሉ ገሊጹ። 
ወላዲቱ ወ/ሮ ሰናይት በርሀ’ውን፡ ሰናይ 
ወዳ ብሳላ ጻዕሩን ተገዳስነቱን፡ ነዚ 
ዓወት ክጐናጸፍ ምብቅዑ ዝተሰምዓ 
ሓጎስን ሓበንን ብምግላጽ፡ ብስድራ’ውን 
ዘድሊ ሓገዝን ቀረብን ከም ዝግበረሉ 
ኣረዲኣ። ተራ ወላዲ ኣብ መንፍዓትን 
ዓወትን ውላድ ወሳኒ ስለ ዝኾነ፡ ወለዲ 
ምክትታሎም ከዛይዱ ተላብያ። 
ኣቶ ሃብቶም ተኸስተ፡ ን19 ዓመታት 

ከም ኣቦ መንበርን ኮሚቴ ወለድን ኣባል 
ኮሚቴ ወለድን ኮይኑ፡ ኣብ ኣብያተ 
ትምህርቲ ቀይሕ ባሕሪ፡ ኣስመራ 
ሓፈሻውን ዋርሳይን ዝሰርሐን ዝሰርሕ 
ዘሎን ዜጋ እዩ። ንሱ፡ እዚ ብተማሃሮ ቤት 
ትምህርቲ ዋርሳይ ተረኺቡ ዘሎ ውጽኢት፡ 
ኣዝዩ ብሉጽ፣ ብቐንዱ ድማ ፍረ ጻዕሪ 
ተማሃሮን መምህራንን፡ ምስኡ’ውን፡ ወለዲ 
ንዕዉታት ደቆም ካብ ህጻንነቶም ጀሚሮም 
ግቡእ ክንክንን ናብዮትን ምክትታልን ስለ 
ዝገበሩ ዝተሓፍሰ ምዃኑ ሓቢሩ። እዞም 
ተማሃሮ ተረከብቲ ዜጋታት ናይ’ዛ ሃገር 
ስለ ዝኾኑ፡ ኮስኲስና ኣብ’ቲ ዝብጻሕ 
ንኸነብጽሖም ናይ ኩልና ሓላፍነትን 
ጾርን ምዃኑ ድማ ኣረዲኡ። ማእከለይ 
ደረጃ ቤት ትምህርቲ ዋርሳይ፡ ብሉጽ 
መጽንሒ ህጻናት፡ ብቪድዮ ዝመሃሩሉ 
ክልተ ክፍልታት፡ ክፍሊታት ላቦራቶሪ፡ 
ንተማሃሮን መማህራንን ዘገልግላ ዓበይቲ 
ቴለቪዥናትን ካልእ ናውቲ ትምህርትን 
ዓጢቑ ንዘካይዶ ዘሎ ገስጋስ ድማ ንኢዱ።

ተማ. ዮካቤድ ምስግና

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ዕቃበ ብረት መስርዕ ሰሜንን ኣግማሉን4ይ ክፋል

ኣብ ሳልሳይ ክፋል ዛንታ ዕቃበ ብረት 
መስርዕ ሰሜን፡ ንባህርያት መጽዓኛ ኣግማል 
ኣመልኪትና ዘቲና ኔርና። ከምኡ’ውን ኣብ 
መንጎ መስርዕ ገርገርን (ሰሜን) ማእከላይ 
ቦታ ዕቃበ ኣጽዋር ሃዳሙን ኣብ መወዳእታ 
1980ታት ብዛዕባ ዝካየድ ዝነበረ ኣግማል 
ተጠቒምካ ኣጽዋር ናይ ምቅብባል ጻዕቂ፣ 
ድሕሪ ምሕራር ከተማ ኣፍዓበት ግን፡ 
ምዕራባዊ ከተማታት ሓራ ስለ ዝኾና፡ እዚ 
ስራሕ’ዚ ብመኪና ይጐዓዓዝ ከም ዝነበረ፣ 

ብመኪና ኣብ መንሱራ ተራጊፉ ነቲ ኣስታት 
60 ጽዕነት ገመል ዝኸውን ናብ ገርገር 
ንምግዓዙ ብ19 ግንቦት 1988 ወጋሕታ 
ናይ ምፍንጃር ሓደጋ ከም ዘጋጠመ፣ ከም 
ሳዕቤኑ ድማ፡ ህይወት ኣርባዕተ ተጋደልትን 
ኣርባዕተ ገባርን ምስ ሓሙሽተ ገመል 
ተኸሲሩ። በቲ ዝተኸስተ ሓደጋ ንህዝቢ 
ገርገር ከም ዘሰንበደን ኣብ ምጥርናፍ 
ናይቶም ምስ ጽዕነቶም ሰንቢዶም ዝጠፍኡ 
ኣግማል’ውን ልዑል ምትሕብባር ከም 
ዝገበሩ ተሪኽና ኔርና። ንሎሚ እምበኣር፡ 
ኣሳእል ናይቶም ኣብ ገርገር ዝተሰውኡ 
ተጋደልቲ ኣሰኒና ነቕርበልኩም፥

ተጋዳላይ፡ ንናይ መነባብሮ ህይወቱ፡ ምስ 
ኵነታትን ከባብን ብምዝማድ ዝተፈላለየ 
ዓይነት ምትዕጽጻፋት ክገብር ልሙድ 
ተርእዮ ነበረ። ኣብ ሓደ ቦታ ንሰሙናት 
ኣዋርሕ ክጸንሕ ከም ዝኽእል እንተ 
ገሚቱ፡ ካብ ምስራሕ ጽላል ጀሚርካ ክሳብ 
ንመነባብሮኡ ክጠቕሙዎ ዝኽእሉ ኩሉ 
ነገራት ከመሓይሽ ሓርኮትኮት ይብል። 
ሕርሻን መጓሰን ከይተረፈ ከፍርን ከጥርን 
ተበግሶታት ይወስድ። እዚ፡ ኣብ ርእሲ’ቶም 
ልሙዳት ናይ ማእቶት፡ ስፖርትን ትምህርቲ 
ኣካዳምን ፖለቲካን ንጥፈታት ማለት እዩ። 
ኣብ ኣሃዱ መስርዕ ሰሜን’ውን እዞም 
ንጥፈታት’ዚኣቶም ልሙዳት ነበሩ። 
ንኣብነት፡ ኣብ 1982 ኣብ ምለዛናይ ከለዉ፡ 

ደርሁ ኣጥርዮም ነበሩ። ጽቡቕ ፈርየናሎም 
እንቋቝሖ’ውን ክኣርዩ ጀሚሮም። ነገር 
ገድሊ ግን ምሉእነት ኣይነበሮን፥ ጸላኢ ናብ 
ምለዛናይ ስለ ዝወፈረ፡ መስርዕ ሰሜን ድማ 
ንብረታ ወጊናን ጠርኒፋን ከተዝልቕ ወሰነት። 
ጕዳይ ናይ’ተን ደርሁ ግን ኣጸጋሚ ኮይኑ። 
ህይወታውያን ስለ ዝኾና፡ ከም ኣጽዋርን 

ስዉእ ዳኒኤል ገብራይ

ስዉእ ክፍለጼን ኣስፍሃ

ተዓገስ ሓጎስ

ጸሓፊ ደበሳይ ተስፋዝጊ

ስዉእ ገብረክርስቶስ ሃብተ

ስዉእ ኣስገደ ተኽላይ

ስዉእ በረኸት ፍስሃየ

ካልእ ንብረትን ኣብ ትሕተ-ባይታዊ መኽዘን 
ዝቕመጣን ዝሕባኣን ኣይኮናን። ስለ’ዚ 
ሓንቲ ብልጽቲ ዝበሉዋ ሓሳብ ኣንቂሎም፥ 
ደርሁቶም ምስ ሓንቲ ኢታይ ጓል ምለዛናይ 
ከጸግዑወን ብምውሳን፡ “ክሳብ ንምለሰኪ 
ሓዝልና፡” ኢሎም ገዲፎምለን። “እንተድኣ 
ሓቲቶምኺ ‘ናተይ እየን’ ድኣ በልዮም 
ኢኺ” ኢሎም ተላብዮም ሓዲጎምለን 
ኣዝሊቖም። 
ንሳቶም ካብቲ ዓዲ ምስ ተኣልዩ፡ ወዶገባ፡ 

ከይደንጎዩ ንምለዛናይ ኣተዉ’ሞ፡ እንተስ 
ሓበሬታ ረኺቦም፡ እንተስ ብጥርጣረ፡ ነተን 
ኢታይ፡ “ኣደ፡ እዘን ደርሁ ናይ መን’የን፧” 
ኢሎም ሓቲቶምወን።
ኢታይ፡ “ናተይ፡” በላኦም። 
ወዶገባ፡ “እስከ ናትኪ ምዃነን ምሓሊ፧” 
“ምምሓል’ሲ ኣይምሕልን’የ፣ ግን ናተይ 

እየን፡” ኢለን መለሳ። 
ወዶገባ፡ ኢታይ ስለ ዘይመሓላ፡ ዘይናተን 

ምዃነን ኣረጋጊጾም፡ ንደርሁ ተጋደልትን 
ኢታይን ለኻኺሞም ኣኪቦመን ተዓዝሩ። 
ወዶገባ፡ ካብ ምለዛናይ ለቒቖም ናብ መበገሲ 
ቦታኦም ድሕሪ ምምላሶም፡ ኤምዳድ 
መስርዕ ሰሜን ደርሁታ ክትርከብ ናብ 
ኢታይ ከደት። ግን፡ ደርሁ ኤምዳድን 
ናይ ኢታይን ብወዶገባ ስለ ዝተወስዳ፡ 
ሓንቲ ጫቚት’ኳ ኣይጸንሐቶምን። እተን 
ኢታይ፡ ጸላእቲ ነተን ደርሁ ብኸመይ 

ከም ዝወሰዱወን ምስ ገለጻሎም፡ ሓደ በቲ 
ዅነታት ዝተቖጥዐ ኣባል ዕቃበ ብረት፡ 
ናብ ኢታይ እናጠመተ፡ “ዕደ፡ ናተይ እየን 
ዘይትብልዮም! ስኣን ሓንቲ ጠቓዕ ኣቢልካ 
ምምሓልሲ ደርሁት ኣውሲድክየን፧” 
ኢሉወን።

* * *
ሰራዊት፡ ካብ ናይ ገዛእ ርእሱ መዓስከር 

እናተበገሰ ክነጥፍን ክወፍርን ምግባር፡ 
ብወተሃደራዊ ድስፕሊን ንምሓዙን 
ንምቕያዱን ሓጋዚ እዩ። ኣብ ማእከል 
ህዝቢ ከተቐምጦ ምፍታን ግን፡ ብቐዳምነት 
ንናይ ገዛእ ርእሱ ጸጥታዊ ውሕስነት 
ኣየተኣማምንን፣ እቲ ሰራዊት’ውን 
ምስ ህዝቢ ዘየረዳድእ ጕዳይ ክፍጠር 
ተኽእሎታት ኣሎ። ኣብ ተጋደልቲ፡ 
ብፍላይ ኣብ ድሕሪ መስመር ዝንቀሳቐሳ 
ኣሃዱታት፡ ምስ ህዝቢ ተሓዊሰን ዘካይዳኦ 
ናይ ምትሕግጋዝ ንጥፈታት ልሙድ ስለ 
ዝነበረ፡ ኣብ መንጎ ህዝብን ተጋዳላይን 
ናይ ምትእምማን መንፈስ’ውን ስለ ዝነበረ፡ 
ሓይልታት፡ ንሓደ መዓልቲ፡ እንተ ነውሐ 
ሳልስቲ ኣብ ሃዳሙን መረባብዕን ዓዲ ከም 
መጽለልን መዕረፍን ክጥቀማ ይኽእላ 
ነይረን። ገሊአን ክፍልታት ውድብ ግን፡ 
ሰብ ዘይነብረሉ ዕጹው ገዛ ከፊተን፡ ከም ቤት 
ጽሕፈታትን መዕቆቢ ንብረተንን ገይረን 
ንንውሕ ዝበለ ግዜ ይቕመጣ ነይረን እየን። 

ኣብ ከምዚ፡ እቲ ተጋዳላይ፡ ክብርታት ገድሊ 
ዝዓቀበ ዲስፕሊን ሓልዩ ምስ ህዝቢ ይዋሳእ 
ነይሩ። ግን ከኣ፡ ሰባት ከም ምዃኖም 
መጠን፡ ምስ ምልምማድን ዝደጋገም 
ርክብን፡ ኣብ መንጎ ሓደ ኽልተ ኣንጻር ጾታ 
ሲቭልን ተጋደልትን ናብ ዘይሕጋዊ ጾታዊ 
ርክባት ክምዕብል ይርአ ነይሩ። ንኣብነት፡ 
ኣብ መስርዕ ዕቃበ ብረት ገርገር ዘጋጠመ 
ክጥቀስ ይከኣል።

ሓንቲ ወይዘሮ ናብታ መስርዕ እናመጽአት 
ናይ ኣካዳሚያዊ ዓቕማ ከተማዕብል ትጽዕር 
ነይራ። ሓደ ካብቶም ዝሕግዙ ዝነበሩ 
ብጾትና ግን፡ ክንዮው ምምሃርን ምስትምሃርን 
ኣካዳሚ ዝኸደ ምስኣ ፍሉይ ርክብ ጀሚሩ። 
ገለ ካብ ኣባላት፡ ኵነታቱ ኣቀራርባን 
ኣጠማምታኡን ደረት ይሓልፍ ከም ዝነበረ 
ከስተብህሉሉ ጀሚሮም። ተጸናጺኖም ድማ 
ምስኣ ስጋዊ ርክብ እናፈጸመ ረኺቦሞ። እዚ 
ሰብ ካብቶም ዝነበሩ ኣባላት ዝገደመ፡ ብስለት 
ኣተሓሳስባኡን ዕድመኡን ዝሓሸ እዩ ነይሩ። 
እንተዀነ፡ ኣብዚ ጕዳይ’ዚ ብፍቶት ጓል 
ኣንስተይቲ ተሳዒሩ። ክብርታት ኣሃዱን 
ውድብን ግሂስካ ተባሂሉ ድማ፡ ኣብ 
ቅድሚ ኣባላቱ ነብሰ ነቐፌታ ክገብር ከም 
ዘለዎ ተሓቢሩዎ። ምኽንያቱ፡ ኣብ ሰሜን 
ዝነበሩ ኣባላት፡ ብዙሕ ግዜ ምስ ህዝቢ 
ርክባት እናገበሩ፡ ግን፡ ኣብ መንጎኦም ከምዚ 
ዓይነት ተርእዮ ክኽሰት ንምጀመርታ ግዜ 
እዩ ነይሩ። ዳርጋ ኩሎም’ቶም መንእሰያት 
ኣብ ስርሖም ዕቱባትን ብዲስፕሊን ቅዩዳትን 
እዮም ነይሮም።  

እቲ ምስታ ወይዘሮ ጌጋ ዝፈጸመ ብጻይ 
ከኣ፡ ኣብቲ ኣሃዱ ዘሎ ቀይድን ዲስፕሊንን 
ተሪር ምዃኑ ኣጸቢቑ ስለ ዝፈልጥ፡ ኣብ 
ቅድሚ ኣባላት ብኸምዚ ክቃላዕ ከቢድ 
ጕዳይ ኰኖ። ክጻወሮ ስለ ዘይከኣለ ድማ፡ 
ሃንደበት ኣብ መስከረም 1988 ካብታ 
ኣሃዱ ተሰወረ። ምጥፋእ ናይቲ ብጻይ 
ከኣ፡ ኣብ ኣባላት ኤምዳድ ከቢድ ጸጥታዊ 
ስግኣት ኣኸተለ። 

ኣብ ዕቃበ ብረት ድሕሪ መስመር ጸላኢ፡ 
ሓደ ኣባል እንተ ጠፊኡዎም፡ ከም ካልኦት 
ኣሃዱታት ህዝባዊ ግንባር ተራ ጕዳይ 
ኣይኮነን፣ ኣብ ካልኦት ኣሃዱታት፡ ሓደ 
ተጋዳላይ ናብ ጸላኢ ኢዱ እንተ ሂቡ፡ 

ብዙሕ ኣሸጋሪ ኣይኮነን። እቲ ንሱ ንጸላኢ 
ከቐብሎ ዝኽእል ሓበሬታ ድሩትን ንእሽቶን 
ስለ ዝዀነ፡ ዓቢ ስክፍታ የብሉን። ሓደ ኣባል 
ዕቃበ ብረት ንጸላኢ ኢዱ እንተ ሂቡ ግን፡ 
ኣዕናዊ እዩ። ብዛዕባ ኹሉ ንሱ ዝፈልጦ 
መኻዚኖታት ኣጽዋር ንጸላኢ ሓበሬታ 
እንተ ኣቐቢሉ፡ ጸላኢ፡ እንተሓመቐ 
ብኸቢድ ቦምባታት ነፈርቲ ገይሩ ከዕኑዎ 
ይኽእል’ዩ። ስለ’ዚ፡ እቲ ኣባል ካብታ መስርዕ 
ድሕሪ ምስዋሩ፡ ሎሚ ጽባሕ እናበልካ ክሳብ 
መዓልቦኡ ዝረጋገጽ ምጽባይ ዘድልይ 
ኣይነበረን። ነቲ ኣጽዋር፡ ተቐላጢፍካ ካብ 
ተሓቢኡሉ ዝነበረ ቦታ ኣልዒልካ ኣብ 
ሓድሽ ቦታ ክቕበር ነይሩዎ። 
እታ መስርዕ፡ ንስራሕ ክትብገስ እንከላ፡ 

ክራማት ምስ ምንባሩ ከቢድ ስራሕ ይጽበያ 
ነይሩ። ምኽንያቱ፡ ነቲ ዝፈሓርካዮ ምስ 
ከባቢኡ ንኸተመሳስሎ፡ ካብ ኣብ ግዜ ሓጋይ፡ 
ዝያዳ ኣብ ግዜ ክራማት ኣጸጋሚ እዩ። 
ኣብ ግብሪ ንምትግባሩ ዝሓተተ ጕልበት 
ከኣ ዳርጋ መለክዒ ኣይነበሮን። ንዅሉ’ቲ 
ብዝጠፍአ ብጻይና ዝፍለጥ ትሕተባይታዊ 
መኻዚኖታት ሰሜን ኵዒትና ናብ ሓድሽ 
ቦታ ከነግዕዝ ከቢድ ድኻም ሓቲቱና። 

ድሒርና ከም ዘረጋገጽናዮ ግን፡ እቲ ካባና 
ዝጠፍአ ኣባል ንጸላኢ ኢዱ ኣይሃበን። 
እቲ ዘጋጠሞ ጕዳይ ግዲ ነውጺ ፈጢሩሉ፡ 
ክሳብ ንሱዳን መስገሪ መንገድታት ዘጽንዕ፡ 

እታ ወይዘሮ ኣብ ዘለዎ ከይዳ መግቢ 
እናብጽሐትሉ ንሓደ ወርሒ ዝኸውን 
ኣብ ብዓትታት ጉርጂም ተሓቢኡ ጸኒሑ። 
ድሕሪኡ ንሱዳን ከም ዝኸደ ተፈሊጡ። 
ካብቲ ኣብ ድሕሪ መስመር ጸላኢ ዝነበረና 

ኣስታት 80 ዝኸውን ትሕተ ባይታዊ 
ገዛውትን ጎዳጉድን፡ ብኸምዚ ዝበለ ጥንቁቕ 
ኣገባብ ስለ ዝተሓዝ ዝነበረ፡ ክሳብ ግዜ 
ናጽነት ኣብ ትሕቲ ጸላኢ ዝወደቐ ኣጽዋር 
ኣይነበረናን። ምናልባት፡ ካብ ክልተ ሰለስተ 
ዘይበዝሕ ጎዳጕዲ፡ ኣብ ምህናጹ፡ ወይ 
ብምኽንያት ባህርያዊ ጸገማት ንሓደጋ 
ዝተቓልዐ ነይሩና። ከሎ ገና ኣሉታዊ 
ሳዕቤን ከይመጽአ ድማ፡ ብእዋኑ መፍትሒ 
ተገይሩሉ። 
ካልእ፡ ኣብ 1986፡ ኣብ ከባቢ ከረበሻ 

ዝተሰርሐት ትሕተ ባይታዊ ገዛ ነይራ። 
ንሳ፡ ካብተን ቅድሚኡ ግዜ ኣብ ሰሜን 
ዝተሰርሓ ዝዓበየት ኮይና ግን፡ ኣገልግሎት 
ከይሃበት ብገባር ተቓሊዓ። እዚኣ፡ ካብተን 
ኣዝየን ዘሕዘናና እያ ነይራ። ኣባላት 
ዕቃበ ብረት፡ መኸዘኒ ትሕተ ባይታዊ 
ገዛ ክሰርሑ ከለዉ፡ ኣብ በረኻን ዳርጋ 
ፍጹም ሰባት ዘይንቀሳቐሱሉ ከባቢን 
እዮም ዝመርጹ። ማይ ዘለዎ እንተኾይኑ፡ 
ናይ ጓሶት ምንቅስቓስ ክህሉ ስለ ዝኽእል 

ተመራጺ ኣይኮነን። ተጀሚሩ ኽሳብ 
ዝውዳእ ብቕርጡው ጉልበትን ብስቱርን 
ኣብ ትሕቲ ጽኑዕ ክትትል ዋርድያ፡ ካብ 
ክልተ-ሰለስተ መዓልቲ ኣብ ዘይነውሕ ግዜ 
ይውድኡዎ።

እታ ንዓይኒ ህዝቢ ተቓሊዓ ዝተረፈት 
ጕድጓድ ግን፡ ብሰንኪ ተክኒካዊ ጸገማት 
ኣብ ምስራሓ ሓሙሽተ መዓልቲ ወሲዳ። 
ነቲ ኣብ ሓለዋ ዝነበረ ሰብ’ውን እቶም 
ገባር ከም ዝረኣዩዎ ተረጋጊጹ። ብኡ ድማ 
እታ ስራሕ ከም ዝፈሸለት ተፈሊጡ። 
ንኣባላት ዕቃበ ብረት፡ ኣብ ከምዚ 

ዝበለ ስራሕ (ካብ ጕድጓድ ኣጽዋር 
ኣብ ምውጻእ ወይ ምቕባር) እንከለዉ፡ 
ዘይተጸበዩዎ ሃንደበትነት የጋጥሞም 
ነይሩ። ኣብ ከባቢ ከርበሻ፡ ናይ ሓደ 
ሰዓት ጕዕዞ ንሩባ ከርበሻ ሓሊፍካ፡ ካብ 
ቀጣን መንገዲ 500 ሜትሮ ዝኸውን 
ንደቡብ ድሕሪ ምልጋስ፡ ሓንቲ ተተኮስቲ 
ዝተቐብረላ ጕድጓድ ነይራ። ክልተ ኣባላት፡ 
ሰለስተ ኣግማል ሒዞም ኣጽዋር ከውጽኡ 
ለይቲ ተበጊሶም። ጎላጕል ስለ ዝዀነ፡ እቲ 
መእለዪ መንገዲ ኣደናጋሪ፡ ዳርጋ ብሓገዝ 
ኣግማል’ዩ ዝፍለጥ። እቲ ኸባቢ ብዘይካ 
እንስሳ ዘገዳም፡ ሰብ ዘይንቀሳቐሶ ደረቕ ቦታ 
እዩ። እዞም ሰባት ጥራሕ ነብሶም ኮይኖም፡ 
ይዅዕቱ ነበሩ። ግን፡ ዘይተጸበይዎ፡ ሓደ 
ገመል ዝጠፍኦ ገባር “ዎሰብ … ” እናበለ 
ኣብ ጥቓኦም በጺሑ። 

እዞም ተጋደልቲ፡ ሃንደበት፡ እሞ ኸኣ ኣብ 
ሰብ ዘይንቀሳቐሶ በረኻን ለይትን ድምጺ 
ብምስምዖም ደንጽዩዎም። እዚ ገባራይ 
እናቐረበ መጺኡዎም። እዞም ተጋደልቲ፡ 
‘እንታይ ዝዀንካ ኢኻ’ እንተ ኢሎሞ፡ 
እንታይ ይሰርሑ ከም ዘለዉ ተፈሊጡ 
ንሓደጋ ምቅላዕ ኮይኑ ረኸቡዎ። ግን 
መልሲ ዘይምሃቡ እዮም መሪጾም። 

እቲ ገባራይ ኣብ ጥቓኦም ምስ በጽሐ፡ 
ጥራይ ነብሶም (ብዘይ ክዳን) ሓፍ ኢሎም 
ደው ብምባል፡ ከምዛ ማርሞ ተተሓሒዞም 
ትም ኢሎም። እዚ ገባራይ፡ ብዘይካ ደረቕ 
ትርኢት ዝኾነ ድምጽን ምንቅስቓስን 
ምስ ሰኣነ፡ ብፍርሒ ኣንቀጥቀጠ። 
“ብስሚላህ! ብስሚላህ! ሸጣን! ሸጣን!” 
እናበለ፡ ግልጽ ከይበለ ዕርብ ኢሉ። ድሕሪ 
ምህዳሙ፡ እቶም ተጋደልቲ ስራሖም 
ፈጺሞም። እቲ ገባራይ ግን፡ ብግዜ ለይትን 
ጸምጸም በረኻን ከምኡ ዓይነት ምስሊ 
ኣጋጢሙዎን ካብ ሸጣን ምባል ሓሊፉ 
እንታይ ክብል ይኽእል። ሳላ ከምኡ 
ዝተገብረ፡ እዛ ጕድጓድ ክሳብ ድሮ ናጽነት 
ካብተን ውሑሳት ተተኮስቲ ዝተኸዘነላ 
ኮይና ጸኒሓ። ‘ሰይጣን እንድዩ ተራእዩ’ 
መን ክደፍራ።
 

ይቕጽልይቕጽል
ደበሳይ ተስፋዝጊ - ማ/ምርምርን ስነዳን ደበሳይ ተስፋዝጊ - ማ/ምርምርን ስነዳን 

ቤ/ጽ ሓለቓ ጠ/ስታፍቤ/ጽ ሓለቓ ጠ/ስታፍ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

PHARMECOR – ERITREA
JOB ANNOUNCEMENT

Pharmecor – Eritrea invites qualified applicants for the following post.
Position Description

Position IT Officer
Required No. 1 (One)
Work Place Asmara
Qualification B.Sc./Diploma in Computer Science / 

Computer Technology or other related fields.
Experience Two years for B.Sc. and four years for 

Diploma other related fields
Salary As per Company Scale

-	 Completed / Exempted from National Service.

Applicants should submit their resumes within 10 days from date of 
publication in the newspaper to:

PHARMECOR – ERITREA P.O.Box 200 Tel: 122613 / 114444

1ይ ደረጃ ቤት-ፍርዲ  ዓረዛ 

ወ/ሮ ኣድሓነት ሕድሩ መንገሻ፡ ብዓል 
ቤተይ ሰለሙን ዑቕባስላሴ ገብረሚካኤል 
ስለዝተሰውአ፡  ንዓይ ናይ መጻምዲ መሰለይ 
ይተሓለወለይ፡ 7 ደቅና ከኣ ወረስቲ ምዃኖም  
ይረጋገጸሎም ስለ ዝበለት፣ ዝቃወም እንተሎ፡ 
ን23/11/26 ኣብ ቤ/ፍ ይቕረብ።

 ድሌት መብራህቱ ተወልደ ምባል ተሪፉ፡ ዘመን 
መብራህቱ ተወልደ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን12/11/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ ድባርዋ 

ኣቶ ተስፋይ ሃብተዝጊ ድራር፡ ብዓልቲ ቤተይ ጉዖይ 
ዓንደማርያም ተስፋማርያም ስለዝተሰውአት፡ ንዓይ 
ናይ መጻምዲ መሰለይ ይተሓለወለይ፡ 5 ደቅና 
ከኣ ወረስቲ ምዃኖም  ይረጋገጸሎም ስለ ዝበለት፣ 
ዝቃወም እንተሎ፡ ን24/11/26 ኣብ ቤ/ፍ ይቕረብ።
  
1ይ ደረጃ ቤት-ፍርዲ ዓዲ ዃላ 

ገብረሂወት ሽሻይ መንግስቱ ምባል ተሪፉ፡ ኣሮን ሽሻይ 
መንግስቱ ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን01/12/26 ኣብ ቤ/ፍ ይቕረብ።  
ተስፎም ብርሃነ ገብረስላሴ ምባል ተሪፉ፡ ተስፎም 
ብርሃነ መስቀለ ገብረስላሴ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን10/12/26 ኣብ ቤ/ፍ 
ይቕረብ። 
 
1ይ ደረጃ ቤት-ፍርዲ መቐርካ 

ለተብርሃን በረኸት ገብረስላሴ ምባል ተሪፉ፡ ለተብርሃን 
በረኸትኣብ ገብረስላሴ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን23/11/26 ኣብ ቤ/ፍ 
ይቕረብ።  

1ይ ደረጃ ቤት-ፍርዲ ማይ ምነ 

ኣበባ ዕቕባይ ኪዳነ ምባል ተሪፉ፡ ያኔ ዕቕባይ ኪዳነ 
ተባሂሉ ይተኣረመለይ ስለ ዝበለት፣ ዝቃወም እንተሎ፡ 
ን24/11/26 ኣብ ቤ/ፍ   ይቕረብ። 
 

1ይ ደረጃ ቤት-ፍርዲ ጸሮና 

ኣቶ ኣብርሃም ተኪኤ መሐሪ፡ ኣቦይ ተኪኤ መሓሪ 
ዑቕባይ ስለዝዓረፈ፡  ኣነ ምስ 7  ኣሕዋተይ ወረስቲ 
ምዃንና ይረጋገጸልና ስለ ዝበለ፣ ዝቃወም እንተሎ፡ 
ን26/11/26 ኣብ ቤ/ፍ ይቕረብ። 

ማሕመድ መሓመድ ሓምድ ምባል ተሪፉ፡ ማሕሙድ 
መሓመድ እድሪስ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን10/12/26 ኣብ ቤ/ፍ ይቕረብ።  

1ይ ደረጃ ቤት-ፍርዲ ዒላበርዕድ 

ጸጋ ተስፋዝጊ ዓንደምካኤል፡ ብዓል ቤተይ መዓሾ 
ዕዋል መንደር ስለዝዓረፈ፡ ኣብ ዝንቀሳቐስ ይኹን 
ዘይንቀሳቐስ ንብረቱ ልቸንሳ Tin ER 00009190 
LIC No EL00010457 ከምኡ’ውን Tin 
No 6010807  ዝኾነ ውላድ ስለ ዘይብሉ፡ ኣነ 
ጥራይ ወራሲት ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን26/11/26 ኣብ ቤ/ፍ ይቕረብ።
 
ወ/ሮ ለተጽየን ረድኢ ባህታ ምባል ተሪፉ፡ 
ለተጽዮን ረድኢ ባህታ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን26/11/26 ኣብ ቤ/ፍ 
ይቕረብ።  

1ይ ደረጃ ቤት-ፍርዲ ባጽዕ 

ጅምዕ ኢብራሂም ሱሌማን፡ ስም ኣደይ ስዒዳ 

ዑመር ዑስማን ምባል ተሪፉ፡ ስቲ ዓሊዲኒ ኣሕመድ 
ተባሂሉ ይተኣረመለይ ስለ ዝበለት፣ ዝቃወም እንተሎ፡ 
ን08/12/26 ኣብ ቤ/ፍ   ይቕረብ። 
 
ዑስማን ሓሰን እድሪስ ምባል ተሪፉ፡ ዑስማን ሑሴን 
እዲሪስ ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን08/12/26 ኣብ ቤ/ፍ ይቕረብ። 
 

1ይ ደረጃ ቤት-ፍርዲ ከረን 

ሩታ መርሃዊ መለስ፡ ት/ዕድመ ጓለይ ኢብትሃጅ 
ዑስማን ምባል ተሪፉ፡ ዊነር ፍናን ተስፋስላሴ ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን25/11/26 ኣብ ቤ/ፍ  2ይ መጋባእያ ይቕረብ።
 
መሓመድ ዓሊ ስለማን ምባል ተሪፉ፡ መሓመድዓሊ 
ስሌማን ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን7/12/26 ኣብ ቤ/ፍ  2ይ መጋባእያ 
ይቕረብ።
 

1ይ ደረጃ ቤት-ፍርዲ ሓጋዝ

መሓመድሳልሕ ዓብዱላሂ ጨዋይ፡ ምባል ተሪፉ፡ 
መሓመድሳልሕ ዓብደላ ጨዋይ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን7/12/26 ኣብ ቤ/ፍ 
2ይ መጋባእያ ይቕረብ። 

   1ይ ደረጃ ቤት-ፍርዲ መንሱራ 

ኢድሪስ መሓመድዓሊ ኢብራሂም ምባል ተሪፉ፡ 
እድሪስ ኑራይ መሓመድ ተባሂሉ ይተኣረመለይ 

ስለ ዝበለ፣ ዝቃወም እንተሎ፡ ን23/11/26 ኣብ ቤ/ፍ 
ይቕረብ። 
 

1ይ ደረጃ ቤት-ፍርዲ ሞልቂ 

ዑቕባዝጊ ንጉሰ ክብርኣብ ምባል ተሪፉ፡ ማዕቐባዝጊ 
ማቲዎስ ገብረማርያም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን09/12/26 ኣብ ቤ/ፍ 
ይቕረብ።
  
ወ/ሮ ብርኽቲ ነጋሲ ኪዳነ፡ ብዓል ቤተይ እያሱ 
ሃብተ ዳኘው ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 10 ደቅና   ከኣ ወረስቲ 
ምዃኖም ይረጋገጸለይ ስለ ዝበለት፣ ዝቃወም እንተሎ፡ 

ን24/11/26 ኣብ ቤ/ፍ   ይቕረብ። 

1ይ ደረጃ ቤት-ፍርዲ ቶኾምብያ 

 ጃምቦ ተኽስ ገብረማርያም ምባል ተሪፉ፡  ኣቶ ጃምቦ 
ከሰተ ገብረማርያም ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን19/11/26 ኣብ ቤ/ፍ ይቕረብ።         

1ይ ደረጃ ቤት-ፍርዲ ጎልጅ

ከሳሲ ዑመር እድሪስ ዓማር፡ ተኸሳሲ ሮቤል ደሳለ በየነ፡ 
ናይ ካሕሳ ክሲ ቀሪቡልካ ስለዘሎ፡ ን27/11/26 ኣብ 
ቤ/ፍ ቅረብ። እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ንሕብር። 

ምስጋና 

ብዕረፍቲ ክቡር ብዓል ቤተይ ተጋዳላይ ጎይቶኦም ክብረኣብ 
ገብረሚካኤል፡ ዝተሰመዓና መሪር ሓዘን እናገለጽና፡ ኣብ ግዜ 
ሕማሙ ዝተመላለስኩም፡ ድሕሪ ዕረፍቱ ድማ ሬሳ ካብ ኣዲስ 
ኣበባ ኢትዮጵያ ብምፍናው ዝተሓባበርኩም፡ ክሳብ ዓዲ ጸናፍ ን/ዞባ 
ጋላ ነፍሒ ብምኻድ ዘቃበርኩምናን ኣብ ገዛና ብምምልላስን ካብ 
ውሽጥን ወጻእን ቴሌፎን ብምድዋልን ዘጸናናዕኩምናን መራሕቲ 
ሃይማኖት፡ ኣባላት ቤተሰብ፡ ፈተውቲ፡ መተዓብይቲ ሰምበልን 
መሳርሕትን ሕሰም ኣይትርከቡ የቐንየልና ክብረት ይሃበልና 
እናበልና ሓዘንና ንዓጹ። 

ብዓልቲ ቤቱ ወ/ሮ ስላስ ዮውሃንስ 
ምስ ደቁን ስድራ ቤት ነፍ/ተለንተ ክብረኣብ ገብረሚካኤልን 

ምልክታምልክታምልክታምልክታ
ናጽነት ደስበለ -ሓበን ገብረኣምላኽ- ሳምራዊት መለስናጽነት ደስበለ -ሓበን ገብረኣምላኽ- ሳምራዊት መለስ

1ይ ቤት-ፍርዲ ዞባ ማእከል 
ኣስመራ 

ኣቶ ብርሃነ ተወልደ መንገሻ፡ ኣደይ 
ለተብርሃን ጎይትኦም ጽገ ስለዝዓረፈት፡ 
ኣነ ምስ 6 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን03/12/26 ኣብ ቤ/ፍ 8ይ መጋባእያ 
ይቕረብ። 

ወ/ሮ እዝግኣምን ሃብቶም ተኽላይ፡ 
ብዓል ቤተይ ዳዊት ርእሶም ግደይ 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 5 ደቅና ከኣ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን01/12/26 
ኣብ ቤ/ፍ ይቕረብ። 

ገነት ገብረእየሱስ ተኽለማርያም፡ ተጸዋዕቲ 
1. ሳራ ገብረእየሱስ ተኽለማርያም 2. 
ጽጌሬዳ ገብረእየሱስ ተኽለማርያም 3. 
ኤልሳቤጥ ገብረእየሱስ ተኽለማርያም 
4. ሄኖስ  ገብረእየሱስ ተኽለማርያም 
5. ኣልማዝ ገብረእየሱስ ተኽለማርያም 
6. ሄኖክ  ገብረእየሱስ ተኽለማርያም፣ 
ናይ ውህብቶ ክሲ ቀሪቡልኩም 
ስለዘሎ፡ ብኣካል ወይ ብሕጋዊ ወኪል 
ን29/12/26 ኣብ ቤ/ፍ 5ይ መጋባእያ 
ቁ/39 ቅረቡ። እንተዘይቀሪኩም፡ ጉዳይካ 
ኣብ ዘየለኹምሉሉ ክርአ ምዃኑ 
ንሕብር።  

ተስፋኣለም ነጋሽ መብራቱ፡ ኣደይ ሓዳስ 
ኣብርሃም ሃብተሚካኤል ስለዝዓረፈት፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን03/12/26 ኣብ ቤ/ፍ 8ይ መጋባእያ 
ይቕረብ። 

ወ/ት ዮሳን ተስፋሚካኤል ተኽስተብርሃን 
ምባል ተሪፉ፡ ዮሳን ተኽለሚካኤል 
ተኸስተ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን03/12/26 
ኣብ ቤ/ፍ 8ይ መጋባእያ ይቕረብ። 

ኣማኑኤል ዘካርያስ ተወልደ፡ ኣደይ 
ለተብርሃን ገንዘቡ ሰቋር ስለዝዓረፈት፡ 
ኣነ ምስ 1 ሓፍተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን01/12/26 ኣብ ቤ/ፍ 9ይ መጋባእያ ቁ. 
32 ይቕረብ። 

ብፍ/በ/መሰል ኣልጋነሽ ወልዱ ገብረሂወት፡  
ብፍ/በ/ዕዳ 1. ወረ/ነፍ/ሪት ለተብርሃን 
ወለገርግስ 2. ወረ/ነፍ ሓለቓ ሚእቲ 
በላይ ማና መኮነን፡ ንዓኹም ዝምልከት 
ናይ ፈጽሚ ጉዳይ ስለ ዘሎ፡ ን26/11/26 
ኣብ ቤ/ፍ  2ይ መጋባእያ ቁ. 49 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክርአ ምዃኑ ንሕብር።  

ብፍ/በ/ዕዳን ሬድዋን ሱሌማን 
መሓመድሳልሕ፡ ብፍ/በ/መሰል 
ጥዑምዝጊ ገብሪሂወት ኣብርሃ፡ ኣድራሻኻ 
ስለ ዘይተፈልጠ፡ ናይ ፈጽሚ ክርክር ስለ 
ዘሎካ፡ ብጋዜጣ ሓዳስ ኤርትራ ተጸዊዕካ 
ን02/12/26 ኣብ ቤ/ፍ 2ይ መጋባእያ ቁ. 
35 ቅረብ። 

ፌቨን ተወልደ ገብረመድህን ምባል 
ተሪፉ፡ ፌቨን ማሪቆስ ገብረኪዳን ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን01/12/26 ኣብ ቤ/ፍ 6ይ 

መጋባእያ ይቕረብ። 
ኢሳቕ መርሃዊ ገብረሂወት፡ ኣደይ ጽገሃና 
ዓንደብርሃን ስለዝዓረፈት፡  ኣነ ጥራይ 
ወራሲ ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን24/11/26 ኣብ ቤ/ፍ 
6ይ መጋባእያ ይቕረብ። 

ከሳሲ ሓበን ፍስሃጼን ኣብርሃም፡ ተኸሳሲ 
ሰለሙን እምባየ ወልደማርያም፡ ናይ ስም 
ምትሕልላፍ ክሲ ተመስሪቱልካ ስለ ዘሎ፡ 
ኣድራሻኻ ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕካ ን19/11/26 ኣብ 
ቤ/ፍ  ዕ/እኽሊ 7ይ መጋባእያ ቅረብ።  
እንተዘይቀሪብካ፡ ጉዳይካ ኣብ ዘየለኻሉ 
ክርአ ምዃኑ ንሕብር።  

ከሳሲ ሙሴ ሕሩይ ሃብተ፡ ተጸዋዒት 
ኣስመረት ተስፋይ መብራህቱ፡ ናይ 
ሓዳር ጉዳይ ስለ ዘለኪ፡ ኣድራሻኺ ስለ 
ዘይተፈልጠ፡ ብኣካል ወይ ብሕጋዊ ወኪል 
ን01/12/26 ኣብ ቤ/ፍ 9ይ መጋባእያ 
ቁ/32 ቅረቢ። እንተዘይቀሪብኪ፡ ጉዳይኪ 
ኣብ ዘየለኽሉ ክርአ ምዃኑ ንሕብር። 
 
ደሃብ ወልደየሱስ ወልደጋብር፡ ኣደይ 
ግምጃ መርእድ ውዕለት ስለዝዓረፈት፡ 
ኣነ ምስ 5 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን27/11/26 ኣብ ቤ/ፍ ይቕረብ። 

ከሳሲ ኣሮን ተኽላይ ኪዳነ፡ ተጸዋዒት 
ናርዶስ ቀሺ መዝሙር፡ ናይ ሓዳር ጉዳይ 
ስለ ዘለኪ፡ ብኣካል ወይ ብሕጋዊ ወኪል 
ን25/11/26 ኣብ ቤ/ፍ 8ይ መጋባእያ 
ቅረቢ። እንተዘይቀሪብኪ፡ ጉዳይኪ ኣብ 
ዘየለኽሉ ክርአ ምዃኑ ንሕብር።  

ቅድስቲ ገብረስላሴ ኣድሓኖም፡ ወደይ 
ሴም ኣብርሃም ተኽለሃይማኖት ስለዝዓረፈ፡ 
ኣነ ወላዲቱ ጥራይ ወራሲት ምዃነይ 
ይረጋገጸለይ ስለ ዝበለት፣ ዝቃወም 
እንተሎ፡ ን26/11/26 ኣብ ቤ/ፍ 10ይ 
መጋባእያ ቁ/38 ይቕረብ። 

ኣብርሃ ገብረሚካኤል፡ ብዓልቲ 
ቤተይ ሰናይት ሓየሎም ገብመስቀል 
ስለዝዓረፈት፡   ንዓይ ናይ መጻምዲ 
መሰለይ ይተሓለወለይ፡ 2 ደቅና ከኣ 
ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን25/11/26 ኣብ 
ቤ/ፍ  8ይ መጋባእያ ይቕረብ። 

 ወኪል ሚኪኤል ደበሳይ ገብረኣምላኽ፡ 
ህዝባዊት የማነ ገብረኢየሱስ ምባል ተሪፉ፡ 
ህዝባዊት ሓድጉ ሃብተጊዮርጊስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን10/11/26 ኣብ ቤ/ፍ 10ይ 
መጋባእያ  ቁ/38 ይቕረብ። 

ወልደታትዮስ ተስፋይ ገብረየሱስ፡ ብዓልቲ 
ቤተይ ኣብርሃጼን እምባየ ናይዝጊ 
ስለዝዓረፈት፡ ንዓይ ናይ መጻምዲ መሰለይ 
ይተሓለወለይ፡ 1 ጓልና ከኣ ወራሲት 
ምዃና  ይረጋገጸላ ስለ ዝበለ፣ ዝቃወም 
እንተሎ፡ ን25/11/26 ኣብ ቤ/ፍ  8ይ 
መጋባእያ ይቕረብ። 

ኣስፍሃ ሃብተስላሴ ስምኦን፡ ብፍ/በ/ዕዳ 
ህዳድ ሓሰን ዳፍላ፡ ናይ ፈጽሚ ክሲ 
ተመስሪቱልካ ስለ ዘሎ፡ ኣድራሻኻ ስለ 
ዘይተፈልጠ፡ ብጋዜጣ ሓዳስ ኤርትራ 
ተጸዊዕካ ን26/11/26 ኣብ ቤ/ፍ 7ይ 
መጋባእያ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክርአ ምዃኑ 

ንሕብር።  
ዘውዲ ኣበባ ገብረህይወት፡ ተጸዋዕቲ 
1. የማነ ዘውዲ ወልደሚካኤል 2. ፊኖ 
ገብረህይወት፣ ናይ ሞግዚት ምልክታ 
ኣቕሪባ ስለ ዘላ፡ ተጸዋዒ ቁ/1 ኣድራሻኻ 
ስለ ዘይተፈልጠ፡ ብጋዜጣ ሓዳስ ኤርትራ 
ተጸዊዕካ ን24/11/26 ኣብ ቤ/ፍ 7ይ 
መጋባእያ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክርአ ምዃኑ 
ንሕብር። 
 

1ይ ደረጃ ቤት-ፍርዲ 
ዓዲ ጓዕዳድ

 
ኣድያም በየነ ተኽለ ምባል ተሪፉ፡ ሚለና 
በየነ ተኽለ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን01/11/26 
ኣብ ቤ/ፍ ይቕረብ። 

ሩት ፍረ እስቲፋኖስ ምባል ተሪፉ፡ ሩታ 
ፍረ እስቲፋኖስ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን26/11/26 
ኣብ ቤ/ፍ ይቕረብ። 

ኣቶ ሮቤል ሰለሙን ጠዓመ፡ ኣደይ ኤደን 
ዘርኣይ ዘወልዲ ስለዝዓረፈት፡ ኣነ ምስ 1 
ሓወይ  ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን26/11/26 
ኣብ ቤ/ፍ ይቕረብ።  

ወ/ሮ ሙዚት ምስግና ተኸስተ፡ ብዓል 
ቤተይ መርሃዊ ሳህለ ተስፋሚኣኤል 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 1 ወዱ ከኣ 
ወራሲ ምዃኑ ይረጋገጸሉ ስለ ዝበለት፣ 
ዝቃወም እንተሎ፡ ን30/11/26 ኣብ ቤ/ፍ  
8ይ መጋባእያ ይቕረብ።  

ኮኾብ ነጋሽ ኣብርሃም ምባል ተሪፉ፡ 
ኮኾብ ነጋሽ እድሪስ መሓመድ ፍረ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን01/12/26 ኣብ ቤ/ፍ 
ይቕረብ። 

ት/ዕድመ ሲዶን ፍረ እስቲፋኖስ ምባል 
ተሪፉ፡ ሲዶና ፍረ እስቲፋኖስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን26/11/26 ኣብ ቤ/ፍ ይቕረብ። 

1ይ ደረጃ ቤት-ፍርዲ ጻዕዳ 
ክርስትያን

ከሳሲ ኤፍሬም ክፍላይ፡ ተኸሳሲት 
ዮርዳኖስ ሚካኤል ሰለሙን፡ ናይ ሓዳር 
ጉዳይ ስለ ዘለኪ፡ ብኣካል ወይ ብሕጋዊ 
ወኪል ን01/12/26 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክርአ ምዃኑ ንሕብር።  

ተመስገን ተስፋእዝጊ የማነ ምባል 
ተሪፉ፡ ዮናስ ተስፋእዝጊ የማነ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን01/12/26 ኣብ ቤ/ፍ ይቕረብ።
  
 ተክለኣብ መዓሾ ቦክረጼን ምባል ተሪፉ፡ 
ተክለኣብ መሃንሾ ቦኽረጼን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን01/12/26 ኣብ ቤ/ፍ ይቕረብ። 
 
ብስራት ዘሚካኤል ወልደንኪኤል፡ 
ወኪል ሃብቶም ክንፈ፡ ኣሞና ለተኪዳን 
ተወልደመድህን ወልደንኪኤል 
ስለዝዓረፈት፡ ኣነ ምስ ሓንቲ ሓፍተይን 

2 ደቂ ኣሞይን ወረስቲ ሙኻንና 
ይረጋገጸልና ስለ ዝበለት፣ ዝቃወም 
እንተሎ፡ ን01/12/26 ኣብ ቤ/ፍ  ይቕረብ። 

 ሳምራዊት ክፍላይ ገብረሚካኤል ምባል 
ተሪፉ፡ ስምረት ክፍላይ ገብረሚካኤል 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን01/12/26 ኣብ ቤ/ፍ 
ይቕረብ።  

ናጽነት ተኽለማርያም ዓንደ፡ ስም ኣደይ 
ወይኒ ዘርእማርያም ምባል ተሪፉ፡ ወይኒ 
የማነ ዘርእማርያም ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን01/12/26 
ኣብ ቤ/ፍ ይቕረብ። 
 
 ቤተልሄም ደሳለ እምባየ ምባል ተሪፉ፡ 
ቤተልሄም ደሳለኝ እምባየ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን01/12/26 ኣብ ቤ/ፍ ይቕረብ።  

ሃብቶም ሳሓስ ጉልበት፡ ስም ኣደይ 
ነብያት በየነ ተወልደ ምባል ተሪፉ፡  
ህድኣት ሃብተሚካኤል ትኩእ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን01/12/26 ኣብ ቤ/ፍ ይቕረብ። 
 

1ይ ደረጃ ቤት-ፍርዲ 
መንደፈራ 

ወ/ሮ ገነት ዑቕባገብርኤል ወ/ሃይማኖት፡ 
ወለደይ ዑቕባገብርኤል ወ/ሃይማኖትን 
መብራት ገ/ሂወት ማናን ስለዝዓረፉ፡ ኣነ 
ምስ 5 ኣሕዋተይ ወረስቲ ሙዃንና 
ይረጋገጸልና ስለ ዝበለት፣ ዝቃወም 
እንተሎ፡ ን28/11/26 ኣብ ቤ/ፍ 3ይ 
መጋባእያ ይቕረብ።

 ከሳሲት ፍኖት መንግስታኣብ፡ ተኸሳሲ 
መርሃዊ ኣብርሃም ክፍሉ፡ ናይ ሓዳር 
ጉዳይ ስለ ዘለካ፡ ብኣካል ወይ ብሕጋዊ 
ወኪል ን24/11/26 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክርአ ምዃኑ ንሕብር። 

 ቢኒያም ወልዳት ገብረማርያም፡ 
ምባል ተሪፉ፡ ቢንያም ወልደርፋኤል 
ሃይለማርያም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን29/12/26 ኣብ 
ቤ/ፍ  3ይ መጋባእያ ይቕረብ።  

ወ/ሮ ኣኽበረት ተኽለ ሓድጉ፡ ኣደይ 
ኤልሳ ተኸስተ ሃይለ ስለዝዓረፈት፡ ኣነ 
ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን08/12/26 ኣብ ቤ/ፍ ይቕረብ። 

መሓመድ ስዒድ ብርሃኑ መሓመዲማን፡
ምባል ተሪፉ፡ ስዑድ ብርሃኑ ሓጂ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን01/12/26 ኣብ ቤ/ፍ  3ይ 
መጋባእያ ይቕረብ። 
 

1ይ ደረጃ ቤት-ፍርዲ ዓረዛ 

 ከሳሲት ወ/ሮ ቅሳነት ክፍላይ ሓድጉ፡ 
ተኸሳሲ ልኡል ዘወንጌል ጸጋይ፡ ብዓልቲ 
ቤትካ ንዓኻ ዝምልከት ክሲ ኣቕሪባትልካ 
ስለ ዘላ፡ ብኣካል ወይ ብሕጋዊ ወኪል 
ን27/11/26 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክርአ ምዃኑ ንሕብር።  
 

1ይ ደረጃ ቤት-ፍርዲ 
ደቀምሓረ 

ወ/ሮ ኣኽበረት ወልደሚካኤል በይን፡ 
ብዓል ቤተይ ሃብተ ተወልደ ደሞዛይ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን03/12/26 ኣብ ቤ/ፍ 
ይቕረብ።  

ኣቶ ዳዊት ነጋሽ፡ ት/ዕድመ ወደይ ፍናን 
ዳዊት ምባል ተሪፉ፡ ፋኒኤል ዳዊት 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን27/11/26 ኣብ ቤ/ፍ ይቕረብ።  

NOTICE
Notice is hereby given to the public that the 
shareholders of ERITEC PRIVATE LIMITED 
COMPANY, on their Extraordinary General 
Meeting held on the 30th day of October 2026, 
have resolved that; 
The post of the General Manager of the company 
having formerly been occupied by Mr.Tekletsion 
Ghebremedhin has been terminated and this 
Extraordinary Meeting has appointed Mr.Sahle 
Teklezghi Kidane as General Manager of the 
company for unlimited period of time effective as 
of 30th day of October 2026 with the powers and 
duties laid down in the Articles of Association 
and various resolutions.

ERITEC PRIVATE LIMITED COMPANY

ኰብላሊ
ኣብ ኣስመራን ዓድታት ኤርትራንኣብ ቀዳማይ ርብዒ ዓመት ናይ 1955 

ብእንዳ ሚስተር ሳንደስ ብሽክለታ ኣብ 
ዝተለገሰትለይ እዋን፡ ኣስመራ ጽርግያታታ 
ብማይ ዝሕጸብ፣ ብመስርዕ ኣብ ማርቻ 
ፔዲታት (መገዲ ኣጋር) ተተኺሎም ዝዓበዩ 
ኣግራባ (ሽባኻታትን በርበረ ጸሊምን) ምእንቲ 
ባልዕ ከየጥቅዖምን ንረኣይኦም ባህታ ክፈጥሩን 
ተባሂሉ ብጻዕዳ ኖራ ዝተለኽዩ፣ ምጭውቲ 
ከተማ እያ ነይራ። እቲ ኣብ ማእከል ከተማ 
ንመማዕረጊ ዝተተኽለ ኣጕሳዕና ወይ ስየ’ውን 
ብዝግባእ ክንክን ተገይሩሉ ኣብ ኣድላዪ እዋን 
ይቕምቀም ነይሩ። ነበርታ’ውን ብዝኾነ ተላባዒ 
ሕማም ከይጥቅዑ ተባሂሉ፡ እቶም መፍሰሲ 
ረሳሕ ማይ ዝኾኑ ፈኛቱራታት ብቐጻሊ 
ክንክን ይግበረሎም ነይሩ። ብሓኪም ሰሓ 
ዝፍለጡ ክኢላታት ካብ’ቲ ረሳሕ ፈሳሲ ቅምሶ 
(ሳምፕል) ወሲዶም ድሕሪ ምምርማር፡ ነቲ 
ጠንቂ ሕማማት ክኸውን ዝኽእል ባክተርያ 
ይኹን ካልእ ዘጥፍእ ኣፋውስ ይንስንሱሉ 
ነይሮም። እቲ ዝዓበየ ስራሕ ምጽራይ 
ፈኛቱራታት ስለ ዝነበረ ከኣ፡ ሻምብቆታት 
ብድበት ከይዕበስ ምእንቲ፡ ብትግሬቶ ዝፍለጣ 
ነኣሽቱ ናይ ጽዕነት መካይን ብማይ በላ መገዲ 
ቪላጆ ኣትየን ብታሕቲ ታሕቲ ንምልእቲ 
ኣስመራ እናዞራ ዘጽርያ ነይረን እየን። 

ካብ እዋን መግዛእቲ ጥልያን ክሳዕ 
መግዛእቲ እንግሊዝ፡ ቲራቮሎን ካምፖ ቦሎን 
ናይ ስፖርት ማእከል እዩ ዝነበረ። ቲራቮሎ 
መወዳደሪ ጨመተ ናይ ዝበርራ ረጋቢትን 
ካልኦት በረርቲ ኣዕዋፍን ከምኡ’ውን ብሰብ 
ዝተደርበየ ሸሓኒ መሰል ነገራትን ክኸውን 
እንከሎ፣ ካምፖ ቦሎ ከኣ፡ ውድድር ብፈረስ 
ናይ ዝውጠጣ ነኣሽቱ ዓረብያ፣ ኣብ ፈረስ 
ተወጢሕካ እና’ጋለብካ ኩዕሶ ምህራምን ጎል 
ምእታውን፣ ከምኡ ድማ፡ ቅድድም ኣፍራስን 
ካልኦት ስፖርታዊ ንጥፈታትን ዝካየደሉ ቦታ 
እዩ ነይሩ።
ማይ ተመናይ ናይ ዓዲ ስሄል መሬት ኮይኑ፡ 

ሕርሻዊ ንጥፈታት ዝካየደሉ ጎላጉል እዩ 
ነይሩ። ከምኡ’ውን እዚ ብኣደባባይ እንፈልጦ 
መሬት ናይ ኣርባዕተ ኣስመራ ማለት፡ ካብ 
ባንኪ ኣባይቲ ክሳብ ቤት ገርግሽ፡ ምህራም 
ጭራ፡ ማይ ጥምቀት፡ ማይ ጮሆትን 
ጥቓ ገዛ ባንዳ ጥልያንን ኪንዮኡን ዘሎ 
ከባቢታት ዝሕረስ ስቡሕ ናይ ሕርሻ መሬት 
ነይሩዎ። ገጀረት ድማ፡ ክሳብ ላሳለ፡ ፊያት 
ታሌሮ፡ ኣልፋሮማዮ፡ ሰታንታ ኦቶን ካልእ ምስ 
ኣስመራ ዝዳወብ መሬትን ይሓርሱ ነይሮም። 
ጎዳይፍ’ውን፣ ካብ’ቲ ምስ ገጀረት ዘዳውቦም 
መሬት ኣትሒዝካ ክሳብ ኤየርፖርት፡ 
ሰምበልን እንዳ ኮርያን ካልእ ምስ ኣስመራ 
ዘዋስን ከባቢታትን ይሓርሱ ነይሮም። ቤት 
መኻእ ከኣ’ሞ ዳርጋ ማእከል ከተማ ዝበጽሕ 
ሰፊሕ ዝሕረስ መሬት’ዩ ዝነበሮም። ኩሉ 
ከባቢ ቃኘው፡ ሎሚ ብእንዳ ስፐይስን እንዳ 
ጀርመንን ዝፍለጥ ዘሎ ከባቢ፡ ጸጸራት፡ ፎርቶን 
ፓራዲዞን ዝተፈላለየ ዘራእቲ ዝለምዓሉ ስቡሕ 
ናይ ሕርሻ መሬቶም እዩ ነይሩ። 

ኣስመራ እምበኣር በዘን ከባቢታት እዚኣተን 
ተኸቢባ ኣብ ዝነበረትሉ እዋን፡ ኩሉ ዓይነት 
ናይ ሕርሻ ምህርቲ ዘይፍለያ ሽሻይ ዝመልኣ 
ከተማ’ያ ነይራ። ኣብ’ዚ ሎሚ ብማይ 
ኣባሻውል ዝፍለጥ ቦታ ክፉት ዕዳጋ ስለ ዝነበረ፡ 
ዓመት ምሉእ ኩሉ ዓይነት ሸዊት፡ ሕምባሻ፡ 
ጎጎ፡ እንጀራ፡ እንቋቝሖ፡ ወዘተ. ብሰናቲም’ዩ 
ዝሽየጥ ዝነበረ። ካብ 1960 ንደሓር፡ ብፍላይ 
ድማ፡ ደጀዝማት ሓረጎት ኣባይ ኣብ 1963 
ከንቲባ ከተማ ኣስመራ ኮይኖም ድሕሪ 
ምሻሞም፡ ኣስመራ ብቕልጡፍ ከተስፋሕፍሕ 
ጀመረት። በዚ ከኣ፡ መሬት ናይ’ዘን ንኣስመራ 
ዝኸበብኣ ኣርባዕተ ዓድታት ምስ ከተማ 
ክተሓዋወስ ጀመረ። 
ደጀዝማት ሓረጎት ኣባይ፡ ነቲ ብዘመነ 

ጸጋይ ካሕሳይ

ደራሲ ኣብ 1963

መግዛእቲ ጥልያን ዝተኣታተወ ምዕባለ 
ከተማ ኣስመራ ከም ዝነበሮ ዓቂቦሞ ጥራይ 
ዘይኮነ፡ ኣብ ብዙሕ ሸነኻቱ ብዝያዳ ከም 
ዘማዕበሉዎ’ውን ብዙሓት ዝምስክሩዎ ሓቂ 
እዩ። ኣነ’ውን ካብ’ቶም ብዙሓት መስከርቲ 
ብዘይፍለ ምስክርነተይ ዝህበሉ እዩ። እንተ ኾነ፡ 
ነቲ ኣስመራ ካብ ግብሪ እትረኽቦ ዝነበረት 
እትዋት፡ ስርዓት ኢትዮጵያ ንኽምንዝዖ ብዙሕ 
ፈተነታት ኣካየደ። ብሳላ ተቓውሞ ከንቲባ 
ሓረጎት ግን ክሰልጦ ኣይከኣለን። የግዳስ፡ 
ኣብ ኣስመራ ተተኺለን ዝነበራ ፋብሪካታት 
ተተነቒለን ናብ ኢትዮጵያ ከም ዝግዕዛ ምስ 
ተገብረን ብዙሓት ምሁራትን ሰብ ሞያን ናብ 
ኢትዮጵያ ከም ዝስደዱ ዝገብር ሕማቕ ኩነት 
ምስ ተፈጥረን፡ ኤርትራ ብፍላይ ከኣ፡ ከተማ 
ኣስመራ ብዙሕ ሃስያ ወረዳ። 

እታ ዝፈትዋን ክሳዕ ሕጂ ካብ ኣእምሮይ 
ዘይትሃስስን ከተማ ኣስመራ፡ ኣብ ከም’ዚ 
ኣቐዲመ ዝጠቐስኩዎ ኩነታት ከላ፡ ካብ ጎልፍን 
ካምፖ ዛብጥያን ተበጊሰ፣ ኣብ ሜዳ ጎልፍ 
ኮዓሳሱ ኣርየ ብምሻጥን ቦርሳ ናይ ተጻወትቲ 
ብምስካምን ኣቢለ ዝረኸብኩዎ መቝሽሽ 
ሒዘ ንሹቕ እመላለስ ነበርኩ። ብተወሳኺ፡ 
ብእንዳ ሚስተር ሳንደስ ዝተለገሰትለይ 
ሓዳስ ብሽክለታ ገይረ ንኣስመራ ኣይትጹርኒ 
እናበልኩ ምስ ምልእቲ’ዛ ከተማ ተላለኹ። 
ጽቡቕ ኣጋጣሚ ኮይኑ ድማ፡ ብሓገዝ ወ/ሮ 
ጁልያን (ሳልሰይቲ ኣደይ) ኣብ ራድዮ ማሪና 
ኣብ ዝነበረ ናይ ኣመሪካውያን ወተሃደራት 
ቤት ንባብ (ላይብረሪ) ዕድል ስራሕ 
ተኸፍተለይ። እቲ ስራሕ፡ ኣብ ናይ ምሸት 
ግዜ ኮይኑ፡ ዝተነበቡ መጻሕፍቲ ምእካብን 
ኣብ በቦታኦም ምቕማጥን፡ ከምኡ ከኣ፡ ነቲ 
ላይብረሪ ምጽራይ እዩ ነይሩ። ከም ኣባል 
ስድራቤት ሚስተር ሳንደስ መጠን ከኣ፡ ናብ 
ራድዮ ማሪናን ናብ ቃኘው ስተሽንን ዘእትወኒ 
ወረቐት (ካርድ) ተዋህበኒ። 
ዝነበረኒ ቅልጣፈን ንቕሓትን ድርዒ 

ክኾነኒ ከሎ፡ ካብ’ታ ናብ እንዳ ሚስተር 
ሳንደስ ዝኣቶኹላ ፋልመይቲ መዓልቲ 
ኣትሒዙ ብመምህር ሳንደስን ብዓልቲ ቤቱን 
ንዝተዋህበኒ መምርሒ፡ ምኽርን ሓበሬታን 
ብግቡእ እና’ማላእኩን ንዝበሉኒ ኩሉ ኣብ 
ግብሪ እና’ውዓልኩን ምስኦም ብጽቡቕ 
ቀጸልኩ። ኣብ ፖይንት ፎር ማለት፡ ኣብ’ቲ 

ሚስተር ሳንደስ ዘመሓድሮን ዝምህረሉን 
ዝነበረ ቤት ትምህርቲ ተጸምቢረ ከኣ፡ 
ትምህርተይ ቀጸልኩ። ትምህርተይ ወዲአ 
ምስ’ቲ ራልፍ ኤም ፓርሰንስ (R. M. 
Parsons) ዝተባህለ ማዕድን ፖታሽ ዝፍትሽ 
ናይ ኣመሪካ ትካል ብሞያይ ተቖጺረ ስራሕ 
ክሳዕ ዝጅምር ምስ እንዳ ሚስተር ሳንደስ 
ጸናሕኩ።

ኣብኡ ዝተቐመጥኩለን ዓመታት፡ ብሓገዝ 
ስድራቤት ሚስተር ሳንደስን ወ/ሮ ህይወትን 
(ኣደይ ኢታይ) ምሉእ ናጽነት፡ ምኽርን 
ማዕዳን ዝረኸብኩለን እየን ነይረን። ካብ 
ኩሉ ብትምህርቲ ጥራይ ዘይኮነ፡ ንኹሉ 
ኣብ ከባብየይ ዝነበረ የገድሰኒ’ዩ ዝበሉዎ 
ነገራት ንኽፈልጥ’ውን ዕድል ይህቡኒ ነበሩ። 
ዝኾነ ይኹን ዓይነት ጸቕጢ ይገብሩለይ ስለ 
ዘይነበሩ ከኣ፡ ኣይኮነን ምስ መዘናታተይን 
መተዓብይተይን፡ ምስ’ቶም ካባይ ብዕድመ 
ዝዓብዩ ህቡባት ስፖርተኛታት፣ ስነ-
ጥበበኛታትን ናይ ፖለቲካ ተቓለስትን፣ ከምኡ 
ድማ፡ ምስ ዝተፈላለዩ ናይ መዘናግዒ ቦታታት፣ 
ናይ ስፖርት ክለባት፣ እንዳ ሻሂታት፣ ኣብያተ 
መግብን ሆቴላትን እውን ንኽፋለጥ ብዙሕ 
ዕድል ዝረኸብኩሉ ግዜ እዩ ነይሩ። 
ኣብ ግዜ መግዛእቲ እንግሊዝ ኣብ ጎልፍ 

ብዝረኽቦ ዝነበርኩ መቝሽሽ ፈለማ ምስ ገንዘብ 
እንግሊዝ፡ ብድሕሪኡ ምስ ገንዘብ ኣመሪካን 
ኢትዮጵያን ተላልየ ስለ ዝነበርኩን ገንዘብ ካብ 
ጁባይ ይፍለ ስለ ዘይነበረን፡ ምስ ብዙሓት ሰባት 
ይኹን ምስ ዝተፈላለዩ ቦታታት ንኽላለን 
ንኽሕሽሽን ጸገም ዝበሃል ኣይነበረንን። ኣብ 
ከም’ዚ ኩነታት ኣብ ዝነበርኩሉ እዋን’የ 
እምበኣር ምስ ሓርበኛ ጸጋይ ካሕሳይ ክላለ 
ዝኸኣልኩ። ጸጋይ ካሕሳይ፡ ድሕሪ እቲ ምስ 
ብጾቱ ኮይኑ ኣብ 1958 ዝወደቦ ዝዓበየ ሰላማዊ 
ሰልፊ ሰራሕተኛታት ኤርትራ፡ ኣብ’ቲ ኣብ 
ኣስመራ ዝውንኖ ዝነበረ እንዳ ሻሂ ምስኡን 
ምስ ዓማዊሉን ጽቡቕ ሌላ መስረትኩ። 

ሓርበኛ ጸጋይ ካሕሳይ፡ ካብ ምሒር 
ምጥዓሙ “ጸጋይ ምዒር” ተባሂሉ 
ይጽዋዕ ነበረ። ምስ መምህር ወልደኣብ 
ወልደማርያም፡ ተወልደ ተድላ፡ ዓብደላ 
ጎናፍርን ካልኦት ብጾቶምን ብምዃን ድማ፡ 
ኣብ 1952 ንማሕበር ሰራሕተኛታት ኤርትራ 
መስሪቶም። እዚ ማሕበር’ዚ ኣብ ምሉእ 
ኣፍሪቃ ናይ መጀመርያ ምዃኑ’ዩ ዝንገር። 
ሓርበኛ ጸጋይ፡ ካብ’ቶም ቀዳሞት መስረትትን 
ኣባላትን ብሓራካ ወይ ብማሕበር ሸውዓተ 
ዝፍለጥ ፖለቲካዊ ምንቅስቓስ ኤርትራ 
ብምዃን፡ ምስ ብዓል ወልደሚካኤል ኣብርሃ፡ 
ካሕሳይ ወዲ ልቢ፡ ትኩእ ይሕደጎ፡ መሓሪ 
ደበሳይ፡ ወልደሚካኤል ገብረማርያም፡ 
ተኽላይ ገብረስላሴ (ሓራካ)፡ ኣልኣሚን ስራጅ 
ዑመርን ካልኦት ብዙሓት ሃገራውያንን ኮይኑ 
ዝንቀሳቐስ ዝነበረ እዩ። ኣነ ከኣ፡ ኣብ’ቲ እዋን’የ 
ምስ ብዙሓት ካብኣቶም ክላለን ብዛዕባ ኤርትራ 
ዓሚቝ ግንዛበ ከሕድርን ዝጀመርኩ።

ካብ 1950 ክሳዕ እቲ ኣነ ካብ ኤርትራ 
ዝወጻእኩሉ 1964፡ ኣብ መላእ ኤርትራ 

ጽቡቕ ዝናብ ዝዘንበሉን ኣብ ገጠራት ኤርትራ 
ምእኩት ሕርሻዊ ምህርቲ ዝሕፈሰሉን እዋን’ዩ 
ነይሩ። እዚ ‘ንገድ ነጋዳይ፡ ሕረስ ሓረስታይ’ 
ዝበሃለሉ ዝነበረ ጥዑም እዋን፡ ሰብ ብብዝሒ 
ካብን ናብን ዝንቀሳቐሰሉ፣ ብዙሓት በጻሕቲ 
ሃገር (ቱሪስት) ናብ ኤርትራ ዝበጽሑሉ፣ ዳርጋ  
ኩለን ሆቴላትን ፐንስዮናትን ብኣጋይሽ 
ዝመልኣሉ፣ ኣብያተ መግብን መስተን ካልኦት 
መዘናግዒ ማእከላትን ጽፉፍ ኣገልግሎት እናሃባ 
ንዓማዊለን ዘሐጕሳሉ፣ ካልኦት ናይ ንግዲ 
ትካላት ዝዕምራሉ፣ ኣህጉራዊ መዕርፎ ነፈርቲ 
ኣስመራ ብኣጋይሽ ዘዕለቕልቐሉ፣ ሎቶሪናን 
ባቡር ምድርን እውን ሰብን ንብረትን ጽዒነን 
ኣስመራ-ባጽዕ፡ ኣስመራ-ኣቑርደት-ኣስመራ 
ዝመላለሳሉ፣ ከተማታት ኤርትራ ድማ፡ ምስ’ዚ 
ተተሓሒዘን ዝምዕርጋሉን ዝሰፍሓሉን ዝነበራ 
እዋን’ዩ።
ብተወሳኺ፡ ኣስመራ ዝተፈላለየ ስፖርታውን 

ስነ-ጥበባውን ንጥፈታት ዝካየደላ ከተማ’ውን 
እያ ነይራ። ይዝከረኒ ካብ መፋርቕ 1940ታት 
ክስዕ 1960ታት፡ ስፖርት ሃገርና ናብ ዝለዓለ 
ደረጃ ምዕባለ በጺሑ ነይሩ። ሕጂ ንኹሉ 
ዓውድታት ስፖርት ክትንትን’ኳ እንተ 
ዘይኮንኩ፡ ኣብ ኩዕሶ እግሪ ንዝነበረ ዘደንቕ 
ገስጋስ ግን ብኸፊሉ ክድህስሶ እየ። ናይ’ቲ 
እዋን ተጻወትቲ ሕርይቲ ጋንታ ኩዕሶ እግሪ 
ኤርትራ ኣዝዮም ሓያላት ስለ ዝነበሩ፡ ከም 
ሂላል፡ ኣልሸባብ፡ መሪኽ፡ እንቲሓድ ዝበሃላ 
ጋንታታት ካብ ሱዳን ናብ ኣስመራ ኣብ 
ዝመጽኣሉ ዝነበራ እዋናት በዛ ሃገራዊት ጋንታ 
ኤርትራ ይኹን ብኻልኦት ጋንታታት ናይ 
ኣስመራ ተሳዒረን’ምበር፡ ስዒረን ናብ ሃገረን 
ክምለሳ ኣይዝከረንን። 
ኣብ’ቲ እዋን፡ ካብ ሶቭየት ሕብረት ነበር 

ጋንታ ባኩ፡ ዝተፈላለያ ጋንታታት ካብ ሱዳን፡ 
ጋንታ ፓንዩኒዩስ ካብ ግሪኽ፡ ጋንታ ዊነር ካብ 
ኣውስትርያ፡ ጋንታ ኣልርያ ካብ ብራዚል፡ 
ጋንታ ቫረዘ ካብ ኢጣልያ፡ ብህንዳውያን 
ዝተዓብለለት ጋንታ ባሕረኛታት እንግሊዝ፡ 
ከምኡ’ውን ካብ ኢትዮጵያ ናብ ኣስመራ - 
ኤርትራ መጺአን ጸወታ ኣካይደን ነይረን። 
እዚ ከኣ፡ ስፖርት ኩዕሶ እግሪ ሃገርና ክሳብ 
ክንደይ ምዕቡል ከም ዝነበረ ዝምስክር’ዩ።
እቲ ክሳዕ ሕጂ ካብ ኣእምሮይ ዘይሃሰሰ 

ግን፡ እቲ ብብዝሒ ተዓዘብቲ ካብ ከባቢ 
ኣስመራን ካብ ማእከል ኣስመራን ግጥም 
ኩዕሶ እግሪ ጋንታታት ኤርትራን ኢትዮጵያን 
ንኽርኢ ናብ ቺቾሮ ህዝቢ ዝወሓዘሉ፣ ሜዳ 
ቺቾሮ ብተዓዝብቲ ዘዕለቕለቐሉን፡ ክሳዕ 
ቦታ ተሳኢኑ እተን ኣብ ከባቢ ናይ’ቲ ሜዳ 
ዝነበራ ኣግራብ ኣንበጣ ዝዓሰሉወን ክመስላ 
ተዓዘብቲ ሓዂሮመን ከይስበራ ዝተፈርሓሉን 
ግዜ፡ እቶም ተቘጻጸርቲ ሜዳ - ሓያላት ናይ 
ኣስመራ ዝበሃሉ ከም ብዓል ረዘነ ዕኮት፡ 
ብርሃነ ጀልጊድ፡ ጸጋይ ምዕንጁሉን ካልኦትን 
ብብዝሒ ተዓዘብቲ ዓቕሎም ጸቢቡዎም 
ካብ ስራሕ ተኣልዮም ብፖሊስ ክትክኡ 
ከሎዉ ዝነበረ ህሞት እዩ። ቅድሚ ጸወታ 
ምጅማሩ፡ ወዲ ሰለቫ ብሙዚቃ ተሰንዩ ከም 
መወዓውዒ፡ “ቢራ መሎቲ ዝሰቲ 100 ዓመት 
ክነብር እዩ፡” እናበለ ጎስጓስ ክገብር እንከሎ፣ 
ተዓዘብቲ ከኣ፡ “ኤረየ…” እናበሉ ይጭድሩ 
ነበሩ። እቶም ንመጀመርያ ግዜ ብብዝሒ 
ካብ ቪላጆ ዝመጽኡ ጦር ሰራዊት ናብ 
ውሽጢ ሜዳ ኣትዮም፡ ነቲ ንተጻወትን ደያኑን 
ዝተፈቕደ ቦታ ከቢቦም ምስ ናይ ወሰን 
ደያኑ እናተደፋፍኡ፡ ጸወታ ካብ ዝጅመር 
ኣትሒዞም፡ “ስጠው ለከበደ! ስጠው ለከበደ!” 
እናበሉ፡ ሰብ ክሳዕ ዓቕሉ ዝጸቦ ክጭድሩ 
ዝተዓዘብኩሉ ዘይርሳዕ እዋን እዩ ነይሩ። 

  እቲ ግጥም ንኽዛዘም ቁሩብ ደቓይቕ 
ምስ ተረፎ ከኣ፡ ኣለም ሹቕ ጽብቕቲ ኩዕሶ 

ንኣሰፋው ኩቺ ምስ ኣሕለፈሉ፡ ኣሰፋው 
ኩቺ ድማ፡ ብዝግባእ ቀሊዑ ምስ ሰኪዐት 
ኣሰራሰራ እሞ፡ ካብ ኤርትራውያን ቲፎዞታት 
“ጎልልልልል!” ዝብል ነጎዳ ዝጥዕም ብርቱዕ 
ድምጺ ተሰምዐ። ጋንታ ሞቻል ናይ ክቡር 
ዘብዐኛ ኢትዮጵያ ብሕርይቲ ጋንታ ኤርትራ 
1 ብ 0 ስለ ዝተሳዕረት፡ ወዮ ብጭደራ ሜዳ 
ከናውጹ ዝወዓሉ ኣባ ጦር ድምጾም ኣጥፊኦም 
ከም ገመል ተመራሪሖም ብሰላሕታ ናብ 
መዓስከሮም ተመልሱ። ደቂ ኤረይ ከኣ፡ 
ገሊኦም ኣብ እንዳ ስዋታት፡ ገሊኦም ኣብ 
ባራት፡ ዝተረፉ ድማ፡ ኣብ ጎደናታት ኮይኖም፡ 
“ወሰደ ወዲ ኤረይ! ወሰደ…!” እናበሉ 
ምሉእ ለይቲ ክጭድሩ ሓደሩ። እቶም 
ናይ’ቲ እዋን ብሉጻት ኣባላት ሕርይቲ ጋንታ 
ኤርትራ ዝነበሩ፡ ኩሉ ግዜ ዝዝክሮምን ዳርጋ 
ንዝኾነት ካብ ደገ ዝመጽአት ጋንታ ስዕረት 
ኣጎልቢቦም ናብ ዝመጽኣትሉ ዘፋንዉ ዝነበሩን 
እዞም ዝስዕቡ እዮም፦ 

ሃብተ ዘርኢማርያም፡ ግርማይ ተስፋማርያም 
(ጉራደ)፡ ኣርኣያ ሃብተዝጊ (ቸኪ)፡ ተኸስተ 
ጎይትኦም (ትሪሎ)፡ ኣብርሃ ይግዛው (ጂጂ)፡ 
ማሕሙድ፡ ኢዮብ ብርሃነ፡ ኣማኑኤል ወዲ 
ብላታ፡ ዓሮቦ፡ ኣለም ሹቕ፡ ከምኡ ድማ፡ 
ኣሰፋው ኩቺ።
ካልኦት ኣብ’ቲ እዋን ሓያላት ተጻወትቲ 

ኩዕሶ እግሪ ዝነበሩ’ሞ ከይጠቐስኩዎም 
ክሓልፍ ዘይደሊ ከኣ፦ ኣደም ቾከ፡ 
መሓሪ ኣካሉ፡ ነጋሲ ጎበዛይ፡ መስፍን የንዬ፡ 
በሽር ኣሕመዲን፡ ኣሕመድ ናፍዕ፡ ኣለም 
ተስፉሁነይ፡ በየነ ኣብርሃ (ሃለቃ)፡ ገብሪሂወት 
ኣብርሃ (ድራጎን)፡ ባህልቢ፡ ዖስማን ኢድሪስ፡ 
ኣሕመድ ዕጊል፡ ተኸስተ ቺካው፡ ከምኡ ከኣ፡ 
ወዲ ባድራይ እዮም። 
እዚኣቶም ኩሎም ክሳዕ መፋርቕ 1950ታት 

ዘደንቕ ብቕዓት ዘንጸባርቑ ዝነበሩ ዓበይቲ 
ተጻወትቲ እዮም። ካብ መፋርቕ 1950ታት 
ንደሓር ንፉዓት ተጻወትቲ ካብ ዝነበሩ 
ኢጣልያውያንን ኤርትራውያንን ድማ፡ እዞም 
ዝስዕቡ ይርከቡዎም፦
ማሲሞ ወዲ ፈኒሊ፡ ሻሻ፡ ጊልያ ወዲ ማርያኖ፡ 

ኣለም ተስፋጋበር፡ መምህር መዋእል፡ ወዲ ገ፡ 
ካሕሳይ ወዲ ልቢ፡ ወዲ ዓመር፡ ተኽለ ኩርቶ፡ 
ፍስሃየ ጸሊም፡ እስቲፋኖስ ወዲ ልቢ፡ ኣልኣሚን 
ስራጅ ዕመር፡ ኩሎም ደቂ የንዬ፡ ኩሎም 
ደቂ ቺፖላ፡ ተኽልዝጊ ጋሪንቻ፡ ተስፋይ 
ቅጭነ፡ ተኽለ ኪዳነ (ስልኪ)፡ ኢታሎ ቫሳሎ፡ 
ሉቺኣኖ ቫሳሎ፡ በርሀ ጎይቶኦም (ፓታታ)፡ 
በርሀ ወዲ ማርያኖ፡ ክፍሎም ኣርኣያ፡ ሃይለ 
ተስፋጋብር (ዱባ)፡ በርሀ ሃብተገርጊስ (ኣባሳንጋ)፡ 
ተስፋገርጊሽ ሸሃይ፡ ኣብርሃ ዓዲ ኣቤቶ፡ ኣለም 
ሙቾ፡ ገረዝጊሄር ብርሃነ (ትሪባ)፡ ከምኡ ድማ፡ 
በኹረ ክልተኦም እዮም።
ኣብ’ዚ ከዘኻኽሮ ዝደሊ፡ ኣነ ኣብ ፈለማ 

1964 ናብ ስደት ምስ ኣምራሕኩ፡ ብድሕረይ 
ከም ብዓል ቆቓሕ፡ ፓቸ፡ ወዲ ዓብደላ፡ የማነ፡ 
ኣብርሃ ዝበሃሉ ኣዝዮም ብዙሓትን ንፉዓትን 
ተጻወትቲ ፈርዮም እዮም። እቶም ካባይ 
ንላዕሊ ብዛዕባኦም ዝፈልጡ ድማ፡ ክገልጹዎም 
ተስፋ እገብር።
ኣብ’ቲ እዋን ዋላ እኳ ናይ ጋንታ ኣዱሊስ 

ቲፎዞ እንተ ነበርኩ፡ እታ ካብ ልበይን ኣእምሮይን 
ዘይትሃስስ፡ ተመሃሮን ሰራሕተኛታትን ዝነበሩ 
ተጻወትታ፡ ኣነ’ውን ንቑሩብ እዋን ምስኣ 
ልምምድ ዝገብረላ ዝነበርኩ - ጋንታይ ጋንታ 
ዙላ እያ። ካብ ሰሬ ‘ቢ’ ናብ ሰሬ ‘አይ’ ምስ 
ሓለፈት፡ ብሰንኪ ጸቕጢ ስርዓት ኢትዮጵያ፡ 
ፈደረሽን ኩዕሶ እግሪ ኤርትራ ኣብ ሰሬ ‘አይ’ 
ንኸይትጻወት ከልከላ። እዚ ከይኣክል፡ ኣብ 
ሰሬ ‘ቢ’ እውን ከይትጻወት ኣገዳ። እዚ ከኣ፡ 
ንኹሉ ኤርትራዊ ፈታው ስፖርት ዘናደደ 
ውሳነ ኮይኑ፡ እታ ታሪኻዊት ጋንታና ጋንታ 
ዙላ በዚ ምኽንያት ንሓዋሩ ካብ ኩዕሶ እግሪ 
ተኣልየት።

….ይቕጽል….ይቕጽል

ብተስፋይ እስቲፋኖስ

ሻብዓይ ክፋል

ካብ መጻሕፍቲካብ መጻሕፍቲካብ መጻሕፍቲካብ መጻሕፍቲ

ካብ ዞባታትካብ ዞባታትካብ ዞባታትካብ ዞባታት
ፈስቲቫል ባህላዊ ትንሳኤ ብሊን ኣብ ሓሊብመንተልገርግስ ፍቓድ

ዞባ ዓንሰባ

ሓሊብመንተል ካብተን ዓበይቲ ዝበሃላ 
ጥርኑፋት ዓድታት ብሊን ኣብ ቀዳምነት 
እትጥቀስ  ኮይና፡ ከም ጂኦግራፍያዊ 
ኣቃውማ’ውን ኣብ ቀንዲ መስመር 
ኣስመራ-ከረን፡ ኣብ የማነ ጸጋም ደረት 
ጽርግያ ካብ ከተማ ከረን ንምብራቕ ናይ 
ዓሰርተ ኪሎሜተር፡ ካብ ሓውሲ ከተማ 
ዒላበርዕድ ንምዕራብ ከኣ ተመሳሳሊ ዳርጋ 
ዓሰርተ ኪሎሜተር ርሒቓ እትርከብ፡ 
ንኹለን ኣብ ክሊ’ዚ ከባቢ’ዚ ዝርከባ 
ጐደቦታት ዓድታት ብሊን እተማእክል ናብ 
ሓውሲ ከተማ ገጻ ዝማዕበለት፡ ጥንታዊትን 
ታሪኻዊትን ዕምርቲ ዓዲ እያ። 
ኣብ ሓሊብመንተል ዓመታዊ ኣብ ወቕቲ 

ቀውዒ፡ ብኣጋጣሚ ዳሜራ (በዓለ መስቀል) 
ብፍሉይነት ዝጽንበል፡ ኣብ ትንሳኤን ዕቃበን 
ባህሊ ብሊን ፍሉይ ሕላገት ዘለዎ ባህላዊ 
ፈስቲቫል ይካየድ ኣሎ። እዚ ብኣሽሓት 
ዝቝጸር ህዝቢ ናይ’ቲ ከባቢ ዝሳተፎ ጽንብል 
ዓመት-መጸ ፍሉይ ምድላዋት እናተገብረሉ 
ብደረጃ ዓድታት ዝቐርብ ዝተፈላለየ ባህላዊ 
መደባት እዩ ዘአንግድ። 

እቲ ጽንብል ነዊሕ ሰረት ዘለዎ ኮይኑ፡ 
መቐጸልታ ናይቲ ኣብዚ እዋን’ዚ 
ብዝተፈላለየ ምኽንያታት እናተዳኸመን 
እናሃሰሰን ዝመጸ ባህላዊ ጸወታታት እዩ። 
ክሳብ መጀመርያ መፋርቕ ዕቑድ 2000 
ኣብ ዝነበረ መድረኽ፡  ኣብ ዓመታዊ 
ንግደት ማርያም ደዓሪት ድሕሪ’ቲ 
ሃይማኖታዊ ጽንብል ምዝዛሙ ዝቕጽል 
ዳርጋ ናይ ብምሉአን ዓድታት ብሊን 

መንእሰያት ከበሮታቶም ሒዞም ብምምጻእ 
ካብ ውሽጢ’ቲ ቀጽሪ ጀሚርካ ክሳብ 
መቐልቀሊ ከተማ ኣብ ዘሎ ቦታ በብዓዶምን 
ጎደቦታቶምን እናተኣኻኸቡ ናይ ጓይላ 
መድረኻትን ባህላዊ ጸወታታትን የካይዱ 
ምንባሮም ይዝከር። እቲ ባህላዊ መደብ 
ክሳብ ጸሓይ እትዓርብ ዝቕጽል ኮይኑ፡ 
ብድሕሪኡ ምስቲ ዝነበረ ጸጥታዊ ኩነታት 
ከማስዩ ስለዘይፍቀደሎም ብጥርኑፍ ነናብ 
ዓዶም ብምኻድ ይቕጽልዎ። 

ኣብ ማእከል ከተማ ኣብ’ዚ ሎሚ 
ስታድዩም ከረን ተሃኒጹሉ ዘሎ ቦታ ዝጽንበል 
ኣብ ዝነበረ  በዓለ መስቀል’ውን ብተመሳሳሊ 
ድሕሪ’ቲ ወግዓዊ ጽንብል እቲ ሂር ዝብል 
ድሙቕ ጓይላታት ዓድታት ክሳብ ጸሓይ 
እትዓርብ ቀጺሉ ይውዕል ነይሩ። ኣብዚ 
ኣጋጣሚታት’ዚ ዝወጽእ ዝነበረ ዝተፈላለየ 
ሕደማታት፡ ንመድረኻዊ ኩነታት፡ 
ንማሕበረ-ባህላዊ ህይወት፡ መነባብሮ፡ ፍቕሪ 
… ዝገልጽ ተዘካሪ ደርፍታት ኣሎ።
ከም ኩለን ብሄራት ሃገርና፡ ብተመሳሳሊ 

ኣብ ብሄረ ብሊን’ውን ኣብ ዝተፈላለየ 
ወቕትታት ናይ ዓመት ዝካየዱ፡ ምስ 
ሕርሻ፡ መጓሰን ማሕበረ-ባህላዊ ህይወትን 

ሳዕስዒት ጓይላሳዕስዒት ጓይላ

ሽንጋለሽንጋለ

ኣቦ ንህጻን እናላጸየኣቦ ንህጻን እናላጸየ

ጓይላ መንእሰያትጓይላ መንእሰያት

ናይቲ ሕብረተሰብ ዝተኣሳሰሩ ዝተፈላለዩ 
ወግዕታትን ያታታትን  ኣለዉ። ናይ ብሊን 
ያታዊ ዓውደ-ኣዋርሕ’ውን ምስ ወቕቲ 
ኣየት፡ ክራማት፡ ሓጋይን ቀውዕን ተዛሚዱ 
ዝኸይድ እዩ። 

ኣብቲ ሎምዘበን ኣብ ቀጽሪ ደብሪ 
መስቀል ዝተኻየደ ጽንብል ባህላዊ 
ፈስቲቫል፡ ኣመሓዳሪት ን/ዞባ ዒላ በርዕድ 
ወ/ሮ ዓሻ ዓሊኖር፡ ሓላፊ ሃይማኖታዊ 
ጉዳያት ዞባ ዓንሰባ ኣቶ ሓመድዓሊ እድሪስ፡ 
ሓላፊ ሃማመተኤ ዞባ ዓንሰባ መንእሰይ 
ኣዛዚ በረኸተኣብ፡ ሓላፊ ጨ/ባህሊ 
ዞባ ዓንሰባ መም. ሃብተማርያም መሓሪ፡ 
ስታፋት ምምሕዳርን ወከልቲ ጨናፍር 
ሚኒስትሪታትን ን/ዞ ዒላበርዕድ፡ ዓበይቲ 
ዓዲን ህዝብን ተረኺቦም ነይሮም። 
በዓለ መስቀል (ዳሜራ) ሃያማኖታዊ 

ጽንብል’ኳ እንተኾነ ድሕሪ’ቲ ቅዳሴን 
መንፈሳዊ መደባት ኣምልኾ ምዝዛሙን፡ 
እቲ ዝዓበየ ክፋሉ ንባህላዊ ንጥፈታት 
ዝተወፈየ እዩ። ነዚ መደባት’ዚ ንምንጥጣፍን 
ንምዕዋትን ኣባ ረዘነ በረኸተኣብ 
ዝርከብዎም ናይ’ቲ ከባቢ ቆሞሳትን 
ሓለፍቶምን ኣተባባዕን እወታውን ተራ 
ኣለዎም። 

 ሎምዘበን ብኣወሃሃዲት ኮሚቴ ባህላዊ 
ፈስቲቫል ሓሊብመንተል ምርኢተን 
ከቕርባ ዝተመዘዛ ዓድታት ወስበንስሬዂ፡ 
ቊንዕ፡ ደረቊን ሓሊብመንተልን ብድምር 
4 እየን። ነፍሲ ወከፈን ከኣ ዘዝተዋህበን 
ባህላውን ያታውን ወግዒ ሒዘን ብተራ 
መስርዕ ቀሪበን። እቲ ጽንብል በብእዋኑ 
እናማዕበለን እናወርጸጸን፡ ንዝሓለፉ 7 
ዓመታት ብተኸታታሊ ክካየድ ዝጸንሐ 
ኮይኑ ኣብ ዝሓለፈ ዓመት 7 ዓድታት እየን 
ተመሳሳሊ መደባት ኣቕሪበን።
ነቲ ምርኢት ተባሂሉ ዝተዳለወ ኣዳራሽ 

ይኹን መድረኽ (ስቴጅ) ስለዘየሎ፡ ኣብ 
ሌጣ ጎልጎል ናይ’ቲ ቀጽሪ እየን መደባተን 
ዘርእያ። እቲ ዝቐረበ ምርኢት፡ ነፍሲወከፍ 

ዓዲ ኣቐዲማ ምድላዋት ክትገብረሉ 
ዝጸንሐት፡ ብዘይ መሃዝነት ዝቐርብ 
መበቆላዊ ያታታትን ወግዕታትን ናይ’ቲ 
ሕብረተሰብ ስለዝኾነ ከኣ ኣዝዩ መሳጥን 
ሕብራውን እዩ። እዚ ያታታት እዚ ሎሚ 
ዳርጋ ፈጺሙ ሃሲሱ፡ ወይ’ውን ተሪፉ 
ኣብ ዝበሃለሉ ደረጃ ወሪዱ ብምህላዉ፡ 
ኣብ ምዕቃብን ምውርራስን ባህሊ ዘለዎ 
ኣበርክቶ ዕዙዝ እዩ።

መጀመርያ ምርኢት ዘቕረበት ዓዲ 
ወስበንስሬዂ ኮይና ምልጻይ ጸጒሪ ህጻናት 
ካብ ዕሸል ወዲ ሓደ ዓመት ክሳብ ዕድመ 
ግርዝውናን ኩትትናን ዝገልጽ እዩ። 
ህጻን ወዲ ሓደ ዓመት ምስ በጽሐ ካብ 
ምንፍሓዅ ናብ ታተ ምባል ኣብ ዝሰጋገረሉ 
መድረኽ ፍሉይ ጽንብል’ዩ ዝግበረሉ። 
ኣብ ባህሊ ብሊን ብወግዒ ዝጽንበል ዕለተ 
ልደት’ውን ኣብዚ ዕድመ’ዚ ጥራይ እዩ። 
እቲ ህጻን ኣብ ማዕጥቖኡ ንእሽቶ ቃጭል 
ዘለዎ ብዛዕጎል ዝተሰለመ ቁልፊ ኣለዎ። እዚ 
ቁልፊ’ዚ “ጀዊራ” ይበሃል። ኣብ ጽንብል 
ዕለተ ልደቱ፡ እቲ ህጻን ኣብ ደረቕ ድዅዒ 
ጥሪት ኮፍ ይብልን ይረግጽን፡ ኣደታት ከኣ 
ደጋጊመን ዕልልታ እናደርጎሓ ኣብ ልዕሊ 
ርእሱ ቆሎ ዕምባባ ይንስንሳሉ፡ ኣብ ሕቖኡ 
ቅጫ ይቝረስ፡ ኣደታት ቡነን እናሰተያ 
ህጻናት ከኣ ከቢቦመን ምስአን ይጽንብሉ። 
ምልጻይ ናይ’ቲ ህጻን ክሳብ ወዲ ሓደ 
ዓመት ዝኸውን፡ ብማእከል ርእሱ ካብ 
ጫፍ ግንባሩ ክሳብ ዳሕረዋይ ወተጉ ኣብ 
ማእከል ቅርጺ ማዕጺድ ወይ ሰርቂ-ወርሒ 
እትመስል መስመር ብምግዳፍ ብምሉኡ 
እቲ ካልእ ክፋል ርእሲ ይላጸ። እዚ 
ምልጻይ’ዚ “ሕሮርያ” ይበሃል።
ድሕሪ 1ይ ክሳብ 8ይ ዓመቱ ዝበጽሕ 

ከኣ  ወዲ ይኹን ጓል “ግሰት” ዝበሃል ኣብ 
ማእከል ርእሲ (መንበስበስታ) ዕብይ ዝበለት 
ጭንግዓት ብምግዳፍ ብምሉኡ እቲ ካልእ 
ክፋል ርእሲ ይላጸ። ጓል እንተኾይና ግን 
ኣብ ርእስ’ቲ ጭንግዓት ኣብ ዳሕራይ 
ወተግ ንእሽቶ ዘይተላጸየ “ሽማመት” 
ዝበሃል ጸጒሪ ይገድፉላ። ኣብ ዕድመ 

ግርዝውናን ኵትትናን ምስ በጽሑ ከኣ 
ምሉእ ርእሲ ይላጸ “ጉልሓይ” ይኸውን። 
ብድሕሪ’ዚ ወዲ በብእዋኑ እናተቐምቀመ 
ዓሊባበኡን ኣፍሮኡን ኪከናኸን ከሎ፡ ጓል 
ከኣ ጽጒራ እናዓበየ ብምኻድ ኣብ እዋን 
መርዓኣ ድሕሪ ሕጽኖታ ኣብ ናይ ቊኖ 
ደረጃ በጺሑ ይጸንሕ።

እዚ ባህላዊ ወግዕታት’ዚ ባህላዊ ክዳን 
ብዝተኸድኑ ኣቦታት ኣደታትን ህጻናትን 
ብግብሪ ኣብ መድረኽ ቀሪቡ ተራእዩ።
ድሕሪ ወስበንስሬዂ ዝሰዓበት ዓዲ ቊንዕ 

ኮይና ወግዒ “ሽንጋለ” እያ ኣርእያ። ሽንጋለ 
ዝበሃል ወግዒ ምስግጋር ብጽሕና ኮይኑ ሓደ 
መንእሰይ ዓቕመ-ኣዳም ምስ በጽሐ ቅድሚ 
ሕጸ ዝትግበር ንተጻዋርነትን ብቕዓትን 
ናይቲ መንእሰይ ዝፈታተን በዳሂ ወግዒ 
እዩ። በዚ ወግዒ’ዚ ዘይሓለፈ መንእሰይ ከኣ 
እኹል ሰብኣይ ተባሂሉ ኣብ  ባይቶ ዓዲ 
ክሳተፍ ኣብ ወግዕን ደረጃን ሽማገለታት 
ክጽንበር ኣይክእልን። 

ወግዒ ሽንጋለ ዝገብር መንእሰይ ኣቐዲሙ 
እቶም ቀንዲ ኣዕሩኽቱ ተሓቢሮም ቆጸራ 
ይተሓዝ። እቶም ዘሰንይዎ ኣዕሩኽቱ 
ንሽንጋለ ከበግስዎ ከለዉ፡ ኣቐዲሙ (ማጓ) 
ጉልሓይ ተላጽዩ እዩ ዝጸንሕ። መበገሲ 
መስርሕ ናይ ምውታግን ምምራቕን 

ብኣኮታቱ ምስ ተገብረ፡ ሳእኑ የውጽኡሉ፡ ነጸላ 
ተወንዚፉ’ውን ኣእዳዉ ኣብ ውሽጢ ደረቱ 
ይዅርመ። በትሪ ይኹን ዝኾነ ነገር ክሕዝ 
ኣይፍቀደሉን። ብዓዲ ኣኮታቱ ዝጅምር 
መስርሕ ምውታግን ምምራቕን፡ ምብላዕ 
ገዓት፡ ኣብ ኩለን ቀንዲ ቤተሰቡ ኣኮታቱ፡ 
ኣሞታቱን ሓትኖታቱን ዝርከቡሉ ዓድታት 
እናተዛወሩ ይቕጽሉ። እቲ ዝኸድዎ 
ዓድታት ከከም ርሕቀቱ ገሊኡ ናይ ሰዓታት 
ገሊኡ ከኣ ናይ ለይትን መዓልትን ጉዕዞ 
እግሪ ዝሓትት እዩ። መኪና ይኹን ዝኾነ 
መጽዓኛ ኣይፍቀድን። ኣብዚ ሰሙን 
ወይ ሰሙናት ዝወስድ መስርሕ፡ እቶም 
ኣዕሩኽቱ ከም ምሩኽ ሒዞሞ እናተዘናግዑ 
ክኸዱ ከለዉ፡ እቲ ዝሽንግል መንእሰይ 
ግን ኣዝዩ ሓያል ተጻዋርነት ዝሓትት በዳሂ 

ፈታኒ ቅንያት እዩ ዘሕልፍ። እቲ መንገዲ 
ኩርኳሕ ይኹን እሾኽ ይሃልዎ ብዘየገድስ፡ 
ዋላ’ውን ሓድሓደ እዋን ኮነ ኢሎም ኣብ 
ሓጹር ስለዝደፍእዎ ፈታኒ ግድል እዩ።

ድሕሪ ቁንዕ መደብ ዘቕረበት ዓዲ ደሮቚ 
ከኣ፡ ወግዒ “ምርጣጠ” እያ ኣቕሪባ። 
ዝኾነ ኣብ ግዜ ሽንጋለ ርእሱ ዝተላጸየ 
መንእሰይ፡ ሓደ ዓመት ምሉእ ጸጒሪ 
ርእሱ እናተኸናኸነ ብምጽናሕ ኣብ እዋን 
ምርጣጠ ይበጽሕ። ምርጣጠ ኣብ ምዝዛም 
ክራማት ኣብ ቅንያት መጀመርያ ወርሒ 
መስከረም ዝካየድ ኮይኑ ጸባን ጠስምን 
ብብዝሒ ኣብ ዝርከበሉ ወቕቲ፡ ኣብ ሓደ 
ዕሙር ጣሻ፡ ሩባ፡ ወይ ስንጭሮ መሪጽካ 
እዩ ዝግበር። ኣብ ዕለት’ቲ ምርጣጠ ኩሎም 
ጓሶት ሓሓሊቦም ጻልጣ ጸባ ኣብ ቦታ 
ናይ’ቲ ምርጣጠ የምጽኡ። እቶም ኣብ 
ሽንጋለ ዘሰነይዎ ኣዕሩኽቱን ካልኦትን 
ብሓባር ኣብ ዝጽንብልዎ ምርጣጠ ከኣ፡ 
በብወግዕታቱ ብርኩታታት ይብርኮት’ሞ፡ 
ኩሎም ተሳተፍቲ ናይ’ቲ ጽንብል ከብዲ 
ምላሽ ይበልዑን ይሰትዩን። እቲ ዝምርጠጥ 
ዘሎ መንእሰይ (መንደላይ) ከኣ፡ እቲ 
ላዕለዋይ ኣፍሮ ገዲፍካ ናይ ጎድኒ ርእሲ 
ጸጒሩ ይቚነን። እዚ ቊኖ’ዚ“ላንኪት” 
ይበሃል። ኣብ ክሊ ዕድመን መስርሕን 
ሽንጋለን ምርጣጠን ዝርከብ መንእሰይ ከኣ 

“መንደላይ” ተባሂሉ ይጽዋዕ። 
ናይ መጨረሻ ምርኢት ዘቕረበት ዓዲ 

ከኣ ሓሊብመንተል (ሓቢንመንተል) ኮይና 
“ወግዒ ምፍላይ ሓዳር”፡ መርዓውን 
መርዓትን ናይ ሕጽኖትን ምሕንቃቕን 
እዋኖም ወዲኦም ሓዳሮም ዝፈልዩሉ 
መድረኽን ኣገባብን ዘርኢ መደብ ኣቕሪባ። 
ኣብዚ ብመሳጢ ድራማዊ ኣገባብ ዝቐረበ 
ምርኢት ብሓደ መዳይ ኣብ መንጎ ናይ 
ቀደም መርዓትን ሓማትን ዝነበረ ፍቕሪ፡ 
ስኒት፡ ምትሕልላይን ክብርን ዘንጸባርቕ፡ 
ብካልእ ወገን ከኣ ኣብዚ ዘመናዊ መድረኽ 
ንዘጋጥም ዘሎ ምዝንጣልን ዘይምክብባርን 
ዘነጻጽር ትሕዝቶ ቀሪቡ። 

ብሓፈሽኡ እቲ ዝቐረበ ወግዕታት 
ከም መዘኻኸሪ ኣርእስታቱን ላህመታዊ 
ሓበሬታን ንምሃብ ደኣ’ምበር ኣዝዩ ሰፊሕ 
እዩ። ሓሊብመንተል ኣብ ምምዕባልን 
ምዕቃብን ባህሊ ብሊን ተጠቃሲ ሕላገት 
ዘለዋ ዓዲ እያ። ብፍላይ ካብ እዋን ናጽነት 
ጀሚሮም በብእዋኑ ዝተጠራነፉን ዝቖሙን 
ጉጅለታት ባህሊ ኣበርክቶኦም ኣብ ሃገራዊ 
ፈስቲቫል ይኹን ብደረጃ ዞባ፡ ከምኡ’ውን 
ብደረጃ’ቲ ብሄር ዓቢ ዝና ዘለዎም 
ያታውያንን ዘመናውያንን ድምጻውያን 
ዘፍረየ ከባቢ እዩ። ካብ ህቡባት ድምጻውያን 
ብሊን ሳራ ተኽለሰንበትን ይርጋኣለም 
ተኽለሰንበትን፡ ሃብታት ዘርእዝጊ፡ ዮናስ 
መንግስቱ … ደቂ’ዚ ከባቢ እዮም።

ጸቕጢ ደም፡ ጸቕጢ ኣእምሮ፡ 
ምዝንባል ድቃስ፡ ‘ጺን’ ዝብል 
ድምጺ ምስማዕን ጽመትን ከስዕብ 
ይኽእል። ብ2019 ዝተገበረ ዳህሳስ 
መጽናዕትታት ክንክን ጥዕና፡ ብከላ 
ድምጺ ምስ ቅልጡፍ ምንቍልቋል 
ብልሒ ኣእምሮ ከም ዝተሓሓዝ 
ይሕብር። ዓበይቲ ጠንቂታት 
ብከላ ጽምጺ ምስ መጓዓዝያ፡ 
ኢንዱስትሪታትን ህንጻን ዝተኣሰር 
ብምዃኑ፡ ከተወግዶ ኣጸጋሚ 
እዩ። ብከላ ድምጺ ምስ ማሕበረ 
ቍጠባዊ ደረጃ ናይ ሕብረተሰብ 
ከም ዝተሓሓዝ’ውን መጽናዕትታት 
ይሕብር። ትሑት ማሕበረ ቍጠባዊ 
ደረጃ ዝርከብ ሕብረተሰብ፡ ንብከላ 
ድምጺ ብዝለዓለ ከም ዘቃላዕ 
ይገልጽ። ንኣብነት፥ ሓይሊ 
ኤለክትሪክ ኣብ ዘይብሉ ከባቢ 
ጀነረተር ከም ኣማራጺ ይውሰድ 
እዩ፣ ጀነሬተር ከኣ 97. 60 
dB ድምጺ ኣለዋ፣ እዚ መጠን 

ድምጺ’ዚ ብመዐቀኒ ኣህጉራዊ 
ውድብ ጥዕና ኣዝዩ ልዑል እዩ። 
ኣብዚ ግዜ’ዚ ግን ጠንቅታት ብከላ 
ድምጺ ብኣንጻሩ ኮይኑ ይርከብ። 
ዝያዳ ዝማዕበልናን ተክኖሎጅያዊ 
መሳርሒ ዝሓዝናን ዝያዳ ናብ 
ብከላ ድምጺ ንቃላዕ ኣሎና። 

ኣብ ገለ እዋን፡ ልዑል ዓቕን 
ድምጺ ዘሎዎ መሳርሒታት 
ክንጥቀምን ናብ ብከላ ድምጺ 
ዘሎዎ ኣከባቢ ክንቃላዕን ዘገድደና 
ምኽንያት ክህሉ ይኽእል እዩ። 
ሞያና ምስ ዓበይቲ ማሽነሪታት 
ዝተሓሓዝ ምስ ዝኸውን፡ ክህልወና 
ዝኽእል ኣማራጺ መከላኸሊ ድምጺ 
ምጥቃም ጥራይ እዩ። ኣብዚ 
ግዜ’ዚ እናገነነ ዝመጽእ ዘሎ ጠንቂ 
ግን ብምርጫና እንገብሮ ዘሎና’ዩ። 
ሓደ ካብቲ ብምርጫና እንገብሮ 
ዘሎና ጕድለት፡ ልዑል ዓቐን 
ድምጺ ዘለዎ ሙዚቃ ምስማዕ። 

ዓለምና ዓው እናበለትዶ ትኸይድ ኣላዓለምና ዓው እናበለትዶ ትኸይድ ኣላ፧፧

ሄለን መኸታሄለን መኸታ

ኣብዚ እዋን’ዚ ዳርጋ ኩለን 
መዘናግዒ ማእከላትና ዓው ዝበለ 
ሙዚቃ ምውላዕ ንቡር ገይረንኦ 
ኣለዋ። ንምንታይ ከምኡ ከም 
ዝኾነ ምስ እትሓትት ከኣ ዓማዊል 
ከም ዝመርጽዎ እዩ ዝሕበረካ። 
ክትኣምኖ ዘሸግር ተርእዮ እኳ 
እንተኾነ፡ ዓማዊል ነቲ ዓው ዝበለ 
ድምጺ ሙዚቃ ብዝተዛነየ መንፈስ 
ክስምዑን ክስዕስዑን ምስ ራኣኻ ግን 
ሓቂ ክኸውን ይኽእል እዩ ትብል። 
ልዑል ዓቐን ድምጺ ዘሎዎ ሙዚቃ 
ወይ ካልእ ትሕዝቶ ምስማዕ ከስዕቦ 
ዝኽእል ሳዕቤን እናተረዳእና፡ ገና 
ብዓበይቲ ሞንታርቦ ስፒከራትን 
ኣብ እዝኒ ብዝስኳዕ ኢርፎንን ዓው 
ዝበለ ሙዚቃ ምስማዕን ኣይነከናን። 
እንታይ ክኸውን ይኽእል እቲ 
ምኽንያት? 

ንምንታይ ዓው ዝበለ ሙዚቃ ንምንታይ ዓው ዝበለ ሙዚቃ 
ምስማዕ ንፈቱ፧ ምስማዕ ንፈቱ፧ 

ስምዒታት ንምቕስቃስ፥ስምዒታት ንምቕስቃስ፥ 

ሙዚቃ፡ ኣእምሮና ዝቕስቅስ 
ዶፖሚን ዝበሃል ከሚካል ክነዝዕ 
ይጸሉ። እዚ ከሚካል’ዚ ሓጐስ፡ 
ፍስሃ፡ ምዝናይን ካልእ ጥዑም 
ስምዒታትን ክስምዕና ዝገብር 
ከሚካል እዩ። እንፈትዎ ዓይነት 
ሙዚቃ ምስ እነስምዕ፡ ነቲ ዝስምዓና 
ጥዑም ስምዒት ንምርባሕ ድምጺ 
ንውስኸሉ። ስለዚ ዓው ዝበለ 
ሙዚቃ ንሰምዕ እንተሃሊና፡ 

ስምዒትና ካብ ንቡር ንላዕሊ 
ክንቅስቅስ ደሊና ኣለና ማለት’ዩ። 

ካብ ድምጺ ውሽጥናን ሓሳባትናን ካብ ድምጺ ውሽጥናን ሓሳባትናን 
ንምህዳም፡ንምህዳም፡ 

ዓው ዝበለ ደጋዊ ድምጺ 
ንውሽጣዊ ድምጺ ናይ ምዕብላልን 
ምዕባጥን ሓይሊ ኣሎዎ። ኣብ 
መዓልቦኡ ዘይበጽሐ ሓሳብ፡ ኣብ 
ዘይደለናዮ ስምዒት ዘእትወና 
ዝኽሪ፡ ክንውስኖ ዝደለና ውሳነ 
ንኸይንውስን ዝገትእ ፍርሒን 
ስክፋትን፡ ወዘተ ኣብ ውሽጥና 
ክንጻወሮ ዘይንኽእል ድምጺ እዩ 
ዝፈጥር። ካብዚ ዓዘቕቲ ንምድሓን 
እምበኣር ዓው ኣቢልና ሙዚቃ 
ክንሰምዕን ካብ ውሽጣን ክንሕባእን 
ንፍትን። 

ዕብለላ ወይ ሓይሊ ከነንጸባርቕ ዕብለላ ወይ ሓይሊ ከነንጸባርቕ 
ምስ እንደሊምስ እንደሊ

ውድድር ቅድድም መኪና ምስ 
እንዕዘብ፡ ድምጺ ሞተረ ናይተን 
መካይን ካብተን ኣብ መዓልታዊ 
ህይወትና እንጥቀመለን መካይንን 
ኣውቶብሳትን ዝለዓለ እዩ። እዚ 
ዝኾነ ምኽንያት፡ ድምጺ ሞተረ 
ምስ ሓይሊ ወይ  ፍጥነት መኪና 
ስለ ዝተኣሳሰር እዩ። ኣብ ባህሪ ሰብ 
እንተመጺእና’ውን ብተመሳሳሊ፡ 
ክዕብልል ዝደሊ ዓው ኢሉ 
ይዛረብን የፈራርሕን። ኣብ ጓይላ፡ 
ሰባት ካብ ኣብ ቀስ ዝበለ ደርፊ 
ኣብ ዓው ዝበለ ደርፊ ብናጽነት 
ክስዕስዑ ይረኣዩ። ስለዚ፡ ዓው ዝበለ 
ሙዚቃ ዋላ’ኳ ብግቡእ ዝተሃንጸ 
ነብሰ ምትኣምማን ኣይሃበና ንግዜኡ 
ዘሳሊ ትብዓት ይህበና እዩ።

ኣብ ከባቢና፡ ናይ ክንደይ 
መሳርሒ ድምጺ ኣሎ፧ ንፈለማ ግዜ 
ምስ ሰማዕናዮ ረቢሹናዶ፧ ሕጂኸ 
ለሚድናዮ ዲና ወይስ ኣሊናዮ፧ 

ልዑል ዓቐን ድምጺ፡ ክሳብ 
ስንክልና ከብጽሕ ዝኽእል ኣካላዊ 
ሳዕቤን ከም ዘሎዎ ይንገር። ኣብ 
ኣእምሮ ዘስዕቦ ማህሰቲ ግን ተራኣዪ 
ወይ ብቐሊሉ ዝዕቀን ስለዘይኮነ 
ብዙሕ ኣስተብህሎ ኣይወሃቦን። 
‘ብከላ’ ዝብል ቃል’ውን ንብከላ 
ኣየርን ማይን እምበር ምስ 
ድምጺ ምትሕሓዝ ዘሎዎ ኮይኑ 
ኣይስምዓናን። ብከላ ድምጺ ከም 
ብከላ ኣየርን ማይን ኣብ ኣከባቢና 
ንነዊሕ ግዜ ዝቕጽል ጽልዋ 
የብሉን። ኣየርን ማይን ሓንሳእ ምስ 
ዝብከል ክተንጽሖ ግዜ ይወስድ’ዩ፣ 
ብከላ ጽምጺ ግን ነቲ ድምጺ ምስ 
ትኣልዩ እቲ ብከላ ደው ክብል 
ይኽእል። በዚ ምኽንያት፡ ጽልዋኡ 
ኣነኣኢስና ከም ክንርእዮ ገይሩ 
ክኸውን ይኽእል። እንተኾነ ብከላ 
ድምጺ፡ ኣብ ኣካልን ኣእምሮን 
ከስዕቦ ዝኽእል ሳዕቤን ንነዊሕ ግዜ 
ዝቕጽልን ገሊኡ’ውን ክምለስን 
ክሕከምን ዘይክእል እዩ። ብከላ 
ድምጺ፡ ንህይወት ሰብ እንስሳን 
ኣብ ሓደጋ ዘእቱን ጥዕናዊ ሳዕቤን 
ዘኸትል ም’ብዛሕ ድምጺ እዩ። 
ድምጺ ብ ‘ደሲበል’ (dB) እዩ 
ዝዕቀን። ኣህጉውራዊ ውድብ ጥዕና 
ብዝሃቦ መዐቀኒ፡ ሰብ ዝነብረሉ 
ኣከባቢ ብገምጋም 50 dB ድምጺ 
ጥራይ ክህልዎ ይሕብር። ልዕሊ 
50 dB ዝኸይድ ዓቐን ድምጺ 
ብከላ ድምጺ ክንብሎ ንኽእል። 

ብከላ ድምጺ ንጥዕናን ባህርያትን 
ሰብ ብማዕረ ይጸሉ። ጥዕናዊ 
ሳዕቤን ከም መትነ-ልባዊ ምዝንባል፡ 

ናይ ረድዮ ወይ ተለቭዥን 
ድምጺ ዓው ምስ ዝብል፡ ክንቅንሶ 
ንኽእል፣ ሓሳባትና ዓው ምስ 
ዝብልከ እንታይ ክንገብር ንኽእል፧ 
ናይ ውሽጥና ድምጺ እናለዓለ ኣብ 
ዝኸደሉ እዋን ካብኡ ንምህዳም 
እንወስዶ ስጉምቲ ብግቡእ 
ተሓሲቡሉ ምስ ዘይትግበር፡ 
ኣሉታዊ ሳዕቤን ክህልዎ ይኽእል። 
ልዑል መጠን ደጋዊ ድምጺ 
ዘመንጩ ንጥፈታት (ከም ዓው 
ዝበለ ሙዚቃ፡ ዕላልን ዋዕዋዕታን፡ 
ስነ ጥርባብዊ ምርኢት…) ግዝያዊ 
ዑቕባ ዋላ ድኣ ይኹነና፡ ኣብ 
ነዊሕ ግዜ ኣካላውን ኣእምሮኣውን 
ጸገማት ከስዕብ ይኽእል እዩ። ኣብ 
ስምዒት ህዋሳትና ኣሉታዊ ጽልዋ 
ዋላ’ኳ ኣየምጽእ፡ ንብልሓውን 
ተገንዝቦኣውን ዓቕሚ ኣእምሮና 
የዳኽም፣ ብግቡእ ናይ ምሕሳብ 
መስርሕ ብምጕንዳብ ናይ 
ዝኽረት ዓቕምና ከም ዝንንኪ 
ይገብር፡ ጸቕጢ ኣእምሮ ብምስዓብ 
ተኣናፊ ባህርያት ከም ነማዕብል 

ይገብር፣ ብግቡእ ምስ ዘይእለ ከኣ 
ክሳብ ምስሓት ኣእምሮ ክብጽሕ 
ይኽእል። ውሽጣዊ ድምጺ ከም 
ናይ ደገ ድምጺ ብቕጽበት ቀስ 
እነብለሉን እነጥፍኣሉን መሳርሒ 
የለን። ውሽጣዊ ድምጺ ክንቈጻጸሮ 
ምስ እንደሊ ሓሳብና፡ ስምዒትና፡ 
ልምድና፡ ባህርያትና፡ ወዘተ ኢና 
ክንቈጻጸር ዘሎና። በዚ ምኽንያት 
ከኣ በዳሂ ይገብሮ። 

ንጥፈታት ኣካልን ኣእምሮን 
ዝተፈላለየ ግን ነንሕድሕዱ 
ናይ ምጽልላው ባህሪ ዘሎዎ’ዩ። 
ውሽጣዊ ድምጺ፡ ጸቕጢ ኣእምሮ 
የስዕብ፣ ጸቕጢ ኣእምሮ ከኣ ጸቕጢ 
ደም የኸትል፣ ልዑል ጸቕጢ ደም 
ከኣ ናብ ወቕዒ ልብን መልመስትን 
ከብጽሕ ይኽእል። ስለዚ ብዛዕባ 
ፍወሳ ክንሓስብ እንከለና ንኽልቲኡ፡ 
ማለት ኣካልናን ኣእምሮናን፡ ብማዕረ 
ዝፍውስ ክንሓስብ ይግባእ። ሓደ 
ካብ ንኣካልን ኣእምሮን ብማዕረ 
ዝቕስቅስን ዘዛንን ኣገባባት 
“ምስትንታን” እዩ። ኣስተንትኖ ኣብ 

ምብራቓዊ ባህሊ ዝውቱር ንጥፈት 
ኮይኑ ኣብዚ ግዜ’ዚ ብብዝሒ ካብ 
ዝጐስጎሰሉ ዘሎ ኣገባብ ፍወሳ እዩ። 
ኣስተንትኖ ንሕብረተሰብ ኤርትራ 
ሓድሽ ኣምር ኣይኮነን።  ኣስተንትኖ 
ካብ ደጋዊ ድምጺ ተኣሊኻ ምስ 
ነብስኻን ተፈጥሮን እወታዊ 
ዝድምድና፡ ሓልዮትን ምውህሃድን 
ብምምስራት ዝግበር መስርሕ እዩ። 
ኣብ ምብራቓዊ ባህሊ እስትንፋስካ 
ብምቍጽጻር ዝግበር ንጥፈት 
ኮይኑ ኣእምሮኻ ካብ ሓሳብ ሓራ 
ብምግባር፡ ካብ ውሽጣዊ ድምጺ 
ክትገላገል ይሕግዝ። ኣብ ባህልና 
ከኣ እቲ ኣብ ውሽጥና ዝፍጠር ግን 
ግዜን ቦታን ዝኸላእኖዮ ድምጺ፡ 
ክወጽእ ብምፍቃድ፡ ብምቕባልን 
ምስትንታንን ኣብ መዓልብኡ 
ብምብጻሕ ከም ዘዕርፍ ክትገብሮ 
ይሕግዝ። ስለዚ ድምጺ ውሽጥና 
ካብ ቍጽጽርና ወጻኢ ምስ 
ዝኸውን፡ ግዜ ፈሊና ከነስተንትን 
ይከኣል። ኣካላዊ ምንቅስቓስ፡ ዮጋ፡ 
ተፈጥሮኣዊ ድምጺ ጥራይ ዝረከቦ 
ቦታ ምብጻሕን ብግርኻ ነዊሕ 
ምጓዓዝን’ውን ተመሳሳሊ እወታዊ 
ጽልዋ። ስለዚ ኣበራሪና ከነዘውትሮ 
ንኽእል። 

ድምጺ ውሽጥና ዓው ምስ ዝብልከድምጺ ውሽጥና ዓው ምስ ዝብልከ፧፧
ልዑል መጠን ድምጺ ናይ ምጽዋር ዓቕሚ ካብ ሰብ ናብ ሰብ ይፈላለ’ዩ። 
ናብ ልዑል ዓቐን ድምጺ ብብዙሕ  ምስ እንቃላዕ እውን ንልምዶ 
ኢና። ይኹን እምበር ኣካላውን ኣእምሮኣውን ዕንወቱ  ይንኪ ማለት 
ኣይኮነን። ስለዚ ዘይሓዊ ኣካላውን ኣእምሮኣውን ሳዕቤን ቅድሚ ምኽታሉ 
ክንከላኸሎን ከነጕድሎን ይግባእ። ገለ ካብቲ ክንገብሮ እንኽእል ሜላታት፣ 

- ኣብ ከባቢና (መንበሪናን ቦታ ስራሕናን) ዝርከብ መጠን ድምጺ 
በብግዜኡ ብኣድህቦ ምግምጋምን ጽላዋኡ ምዕቃንን ሓደ ካብቲ ፈለማ 
ክንገብሮ እንኽእል ንጥፈት እዩ። ነቲ ብዘይ ኣስተብህሎ፡ ብድሕሪ 
መጋረጃ ዝርብሸና ድምጺ ከነለልዮን ከነወግዶ ወይ ክንቅንሰሉ እንክእል 
መገዲ ከነናዲ ከኣ ይሕግዝ፡

- ዝከኣል ምስ ዝኸውን ብርቱዕ ድምጺ ዝርከቦ ቦታ ምውጋድ። ኣብ 
ጥቓ መንበሪ ገዛ ወይ ቦታ ስራሕና ከነወግዶ ዘይንኽእል ልዑል መጠን 
ድምጺ ምስ ዝህሉ ከኣ ድምጺ ዝቕንስ ወይ ዝከላኸል መሳርሒ ክንጥቀም 
ንኽእል፡

- ካብ ድምጺ እነዕርፈሉ ግዜ ንፍለ፡

- ኣድህቦ ወይ ምስምማዕ ዘድልዮ ዕላል ወይ ስራሕ ምስ ዝህልወና 
ጽምው ዘበለ ቦታ ምምራጽ፡

- ልዑል መጠን ድምጺ ዘመንጩዉ መሳርሒ ኣብ እንጥቀመሉ እዋን 
መከላኸሊ ድምጺ ንጠቀም፡ 

- ድምጺ ዘመንጭዉ መሳርሒታት ምስ ዝህልወና፡ ድምጾም ምትሓት 
ወይ ኣብ ርሕቕ ዝበለ ቦታ ምቕማጥ፡

- ድምጺ ካብ ጥቃ ኣእዛናን ምርሓቕ፣ ኣዘውቲርና ኤርፎን ምውጋድ 
ወይ ትሑት ድምጺ ከም ዝህልዎ ምግባር፡ 

- ኣብ ህዝባዊ መዘናግዒታትን ካልእ መጕልሒ ድምጺ ዝጥቀሙ ትካላትን 
ብሕጊ ወይ መምርሒ ዝተወሰነ ዓቐን ድምጺ ክሕልዉ፡ ምክትታልን 
ንቕሓት ምዕባይን፡ ወዘተ።

ሳዕቤን ብከላ ድምጺ ንምንካይ ዝሕግዙ ሜላታት ሳዕቤን ብከላ ድምጺ ንምንካይ ዝሕግዙ ሜላታት 

ብከላ ድምጺብከላ ድምጺ

ስፖርትስፖርት
መርሃዊ ገብረሚካኤልመርሃዊ ገብረሚካኤል

ስፖርትስፖርት
ሳቡርን ዋልታን ሎሚ ንሻምፕዮን ክፋለማ’የንሳቡርን ዋልታን ሎሚ ንሻምፕዮን ክፋለማ’የን

“ዋንጫ ካባና ኣይትሓልፍን እያ”“ዋንጫ ካባና ኣይትሓልፍን እያ” - -  ሓለቓ ጋንታ ዋልታ ሓለቓ ጋንታ ዋልታ 

“ሻምፕዮን ምዃን እዩ ሕልምና፣ ከነግህዶ ኢና”“ሻምፕዮን ምዃን እዩ ሕልምና፣ ከነግህዶ ኢና” -ሓለቓ ጋንታ ሳቡር -ሓለቓ ጋንታ ሳቡር

ምምሕዳራዊ ክፍልታት ሚኒስትሪ ምክልኻል፡ 
ንልዕሊ ክልተ ወርሒ ከካይዶ ዝጸንሐ ውድድራት 
ኩዕሶ እግሪ፡ ሎሚ ብዝካየድ ናይ መዛዘሚ ጸወታ 
መጋረጃኡ ክዓጹ እዩ። ኣቐዲሙ ውድድራት 
ቸስ፡ ኣትለቲክስ፡ ኵዕሶ መርበብ፡ ሰኪዐት፡ ጨመተ 
ተዅሲ፡ ኵዕሶ እግሪ ደቂ ኣንስትዮን ክዛዝም 
እንከሎ፡ ሎሚ ሰዓት 2፡00 ድ.ቀ ኣብ መንጎ ሳቡርን 
ዋልታን ዝካየድ ግጥም ኵዕሶ እግሪ ድማ መዛዘሚ 
ክግበረሉ እዩ።
ሳቡርን ዋልታን ኣብ ቀዳማይ ዙርያ 

ቀዳመይትን ካልአይትን ኮይነን ብምሕላፍ፡ ኣብ 
ካልኣይ ዙርያ ንመጋጥምተን በሊጸን’የ ናብ ፍጻመ 
በጺሐን ዘለዋ።
ኣብ መኽፈቲ ናይ’ቲ ውድድር ብማዕረ 

ውጽኢት ዝተፈላለያ እዘን ጋንታታት፡ 
ጠርኒፈንኦም ዘለዋ ተጻወትቲ ተመክሮን ብቕዓትን 
ዝወነኑ ምስ ምዃኖም ሓያል ምውድዳር ክረኣዮ 
ትጽቢት ይግበር።

ሓለቓ ጋንታ 
ሳቡር - ኣማን 
እዝራ ንመዛዘሚ 
ጸወታ ኣመልኪቱ 
ኣብ ዝሃቦ መግለጺ፡ 
“ክብሪ ሻምፕዮን 
ን ጐ ና ጸ ፈ ሉ 
ግዜ ኣኺሉ’ዩ። 
ዝገበርናዮ እኹል 
ምድላዋት ድማ 
ኣብ ዓወት 
ከ ም ዘ ብ ጽ ሓ ና 
ርግጸኛ’የ” ክብል 
እንከሎ፡
ሓለቓ ጋንታ ዋልታ - ዮናታን ሚካኤል 

ብወገኑ፡ “ኣብ ፈላሚ ጸወታና ዋንጫ ናብ ከብሕና 
ከነእትዋ እዩ መደብና፡ ኣብ ምዱብ ግዜ ብሉጽ 
ጸወታ ኣርኢና ታሪኽ ክንስንድ ኢና” ብምባል 

ገሊጹ።
ብረቡዕ ጋንታታት ኣባሓኒን ሂምቦልን 

ንደረጃ ኣብ ዝገበረኦ ግጥም፡ ኣባሓኒ 
ብመገዲ ያቆብን ይከኣሎን ዝረኸበተን 
ክልተ ሸቶታት ተሓጊዛ ነታ ካብ ኣቤል 
ወልደማርያም ሓንቲ ሸቶ ዝረኸበት 
ሂምቦል 2ብ1 ብምስዓር ሳልሳይ ደረጃ 
ኣውሒሳ። ዝበዝሐ ኣመዝጋቢ ሸቶ 
ይከኣሎ የውሃንስ ናይ ኣባሓኒ ብሸሞንተ 
ክመርሖ እንከሎ፡ ንዕኡ ተኸቲሎም ድማ 
ኣቤል ወልደማርያም ሂምቦል ብሸውዓተ፡ 
መርሃዊ ጻድቕ ካብ ዋልታን ፋንኤል 
ብርሃነ ካብ ሳቡርን  ብተመሳሳሊ ብ 
ሽዱሽተ ሸቶታት ይስዕቡ። በዚ ኣጋጣሚ 
ምምሕዳራዊ ክፍሊታት ምኒስትሪ 

ምክልኻል ነቲ ናብ መዛዘሚ በጺሑ ዘሎ ውድድር 
ንምዕዛብ ኣብ ኩሉ ደረጃ ዕድመ ዝርከብ ኣፍቃሪ 
ስፖርት ክዕዘቦ ጻውዒት ኣቕሪቡ’ሎ።

ስንኩላን ኲናት መዓስከር ደንደን 
ውድድር ባይታ ቴኒስ ኣካይዶም

ሃገራዊ ፈደረሽን ባይታ ቴኒስ ኤርትራ ምስ 
ስንኩላን ኲናት መዓስከር ደንደንን ካብ ሕቡራት 
መንግስታት ኣመሪካ ዝመጸ ግዱስ ኤርትራዊን 
ብምትሕብባር ንኣባላት ስንኩላን ኲናት መዓስከር 
ደንደን ናይ ባይታ ቴንስ ውድድር ኣካይዱ።
 ሰሉስ 3 ሕዳር 2026 ኣብ ክልተ ምድባት 

ዝተኸፍለ ልዕሊ ዕስራ ስንኩላን ዝተሳተፉዎ 
ውድድር ቴንስ ባይታ፡ ኣብ ምድብ ሓደ ኣስራት 
ተኽላይ፡ ድራር ዑቕባሚካኤልን ሓይልኣብ 
ኤልያስን ክዕወቱ ከለዉ፡ ኣብ ምድብ ክልተ 
ጴጥሮስ ሳሙኤል፡ ሰሚር የውሃንስን ቤንሁር 
ሳሙኤልን ዕዉታት ብምዃን ገንዘባዊ ሽልማት 

ካብ ኢድ ዝተፈላለዩ ሓለፍቲ ተቐቢሎም።
ብዘይካ’ዚ ኣብቲ ውድድር ንዝተሳተፉ 

17 ተወዳደርቲ፡ ልዕሊ ሑሙሽተ ሽሕ 
ናቕፋ መተባብዒ ተዓዲሉ። ፈደረሽን ባይታ 
ቴንስ ኤርትራ ብግዱስ ዜጋ ንዝተገብረ 
ደገፍ ብምምስጋን፡ ካልኦት’ውን ነቲ ስጉምቲ 
ክስዕብዎ ተላብዩ። ኣብ መወዳእታ፡ ተመሳሳሊ 
ውድድራትን መደባትን ንምስራዕ፡ እኹል 
ናውቲ ስፖርት ንስንኩላን ንምብርካት ኣበርቲዑ 
ከም ዝሰርሕ፡ ነቲ ደገፍ ዘበርከተ ነበር ተጻዋታይ 
ባይታ ቴንስ ኣቶ ዮናታን የውሃንስ ብምጥቃስ 
ህዝባዊ ርክባት ሓቢሩ።

ኬን ውዕሉ ኣናዊሑ
ሓለቓ ሃገራዊት ጋንታ እንግሊዝን ዕዉት ባሎንዲ ኦርን ሃሪ ኬን ምስ ባየር ሙኒክ ክሳብ ክራማት 

2029 ዘጽንሖ ሓድሽ ውዕል ፈሪሙ። 
ኬን በዚ ውዕል’ዚ ኣቢሉ ሰሙናዊ ደሞዙ ናብ 400 ሽሕ ፓውንድ ክብ ብምባል፡ ኣብ መላእ 

ኤውሮጳ ካብ ዝርከቡ ተጻወትቲ ዝለዓለ ክፍሊት ዝኽፈሎ ብምዃን ክብረ ወሰን ሒዙ ይርከብ።
ወዲ 33 ዓመት ኬን ካብ ቶተንሃም ናብዛ ጀርመናዊት ክለብ ካብ ዝጽንበር ኣብ 161 ጸወታ 

156 ሸቶታት ኣመዚቡ’ሎ። ኣብ ዝሓለፈ ወርሒ ድሕሪ 25 ዓመት ናይ ፈለማ እንግሊዛዊ ዕዉት 
ባሎንዲ ኦር ዝተሰየመ ኬን፡ “ኣብ ባየር ምስ ኩሎም ደገፍታን ኣሰልጠንታን ሓቢርካ ክትጻወት 
ዘሕጉስ’ዩ” ድሕሪ ምባል፡ ኣባል ናይ’ዛ ዓርሞሺሻዊት ክለብ ምዃን ርእሱ ዝኽኣለ ፍሉይ ጣዕሚን 
ሓጎስን ከምዝፈጥረሉ ገሊጹ።

ኤርትራ ምስ ጊኒ ኮናክሪኤርትራ ምስ ጊኒ ኮናክሪ
ሮቤል በረኸት

ድሕሪ 2006/2007 ናብ መጻረዪ ዋንጫ 
ኣፍሪቃ 2027 ተመሊሳ ትርከብ ሃገራዊት ጋንታ 
ኵዕሶ እግሪ ደቂ-ተባዕትዮ ኤርትራ፡ ኣብ ዝሓለፈ 
26ን 30ን መስከረም ክልተ ናይ ምድብ ጸወታ 
ከምዘካየደት ዝዝከር እዩ። ኣንጻር ኬንያ ብማዕረ 
ውጽኢት 1ብ1፡ ኣንጻር ደቡብ ኣፍሪቃ ድማ 
5ብ0 ስዕረት ምምዝጋባ ይፍለጥ። ዝመጽእ 
12ን 16 ሕዳር ድማ ኣንጻር ሃገራዊት ጋንታ 
ጊኒ ኮናክሪ ክልተ እግሪ ሳልሳይን ራብዓይን ናይ 
ምድብ ጸወታ ይጽበያ። በዚ ድማ ኣብ ታሪኽ 
ንፈለማ ግዜ ክራኸባ’የን።

ካብ 30 ናብ 24 ምሩጻት ተጻወትቲካብ 30 ናብ 24 ምሩጻት ተጻወትቲ
ኣብ ዝሓለፈ ፈላሚ ናይ ምድብ ጸወታ ክሳብ 

30 ተጻወትቲ ሒዛ ዝተበገሰት ሃገራዊት ጋንታ፡ 
ኣብዚ ግዜ’ዚ ናብ 24 ተጻርዮም ኣለዉ። ሓለውቲ 
ልዳት፡ ማሊክ ዓብዱራሕማን፡ ዩኤል ክብረኣብ፡ 
ዮናታን ሱልጣን። ተኸላኸልቲ፡ ሄኖስ ኣመላሽ፡ 
ጀማል ዓሊ፡ ዩናስ ኢድሪስ፡ ዮሴፍ ምስግና፡ ቪክቶር 
ፎርስ፡ ሙሴ በራኺ፡ ናምሩድ እምባየን ዮናታን 
ስብሃቱን። ኣከፋፈልቲ፡ ዓብለሎም ተኽለዝጊ፡ 
ናሆም ነታባይ፡ ናሆም ታደሰ፡ ተስፋልደት ተኪኤ፡ 
ዩኤል ይልማን ዮናኤል ዮናስን። ኣጥቃዕቲ፡ 
ዓሊ ሱሌማን፡ ዓውድ ኢሳቕ፡ ኤስሮም ዮሃንስ፡ 
ማይል ሉንድሪን፡ ኦሊቨር ህንጻ፡ ሮሜል ዓብዱን 
ሴም ኢዮብን። ዝበዝሑ ኣባላት ናይ’ዛ ሃገራዊት 
ጋንታ ኣብ ወጻኢ ሃገር መምስ ክለባቶም ዝጻወቱ 
ኮይኖም፡ ከም ብዓል ሓለቓ ጋንታ ዓብለሎም 
ተኽለዝጊ፡ ናሆም ታደሰን ሮሜል ዓብዱን ግን ካብ 
ውሽጢ ሃገር ዝመጽኡ ተጻወትቲ እዮም።
ዝሓለፈ ናይ ምድብ ጸወታ ኸ…ዝሓለፈ ናይ ምድብ ጸወታ ኸ…
ኤርትራ ካብ ዝሓለፉ ክልተ ጸወታታት፡ ኣብ 

ምድባ (ምድብ ኣርባዕተ) ኣብ ግጥም ኣንጻር ኬንያ 
ዝረኸበታ ሓንቲ ነጥብን ብኣሉታ 5 ሸቶታትን 
ኣብ ራብዓይ ትርከብ። ደቡብ ኣፍሪቃ ብምሉእ 
6 ነጥቢ ትመርሕ፡ ጊኒ ብ3 ነጥቢ ኣብ ካልኣይ 
ተርታ፡ ኬንያ ብሓደ ነጥብን ኣሉታ 1 ሸቶን ኣብ 
ሳልሳይ ተርታ ይርከባ። እዛ ሓፈሻዊ ገምጋም 
ዕድመ ተጻወትታ ካብ 19 ክሳብ 26 ዝዕድመኦም 
ተጻወትቲ ሓቚፋ ዘላ ሃገራዊት ጋንታ ኤርትራ፡ 
ነቲ ኣብ ዝሓለፈ ዝተራእየ ንኣሽቱ ዝመስሉ ግን 
ከኣ ዋጋ ከኽፍሉ ዝኽእሉ ጉድለታት ኣሪማ፡ 
ክትምለስ ምዃና ይፍለጥ። እዛ ካብ ትጥርነፍ 
ናይ ሽዱሽተ ወርሒ ልምምድ ጥራይ ዘካየደት 
ሃገራዊት ጋንታ፡ ብርግጽ ዝተርፋ ብዙሕ ክህሉ 
እዩ። ብፍላይ ኣብ መስመር ምክልኻል ይጽንሓለይ 
ዘይበሃሎ ስራሕ ክዕመም እዋኑ’ዩ። ምኽንያቱ፡ 
ኵዕሶ እግሪ ምክልኻል ስለዝኾነ። ኣብ ሓጺር ግዜ 
ተበጊሳ ዘርኣየትና ናይ ምግባር ድልየትን ወንን 
በቲ ሓደ፡ ዝተመዝገበ ዓወትን ምንቅስቓሳትን ድማ 

በቲ ካልእ ምስጋና ዝግበኣ ጋንታ’ያ።
ክእረሙ ዝግበኦም…ክእረሙ ዝግበኦም…
ኣብ ዝሓለፈ ክልተ ጸወታ ዝተራእዩ ክእረሙ 

ዝግበኦም ዝበሃሉ ድማ፡ ከም ትሑት - ናይ ሓባር 
ስራሕ፡ ማሕበራውን ታክቲካውን ርክባት፡ ዝተረኽበ 
ዕድላት ምጥቃም፡ ተጻዋርነትን ነብስኻ ምብጃውን 
ዝኣመሰሉ ኣምራት፡ ኣብ ዝቕጽሉ ኣርባዕተ ናይ 
ምድብ ጸወታታት ገና ብኣግኡ ክትእርሞ ምዃና 
እዩ ዝሕበር። እቲ ከም ከቢድ ብድሆ ዝረአ ናይዛ 
ሃገራዊት ጋንታ ግን፡ ሓጺር ናይ ምትእኽኻብ 
ግዜ’ዩ። ከምቲ ልዕል ኢሉ ዝተጠቕሰ፡ ዝበዝሑ 
ኣባላት ኣብ ወጻኢ ሃገር ኣብ ኤውሮጳ ዝጻወቱ 
ምስ ምዃኖም፡ ክለባቶም’ውን ኣብ ናይ ሃገራት 
ጸወታ ጥራይ ዝሰደኦም ብምዃነን፡ ምስ ሃገራዊት 
ጋንታኦም ዘሕልፍዎ ግዜ ድሩት እዩ። ነዚ 
ንምፍታሕ ሃገራዊ ፈደረሽን ኵዕሶ እግሪ ኤርትራ፡ 
ሊጋት ኤውሮጳ ኣብ ዘዕርፈሉ ግዜ ብፍላይ 
ድማ ኣብ ክራማት፡ ኣብ ኤርትራ ወይ’ውን ኣብ 
ዝጥዕም ቦታ ናይ ልምምድ ግዜ ሰሪዑ ከምዘሎ 
ሓበሬታ ኣሎና። ከም ውጽኢቱ ኣብዚ ምስ ጊኒ 
ኮናክሪ ዝካየድ ናይ ክልተ እግሪ ግጥም፡ ኣግማል 
ቀይሕ ባሕሪ ካብ ዕለት 9 ክሳብ 11 ልምምድ 
ንምክያድ፡ ኣብ ሃገረ ጊኒ ኮናክሪ ክተኣኻኸቡ 
መደብ ከምዘሎ ይፍለጥ።
ደሃይ ተጻወትቲ ኣግማል ቀይሕ ባሕሪ…ደሃይ ተጻወትቲ ኣግማል ቀይሕ ባሕሪ…

ምስ ኬንያ ከምኡ’ውን ደቡብ ኣፍሪቃ 
ዝተኻየደ ናይ ምድብ ግጥም፡ ኣብ ምክልኻል 
ጀማል ዓሊ ቪክቶር ፎርስን ናምሩድ እምባየን፡ ኣብ 
መስመር መጥቃዕቲ ሴም እዮብን ኦሊቨር ህንጻን፡ 
ብሰንኪ ማህረምትን ምጭብባጥ ጅማውትን 
ካልእን ካብ መስርዕ ሃገራዊት ጋንታ ተኣልዮም 
ዝጸንሑ’ዮም። ኣብዚ ግዜ ግን ምሉእ ብምሉእ 
ሓውዮም ድሉዋት ኣለዉ።
ሃገራዊት ጋንታ ጊኒ ኮናክሪሃገራዊት ጋንታ ጊኒ ኮናክሪ
ሃገራዊት ጋንታ ጊኒ ኮናክሪ ቀላል ጋንታ 

ኣይኮነትን። ብ1976 ተሸላሚት ብሩር መዳልያ 
ዋንጫ ኣፍሪቃ ጊኒ ኮናክሪ፡ ኣብ ኣፍሪቃዊ 
ውድድራት ጽቡቕ ስም ዘለዋ ጋንታ እያ። 
ብፍላይ እቲ ቀንዲ መለለይኣ ዝኾነ ኣካላዊ 
ቁመናን ቅልጣፈን፡ መዐወቲ ኣጽዋራ ምዃኑ 
ይእመን። ኣብ ዝሓለፈ ክልተ ናይ ምድብ 
ጸወታ ናይ’ዛ ጋንታ፡ ኣንጻር ደቡብ ኣፍሪቃ 2ብ1 
ክትሰዓር ከላ፡ ኣንጻር ኬንያ ድማ 1ብ0 ተዓዊታ’ያ 
ምስ ኣግማል ቀይሕ ባሕሪ ክትገጥም። ብኣካላዊ 
ቁመናን ብቕዓትን ድማ ኣብዚ እዋን ካብ 
ሃገራዊት ጋንታ ኬንያ ኣጸቢቓ ትበልጽ ጋንታ’ያ። 
ስለዚ ምስዛ ሃገር ዝካየድ ጸወታ፡ ኣቕሊልካ 
ዝጥመት ኣይክኸውንን እዩ።
ከም ወትሩ ሰናይ ዕድል ንኣግማል ቀይሕ ከም ወትሩ ሰናይ ዕድል ንኣግማል ቀይሕ 

ባሕሪ!ባሕሪ!

ሮናልዶ ካብ ሃገራዊት ጋንታ ተሰናቢቱሮናልዶ ካብ ሃገራዊት ጋንታ ተሰናቢቱ
ፖርቱጋላዊ ድንቂ ተጻዋታይ ክሪስቲያኖ 

ሮናልዶ፡ ካብ ኣህጉራዊ ግጥማት ጥሮታ 
ምውጽኡ ኣፍሊጡ።
 ኣብ 2003 ንዓባይ ሃገራዊት ጋንታ ፖርቱጋል 

ንፈለማ ግዜ ዝወከላ ሮናልዶ፡ ኣብ ዝሓለፉ 23 
ዓመታት ብቐጻሊ ተሰሊፉላ እዩ። ኣብ 234 
ግጥማት ድማ፡ 146 ሸቶታት ኣመዝጊቡ። ኣብ 
ኣህጉራዊ ግጥማት ደቂ ተባዕትዮ ድማ፡ ዝበዝሐ 
ግጥማት ዘካየደን ሸቶታት ዘመዝገበን ንሱ እዩ።
 ሮናልዶ፡ ዝሓለፈ ወርሒ መስከረም ኣብ 

ግጥማት ኔሽንስ ሊግ ምስ ዓላሚኡ ጆርጅ ጀሱስ 
ብሰንኪ ዘይምስምምዑ፡ ካብታ ጋንታ ብገዛእ 
ፍቓዱ ምውጽኡ ይዝከር። ፈደረሽን ኵዕሶ እግሪ 
ፖርቱጋል ከኣ፡ ከም መቕጻዕቲ 255 ዩሮን ንሓደ 
ወርሒ ምእጋድን ወሲኑሉ።
  ሮናልዶ፡ “ናብ ህዝቢ ፖርቱጋል፣ ቁጽሪ 

ሸውዓተ ማልያ ናይ ሃገራዊት ጋንታና ዘረክበሉ 
ግዜ መጺኡ። እዛ ማልያ ንዓይ ጥራይ ከም 
ትብጽሓኒ ብፍጹም ተሰሚዑኒ ኣይፈልጥን፣ 
እንተኾነ ኣብ ዝሓለፉ 23 ዓመታት ንዕኣ 
ብምልባሰይ ክብሪን ሓላፍነትን ተሰሚዑኒ። ኣብ 
ኩሉ ኩርንዓት ዓለም ኣብ ዝርከቡ ስታድዩማት 
ለቢሰያን ተኸላኺለላን እየ። ሕጂ ግና፡ ንሓደስቲ 

ወለዶ ዘረክበሉ ግዜ መጺኡ። ቀሊል ውሳነ 
ኣይነበረን፣ ምኽንያቱ፡ ገለ ውሳነታት ብርእስኻ 
ጥራይ ትውስኖም ኣይኮኑን፣ ንልብኻ’ውን 
ክትሰምዖ ኣለካ። ኣብ ነሓሰ 2003 ዝጀመረን 
ንሂወተይ ዝቐየረን ጉዕዞ ድማ፡ ኣብ መወዳእታ 
በጺሑ ኣሎ።” ክብል ብመገዲ ማሕበራዊ 
መራኸቢኡ ኣቢሉ ኣፍሊጡ።
  ፈደረሽን ኵዕሶ እግሪ ፖርቱጋል ድማ፡ 

ምፍናው ሮናልዶ ብቐሊሉ ዝካየድ ከምዘይኮነ 
ብምሕባር፡ ንስለ ዝገበሮ ኩሉ ኣበርክቶ፡ ከም 
መግለጺ ኣኽብሮት ደገፍቱን ህዝቢን ኣብ 
ዝተረኸቡሉ፡ ናይ ክብሪ ምፍናው ከምዝግባኦ 
ገሊጹ።
  ፖርቱጋል፡ ኣብዚ ወርሒ ኣብ እተካይዶ 

ናይ ኔሽንስ ሊግ ጸወታ ዝውክሉዋ ተጻወትቲ፡ 
ሎሚ ዓርቢ ወግዓዊ ክትገብሮ እያ።

ኣብ ታሪኽ ሻምፕዮንስ ሊግ ዝገፍሐ ስዕረት ተመዝጊቡኣብ ታሪኽ ሻምፕዮንስ ሊግ ዝገፍሐ ስዕረት ተመዝጊቡ
ኣብ መድረኽ ሻምፕዮንስ ሊግ ትሳተፍ ዘላ 

ፈረንሳዊት ክለብ ለንስ፡ ብቕድሚ ትማሊ ረቡዕ 
ኣብ ሜዳኣ ንኮሞ ዓዲማ ኣብ ዘካየደቶ ጸወታ፡ 
ዘሕፍር ታሪኻዊ ስዕረት ኣመዝጊባ።
ኢጣልያዊት ክለብ ኮሞ ኣብ ፈላሚ ናይ 

ሻምፕዮንስ ሊግ ሱታፌኣ ንታሪኽ ተዘኪሩ 
ዝነብር ዓወት ብምስናድ፡ ኣብ መንጎ ዓበይቲ 
ክለባት ብምእታው ራብዓይ ተርታ ኣውሒሳ’ላ። 
ኣሰልጣኒ ናይዛ ክለብ ሰስ ፋብሪጋስን ተጻወትቱን 
ድማ ታሪኽ ንምስራሕ ድሉውነቶም ዘረጋገጹ 
ይመስሉ። ኣጥቃዓያ ዱቪካስ ድማ ሃትሪክ 

ብምስራሕ ደሚቑ ኣምስዩ። 
ለንስ ኣብ ገዛእ ደገፍታ ንኮሞ ኣብ 

ዝገጠመትሉ ምሸት ብገፊሕ 9ብ1 እያ ተሳዒራ። 
እዚ ውጽኢት ድማ ኣብ ታሪኽ ሻምፕዮንስ 
ሊግ ኣብ ገዛእ ሜዳኣ ብገፊሕ ዝተሳዕረት ጋንታ 
ክትከውን ከገድዳ እንከሎ፡ ንኮሞ ድማ ካብ 
ሜዳኣ ወጻኢ ዝበዝሐ ሸቶታት ዘመዝገበት ጋንታ 
ብምዃን ኣብ ታሪኽ ናይ’ዚ ሊግ ሓድሽ ታሪኽ 
ክትስንድ ኣብቂዕዋ ኣሎ።
ኣሰልጣኒ ለንስ ያኒክ ካህዛክ ድሕሪ’ቲ ግጥም 

ንመራኸቢ ብዙሓን ኣብ ዝሃቦ ቃል፡ ተጻወትቱ 

ብህጹጽ ናብቲ ዝጸንሐ ንጥፈታት ተመሊሶም 
ገዛእ ርእሶም ክዕዘቡን ድኽመታቶም ክቕበሉን 
ከም ዘለዎም ኣረዲኡ። ወሲኹ ድማ፡ ጋንታኡ 
ኣብቲ ግጥም ፍጹም ከምዝተዓብለለት ብምጥቃስ፡ 
ድኹም ብቕዓት ተጻወትቱ ነዚ ውጽኢት 
ክወልዶ ከምዝኸኣለ ሓቢሩ። 
ለንስ ዝመጽእ ሰንበት ኣብ ሊግ ፈረንሳ ኣንጻር 

ማርሴ ክትፋለም’ያ። ኣሰልጣኒ ያንክ ድማ 
ተጻወትቲ ኣቃውማኦም ኣመሓይሾም ክቐርቡ 
ጸዊዑ ኣሎ። 
እዚ ከምዚ ኢሉ እንከሎ፡ ሲቲ ናብ ጀርመን 

ተጓዒዛ ንኣርቢለብዚግ 3ብ2 ክትዕወተላ 
እንከላ፡ ኣርሰናል ብግዲኣ ናብ ቸክ ሪፓፕሊክ 
ብምምራሕ ቅድሚ ዕረፍቲ ነቲ 2ብ0 ትመርሖ 
ዝነበረት ጸወታ ኣንጻር ስላቪያ፡ 2ብ1 ብምዕዋት 
ብ10 ነጥቢ ነተን ሚእቲ ሚእታዊት ዓወት 
ኣመዝጊበን ዘለዋ ፒኤስጂን ማድሪድን ስዒባ 
ሳልሳይ ተርታ ተረኪባ። ብዘይካ’ዚ ፖርቶ 
ንናፖሊ 4ብ1፡ ዶርትሞንድ ንሪያል ቤትስ 2ብ1፡ 
ክለብ ብሩጅ ንፒኤስቪ 2ብ1፡ ቫይኪንግ ንሳባ 
4ብ1 ከምኡ’ውን ፈነርባቸ ንሊቨርፖል 3ብ2 
ተዓዊተናለን።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና 195፡6 ከባቢ ባሕቲ መስከረም፡ጎኒ ቤት መግቢ ሊባኖስ 110750

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ፋሚሊ 6/11/2026

መበል 36 ዓመት ቁ.58 6 ሕዳር 2026 - ገጽ 12

ዜና ዓለምዜና ዓለምዜና ዓለምዜና ዓለም
ሸዊት ተኽለሸዊት ተኽለ

ሶርያን ስዑዲ ዓረብን፡ ሓያለ ስምምዓት ከቲመን
ፕረዚደንት ሶርያ ኣሕመድ ኣል-ሻራን 

ወራሲ ዓራት ንግስነት ስዑዲ ዓረብ ልኡል 
መሓመድ ቢን ሳልማንን፡ ወተሃደራዊ 
ስምምዕ ዘጠቓልል ሓያሎ ስምምዓት 
ትማሊ ረቡዕ ከም እተፈራረሙ ተሓቢሩ።
ብዘይካ’ዚ፡ ስዑዲ ዓረብ ኣብ ጽላት 

ጸዓት፡ ህንጸት ኣባይቲ፡ ኣገልግሎት ጥዕናን 
ትሕተ ቅርጽን ዝውዕል 403 ሚልዮን 
ዶላር ብመልክዕ ልቓሕ ንሶርያ ክትህብ 
ከም እተሰማምዐት ተሓቢሩ።
እዚ ስምምዓት፡ ፕረዚደንት ኣል-ሻራ 

ኣብ ውሽጢ ሓደ ወርሒ ኣብ ዘይመልእ 

እዋን ንኻልኣይ ግዜ ኣብ ስዑዲ ዓረብ 
ዑደት ኣብ ዘካየደሉ እዋን’ዩ ተኸቲሙ።
እቲ ናይ ምክልኻል ስምምዕ ድማ፡ 

ሚኒስተር ጉዳያት ወጻኢ ሶርያ ኣሳድ 
ኣል-ሻይባኒ፡ ሃገሩ ነቲ ኣብ መንጎ ስዑዲ 
ዓረብ፡ ቱርኪን ፓኪስታንን ዝተበጽሐ 
ሓባራዊ ናይ ምክልኻል ስሉሳዊ ስምምዕ 
ክትጽንበሮ ምዃናን ዘይምናዃን 
ንምውሳን ተጽንዖ ምህላዋ ድሕሪ 
ምግላጹ ድሕሪ ሒደት መዓልታት’ዩ 
ተኸቲሙ።
ስዑዲ ዓረብ፡ ኣብ የመን ኣንጻር ዕጡቕ 

ጒጅለ ሑቲ ኣብ እተካይዶ ዘላ ውግእ፡ 
ካብ ኣመሪካ፡ ሃገራት ኤውሮጳን ማእከላይ 
ምብራቕን ወተሃደራዊ ደገፍ ሓቲታ 
ከም ዘላ ይፍለጥ። 
ሑቲ፡ ምስ’ቲ ኣህጉራዊ ተፈላጥነት 

ዘለዎ መንግስቲ የመን ተሰሊፎም 
ንየመን ንምቁጽጻር ዝሰርሑ ዘለዉ 
ሓይልታት ኣብ ዝቃለሰሉ ዘሎ እዋን፡ 
ኣብ መዓርፎ ነፈርትን ትካላት ነዳድን 
ስዑዲ ዓረብ ተደጋጋሚ ናይ ሚሳይልን 
ድሮንን መጥቃዕትታት ይፍጽም ከም 
ዘሎ ይሕበር።

እስራኤል፡ ህጻናት ቓዛ ሕክምናዊ ሓገዛት 
ከይረኽቡ ትኽልክል

መንግስቲ እስራኤል፡ ኣብ ኲናት 
ቓዛ ኣካላዊ ስንክልና ዘጋጠሞም 
ፍልስጤማውያን ህጻናት ናብ ወጻኢ 
ሃገራት ከይዶም ሕክምና ንኸይረኽቡ 
ይዕንቅጽ ከም ዘሎ፡ ሓደ ትካል ተጣባቒ 
ሰብኣዊ መሰላት ኣፍሊጡ።
እቲ ‘ዩሮ-ሜድ ሞኒተር’ ዝተባህለ ትካል 

ሰብኣዊ መሰላት ከም ዝሓበሮ፡ ኣብ ቓዛ 
ብሰንኪ መጥቃዕቲ እስራኤል 1,134 
ህጻናት መሓውሮም እኳ እንተ ተቖርጹ፡ 
ካብኣቶም ዘድልዮም ናይ ነዊሕ ግዜ 
ሕክምናዊ ክንክን ዝረኽቡ ግን ኣዝዮም 
ውሑዳት እዮም።
ብመሰረት ጸብጻብ ውድብ ጥዕና 

ዓለም፡ ካብ መስከረም 2024 ክሳብ 

ግንቦት 2026 ኣብ ዝነበረ እዋን፡ 2,300 
መሓውራቶም ዝተቖርጹ ህጻናትን 
ዓበይትን ዝያዳ ሕክምናዊ ሓገዝ ክረኽቡ 
ከም ዘለዎም ተገምጊሙ እኳ እንተ ነበረ፡ 
ካብኣቶም ግን ትሕቲ ርብዒ ጥራይ 
እዮም ሰብ ሰርሖ መሓውር ክረኽቡ 
ክኢሎም።
ኣብዚ እዋን’ዚ ኣብ ቓዛ ሸሞንተ 

ክኢላታት ሰብ ሰርሖ መሓውር ጥራይ 
ከም ዘለዉን፡ ኣርቲፊሻላዊ መሓውር 
ንምፍራይ ይኹን ንምትዕርራይን’ውን 
እኹል መሳርሒታት ከም ዘየለን፡ እቲ 
ኣብ ጀነቫ ዝመደበሩ ትካል ጸብጺቡ።
እቲ ትካል ወሲኹ፡ “ኮነ ኢልካ ኣብ 

ልዕሊ ሰላማውያን ሰባት ኣካላዊ ጉድኣት 

ሕ/ኤውሮጳ፡ ኣብ ጉዳይ ዳግመ ህንጸት ዩክሬን ዘትዩ
ኮሚሽን ሕብረት ኤውሮጳ፡ ትማሊ 

ረቡዕ ብጉዳይ ቁጠባዊ ምዕባለን 
ዳግመ ህንጸትን ዩክሬን ኣመልኪቱ 
ዘተ ከም ዘካየደ፡ መግለጺ ናይ’ቲ 
ኮሚሽን ኣመልኪቱ።

ኣብቲ ዘተ፡ ተወከልቲ ሕብረት 
ኤውሮጳ፡ ዩክሬን፡ ጀርመን፡ ፈረንሳ፡ 
ብሪጣንያ፡ ኣመሪካ፡ ኪዳን ሰሜን 
ኣትላንቲክን (ኔቶ) ባንክ ዓለምን 
ተሳቲፎም ነይሮም። 

ኮሚሽን ሕብረት ኤውሮጳ፡ ዩክሬን 
ካብቲ ኲናት ወጺኣ ናብ ነባሪ ሰላም 
ንምምላስ ዝግበር ጻዕርታት ኣብ 
ዝቕጽለሉ ዘሎ እዋን፡ ደገፍ ሕብረት 
ኤውሮጳ ክቕጽል ምዃኑ ኣረጋጊጹ። 
ብመሰረት እቲ መግለጺ፡ ሕብረት 

ኤውሮጳ፡ ኣብ 2022 እቲ ግጭት ካብ 
ዝጋደድ ንደሓር፡ 231.5 ቢልዮን ዩሮ 
(ኣስታት 260 ቢልዮን ዶላር ኣመሪካ) 
ሓገዝ ንዩክሬን ሂቡ ኣሎ።
ኣፈኛ ኔቶ ብወገኑ፡ ወከልቲ ፈረንሳ፡ 

ጀርመን፡ ብሪጣንያን ኣመሪካን ምስ 
ሰበ ስልጣን ናይቲ ወተሃደራዊ ኪዳን 
ብምርኻብ፡ እቲ ግጭት ብፍትሓውን 
ዘላቕን ኣገባብ ንከኽትም ኣብ 
ክወስዱዎም ዝኽእሉ ስጉምትታት 
ኣተኲሮም ክዘራረቡ ምዃኖም 
ሓቢሩ።

ፔሩ - ብሰንኪ ሓደጋታት ኤል ኒኖ 
ኣዋጅ ህጹጽ እዋን ተመሓላሊፉ

መንግስቲ ፔሩ፡ ኤል ኒኖ ብሰንኪ 
ዘስዓቦ ብርቱዕ ሓደጋታት ዕልቕልቕ፡ 
ኣዋጅ ህጹጽ እዋን ከም ዘመሓላለፈ 
ተሓቢሩ።
እቲ ን60 መዓልታት ከም ዝጸንሕ 

ዝተገልጸ ኣዋጅ፡ ንግዳያት ናይ’ቲ ሓደጋ 
ኩሉ መደያዊ ደገፍ ንምግባር ዝዓለመ 
ምዃኑ፡ ሰብ መዚ ፔሩ ኣመልኪቶም።
ንሳቶም ወሲኾም፡ እቲ ኣዋጅ ን24 

ኣውራጃታት ከም ዘጠቓልል ድሕሪ 
ምሕባር፡ ዝምልከቶም ኣካላት ናይ ደገፍ 

ንጥፈታቶም ከሐይሉ ጸዊዖም ኣለዉ።
በቲ ተፈጥሮኣዊ ሓደጋ፡ ዓሰርተታት 

ሰባት ከም ዝሞቱ ዝሓበረ መንግስቲ 
ፔሩ፡ እቲ ኣዋጅ ክናዋሕ ከም ዝኽእል 
ኣሚቱ ኣሎ።
ኣቐዲማ ቦሊቭያ፡ ሳዕቤናት ኤል ኒኖ 

ንምቅላል ናይ ህጹጽ እዋን ኣዋጅ 
ኣመሓላሊፋ ምንባራ ዝዝከር እዩ።
ሳዕቤናት ናይ’ቲ ተፈጥሮኣዊ ክስተት፡ 

ብደረጃ ዓለም እናዓበየ ይመጽእ ከም 
ዘሎ፡ ጸብጻባት ሜትዮሮሎጂ የረድኡ።

ዘስዕብ መጥቃዕቲ ምፍጻም፡ ምስ ምጽናት 
ዓሌት ዝተኣሳሰር ተግባር’ዩ፡” ብምባል 
ንእስራኤል ብገበናት ኲናት ከሲሱዋ 
ኣሎ።

ኣመሪካ፡ ኣብ ልዕሊ ህንዲን ቱርኪን እገዳ ኣንቢራ
ክፍሊ ግምጃ ኣመሪካ፡ ኣብ ልዕሊ ኣብ 

ህንዲን ቱርኪን ዝመደበሮም ትካላትን 
ውልቀ ሰባትን ሓድሽ እገዳታት ከም 
ዘንበረ ተገሊጹ።
እቲ ክፍሊ ትማሊ ረቡዕ ኣብ ዘውጸኦ 

መግለጺ፡ እቶም ኣብ ህንዲን ቱርኪን 
ዝመደበሮም ትካላት፡ ንመንግስቲ 
ኢራን ከም ዝድግፉ’ዩ ከሲሱ ዘሎ።
እዚ እገዳታት፡ ኣካል ናይ’ቲ 

ምምሕዳር ትራምፕ ‘ስርሒት 
 ኢኮኖሚክ ኣውትካስት’ ኢሉ ዝሰየሞ፡ 
ኢራን ምስ ኣመሪካ ኣብ እተካይዶ 
ኲናት መታን ሕጽረት ናይ ፋይንናስ 
ንኸጋጥማ፡ ነዳዲ ናይ ምሻጥ ዓቕማ 
ንምድኻም ዝዓለመ እዩ።
እዚ ስጉምቲ’ዚ፡ ኣካል ናይ’ቲ 

ፕረዚደንት ትራምፕ ንኢራን ብቁጠባዊ 
መዳይ’ውን ንምድኻም ዘበገሶ ስርሒት 
ምዃኑ’ውን እዩ ዝሕበር ዘሎ።
እቲ ክፍሊ ከም ዝሓበሮ፡ እተን 

ትካላት ንመራኽብ ኢራን ናይ ሓሶት 
ባንዴራን ስኑዕ ወረቐትን ብምሃብ፡ 
እተን መራኽብ ንኣህጉራዊ ቀይድታት 
ጥሒሰን ነዳዲ ከጐዓዕዛን ከንቀሳቕሳን 
ሓጊዘን እየን።
ፕረዚደንት ትራምፕ፡ እቲ ምስ ኢራን 

ዘካየዶ ውግእን ምስኡ ተኣሳሲሩ 

ዝሰዓበ ናህሪ ዋጋታት ነዳድን፡ እቲ ንሱ 
ዝመርሖ ሰልፊ ሪፓብሊካን ኣብ’ቲ 
ሎም ቅነ ዝተኻየደ ባይቶኣዊ ምርጫ 
ንኽስዓር ዓቢ ተራ ከም እተጻወተ እኳ 
እንተ ተኣመነ፡ እቲ ወተሃደራዊ 
ግጭት ግን ብቑዕን ኣገዳስን ምዃኑ’ዩ 
ገሊጹ።

